
Encik Baharuddin bin Ahmad Suri - Setiausaha Dewan Undangan Negeri.

Dewan mula bersidang pada jam 10.00 pagi

Setiausaha:


Doa.   

Pengumuman oleh Tuan Speaker.

Y.B. Tuan Speaker:


Ahli-ahli Yang Berhormat, Tuan Yang Terutama Yang di-Pertua Negeri telah menetapkan hari ini 20 April 2009 sebagai hari permulaan Mesyuarat Yang Pertama Penggal Yang Kedua Dewan Undangan Negeri Yang Kedua belas melalui perisytiharan bertarikh 16 Februari 2009 yang diwartakan pada 26 Februari 2009.  Tuan Yang Terutama Tun akan tiba di Dewan ini sebentar lagi untuk menyampaikan ucapan kepada Dewan.

Setiausaha:


Ketibaan Tuan Yang Terutama Yang Di-Pertua Negeri Pulau Pinang dan Y.A.Bhg. Toh Puan.  Ucapan Tuan Yang Terutama Yang Di-Pertua Negeri.  

Y.B. Tuan Speaker:


Jurugambar dari media dibenarkan mengambil gambar selama 2 minit.

Setiausaha Dewan :

UCAPAN OLEH TUAN YANG TERUTAMA YANG DI-PERTUA NEGERI:

Assalamualaikum Warahmatullahi Wabarakatuh, Selamat Pagi dan Salam Sejahtera

Bismillahirrahmanirrahim,

Yang Berhormat  Tuan Haji Abdul Halim bin Hussain

Speaker Dewan Undangan Negeri Pulau Pinang

Yang Amat Berhormat Tuan Lim Guan Eng

Ketua Menteri Pulau Pinang

Yang Berhormat Tuan Profesor Dr. Ramasamy  

Timbalan Ketua Menteri II Pulau Pinang 

Yang Ariff Hakim-Hakim Mahkamah Tinggi Pulau Pinang

Yang Berhormat Ahli-Ahli Majlis Mesyuarat Kerajaan Negeri Pulau Pinang

Ahli-Ahli Yang Berhormat Ahli Dewan Undangan Negeri Pulau Pinang

Sahibus Samahah Dato’ Mufti 

Y.Bhg. Dato’-Dato’ dan Datin-Datin

Tuan-Tuan dan Puan-Puan yang saya hormati sekelian

Alhamdulillah, ingin saya melafazkan rasa syukur ke hadrat Allah Subhanahu Wataala kerana dengan limpah kurnia dan restuNya dapat saya menyampaikan ucapan   di majlis yang mulia ini bersempena Mesyuarat Pertama bagi Penggal Kedua Dewan Undangan Negeri Pulau Pinang yang Kedua belas. 


Di kesempatan ini, saya bagi pihak kerajaan negeri ingin mengucapkan tahniah kepada Yang Amat Berhormat Dato’ Sri Mohd. Najib Bin Tun Razak di atas pelantikan beliau sebagai Perdana Menteri Malaysia Ke-6.  Di kesempatan ini juga, saya ingin mengucapkan tahniah kepada Yang Amat Berhormat Tuan Lim Guan Eng dan barisan Ahli Majlis Mesyuarat Kerajaan Negeri kerana berjaya menerajui sebuah kerajaan negeri yang telah berusia satu tahun  dengan jayanya.  Dedikasi, keikhlasan dan kejujuran Ahli-ahli Yang Berhormat  dalam memikul tugas, tanggungjawab dan amanah berlandaskan prinsip CAT iaitu cekap, akauntabiliti dan telus amat disanjung tinggi. Demi memastikan negeri yang kita sayangi ini maju ke hadapan, sewajarnya ketepikanlah unsur perbalahan sebaliknya memberi tumpuan kepada aspek pembangunan bagi kemakmuran negeri. Kita seharusnya menekankan kepada kesejahteraan Malaysia tanpa memperlihatkan perbezaan fahaman. Wawasan Kerajaan negeri masih bertekad menyamakan transformasi yang boleh menjadikan Pulau Pinang dengan negeri bertaraf antarabangsa yang menjadi pilihan utama untuk pelabur dan pelancong serta habitat terpilih untuk penghuni yang mahukan pembangunan yang mampan.


 Suasana ekonomi dunia yang tidak menentu, merupakan satu cabaran utama Pulau Pinang. Kini, Pulau Pinang telah mula merasai impak kemerosotan permintaan dunia dengan adanya situasi penutupan beberapa buah kilang dan pemberhentian kerja yang semakin meningkat.  Bagi menangani masalah ini, kerajaan negeri mengatur strategi yang komprehensif bagi menstabilkan keadaan ekonomi semasa. Dengan pelancaran Majlis Tindakan Ekonomi Negeri Pulau Pinang pada 5 Mac 2009 yang memang tepat pada waktunya  adalah bertujuan untuk  menyelesai dan menguruskan isu-isu ekonomi seterusnya memastikan kestabilan dan kemakmuran ekonomi negeri Pulau Pinang terus terjamin. Hasilnya, tiga buah jawatankuasa yang ditubuhkan di bawah majlis ini iaitu Panel Penasihat Industri Pulau Pinang dan Panel Penasihat Perkhidmatan Pulau Pinang di bawah naungan InvestPenang, Penang Global Tourism Sdn. Bhd. dan Pasukan Petugas Hub Halal Antarabangsa Pulau Pinang yang menjadi badan penasihat akan sentiasa pro-aktif dalam menangani krisis ekonomi di negeri ini. Panel Penasihat Industri Pulau Pinang dan Panel Penasihat Perkhidmatan Pulau Pinang bertindak sebagai pemudah cara bagi menyediakan peluang dan kemudahan kepada ahli perniagaan dan perindustrian untuk sama-sama mengambil bahagian dan menyumbangkan idea bagi memacu pertumbuhan ekonomi negeri. Manakala Penang Global Tourism Sdn. Bhd. bertujuan menjadi jentera dan pemangkin ke arah pembangunan sektor pelancongan berikutan keputusan Kementerian Pelancongan membatalkan memorandum persetujuan berhubung  kegiatan pelancongan di Pulau Pinang di antara Penang Tourism Action Council (PTAC) dengan kerajaan negeri. 

Selain itu, dengan pengumuman Pakej Rangsangan Ekonomi Kedua berjumlah RM60 bilion baru-baru ini, adalah diharapkan agar peruntukan yang disediakan dapat diagih secara seimbang. Di kesempatan ini juga, kerajaan negeri ingin melahirkan ucapan penghargaan kepada Kerajaan Persekutuan di atas peruntukan yang disediakan bagi pembesaran Lapangan Terbang Antarabangsa Pulau Pinang yang dianggarkan bernilai RM250 juta di bawah pakej rangsangan berkenaan.

Penubuhan Perbadanan Ketua Menteri Pulau Pinang (Chief Minister Incorporated) akan memberi dimensi baru kepada aktiviti pelaburan di Pulau Pinang.  Dengan wujudnya Perbadanan ini,  akan memfokuskan kepada apa-apa aktiviti pelaburan dan promosi pelaburan yang berpotensi untuk dimajukan bagi menjana ekonomi Negeri Pulau Pinang. Penubuhan Perbadanan Ketua Menteri Pulau Pinang akan merancakkan lagi aktiviti pelaburan  di Pulau Pinang dalam semua sektor, iaitu sektor hartanah, perumahan, pembuatan, pelancongan dan lain-lain.  Yang penting sekali ia juga memberikan fokus kepada komitmen kerajaan  untuk memelihara, melindungi dan mempromosi nilai warisan di George Town khususnya selepas George Town disenaraikan sebagai Tapak Warisan UNESCO. Bagi memastikan aktiviti ekonomi terus berkembang, usaha dan kerjasama daripada semua pihak amatlah diperlukan. Pelaksanaan projek-projek di bawah Northern Corridor Economic Region (NCER) haruslah disegerakan. Bagi tujuan ini, kerajaan negeri telah pun menerima pakai Akta Pihak Berkuasa Pelaksanaan Koridor Utara 2008 (Akta 687).  Justeru, kerajaan negeri berharap agar semua perancangan di bawah NCER dapat terus dilaksanakan. Status Negeri Pulau Pinang sebagai hab logistik dan pengangkutan seperti di dalam perancangan NCER sememangnya bertepatan kerana Pulau Pinang mempunyai infrastruktur yang baik dalam sektor pengangkutan dan logistik, perindustrian, perdagangan dan pelancongan.

Walaupun dalam keadaan kegawatan ekonomi, masih terdapat syarikat-syarikat korporat yang sudi tampil ke hadapan bersama-sama dengan kerajaan negeri untuk berjuang membasmi kemiskinan tegar. Hasrat murni kerajaan negeri tersebut telah dikongsi bersama oleh syarikat-syarikat seperti Hunza Properties Berhad, IJM Properties Sdn. Bhd., YMCA, Lions Club of Penang dan beberapa badan bukan kerajaan yang lain merupakan rakan-rakan di bawah program Rakan Anti Kemiskinan (RAK). RAK merupakan usaha murni kerajaan negeri untuk menggemblengkan tenaga membasmi miskin tegar menerusi – 3P – ”Public Private Partnership”. Saya ingin mengucapkan tahniah kepada kerajaan negeri atas kejayaan melepaskan Pulau Pinang daripada belenggu kemiskinan tegar sifar. kerajaan negeri sehingga kini telah berjaya mengumpul dana melebihi RM2 juta bagi membolehkan sumbangan diberi kepada golongan miskin tegar. Di samping itu, kerajaan negeri melalui Perbadanan Bekalan Air Pulau Pinang Sdn. Bhd. telah  memberi wang ihsan RM100 dalam bentuk  air percuma sehingga 30,000 liter sebulan kepada keluarga miskin tegar. Usaha murni kerajaan negeri untuk meminimumkan perbezaan kualiti hidup penduduk bandar dan luar bandar dengan hasrat untuk memberi  faedah kepada 170,000  keluarga berbanding kini memberi manfaat  kepada seramai 155,642 keluarga sahaja.

Di samping itu, program sosial kerajaan negeri telah berjaya mencatat suatu kejayaan yang membanggakan rakyat dan mengharumkan nama kerajaan negeri di seluruh Malaysia iaitu menjadi negeri pertama yang bebas daripada kemiskinan tegar di Malaysia.  Kemiskinan tegar ditakrifkan sebagai keluarga yang menerima pendapatan kurang daripada RM400 sebulan. Berasaskan maklumat terdahulu, terdapat 324 keluarga miskin tegar dan di bawah kerajaan baru petunjuk sebenarnya ada sekurang-kurangnya 728 buah keluarga.  Demi memastikan Kerajaan Negeri Pulau Pinang benar-benar bebas daripada miskin tegar, maka sasaran yang lebih tinggi daripada RM400 sebulan ditetapkan iaitu menetapkan matlamat setiap keluarga akan memperolehi sekurang-kurangnya RM500 sebulan di Pulau Pinang.  Hasil keprihatinan dan kerjasama erat antara pelbagai pihak ini telah menyaksikan kejayaan Negeri Pulau Pinang sebagai negeri pertama di Malaysia yang mencapai status Miskin Tegar Sifar pada 30 Mac 2009.  Adalah menjadi hasrat kerajaan negeri agar setiap keluarga di Pulau Pinang memiliki rumah sendiri berdasarkan konsep ‘Satu Keluarga Satu Rumah’ terutamanya bagi golongan berpendapatan rendah dan tidak berkemampuan.  Bagi mencapai hasrat tersebut, kerajaan negeri telah mengambil langkah untuk memperbaiki dan menambahbaikkan  sistem tawaran perumahan yang sedia ada melalui Sistem E-perumahan mulai Mac 2009. Dengan peningkatan ke atas sistem pendaftaran ini, kerajaan negeri berharap pengagihan permohonan perumahan akan menjadi lebih telus. 

Dalam usaha kerajaan memperbaiki mutu perkhidmatan pengangkutan awam di Pulau Pinang, RapidPenang akan membekalkan sejumlah 200 buah bas sebagai tambahan daripada 150 buah bas sedia ada untuk memberi perkhidmatan di bahagian Pulau dan di Seberang Perai. Penambahan bas yang dilengkapi dengan kemudahan bagi orang kurang upaya ini akan bermula secara berperingkat mulai Jun 2009. 

Di samping itu, kerajaan negeri juga telah mewujudkan semula perkhidmatan bas percuma kepada rakyat Pulau Pinang khususnya di bahagian Pulau yang dinamakan Central Area Transit (CAT), yang telah mula beroperasi pada 23 Januari 2009.  Kini, terdapat 3 buah bas CAT yang memberikan perkhidmatan percuma dan kerajaan negeri berharap boleh menambah 3 buah bas CAT lagi. Perkhidmatan bas ini dilihat dapat membantu dalam meringankan beban rakyat dalam menghadapi krisis ekonomi global masa kini. Dalam usaha mempelbagaikan ekonomi Pulau Pinang, kerajaan negeri berhasrat untuk menjadikan Negeri Pulau Pinang sebagai Hab Produk Halal Antarabangsa.  Kawasan Balik Pulau telah dipilih dan dirancang untuk dijadikan sebagai kawasan pembangunan peranginan berkonsepkan halal dan pelancongan perubatan. 

Selain dari itu, Pulau Pinang juga bersedia untuk menjadi pemain utama dalam industri pembuatan produk halal dengan pewujudan tapak Taman Perindustrian Halal Pulau Pinang seluas 131 ekar di kawasan perindustrian Bukit Minyak. Persetujuan dua syarikat iaitu Halagel (M) Sdn. Bhd. dan Granulab (M) Sdn. Bhd. untuk melabur di negeri ini dilihat sebagai keyakinan pihak swasta terhadap hasrat kerajaan negeri untuk menjadikan Negeri Pulau Pinang sebagai hub halal bukan sahaja di Malaysia malah di peringkat dunia. Pelaburan kedua-dua syarikat ini membuka peluang pekerjaan baru kepada lebih 500 orang di negeri ini.


Visi kerajaan negeri adalah melalui pemasaran dan promosi pelancongan untuk menjadikan Pulau Pinang sebagai sebuah destinasi kelas dunia dengan memfokuskan kepada peningkatan kualiti produk dan perkhidmatan pelancongan. Penyenaraian George Town sebagai tapak Warisan Dunia oleh UNESCO pada awal bulan Julai 2008 merupakan satu lonjakan kepada sektor pelancongan di Pulau Pinang.  Kini, Pulau Pinang memang terkenal sebagai destinasi pelancongan perubatan di kalangan pelancong Indonesia.  Kejayaan Mt. Miriam Cancer Hospital memperolehi peralatan yang terkini dan termoden di Asia Tenggara iaitu Image Guided Radiotherapy Treatment (IGRT) Machine berharga lebih RM10 juta untuk merawat penyakit kanser akan menaikkan imej negeri ini sebagai sebuah bandar perubatan bertaraf  antarabangsa.  Hanya ada 4 buah GRT di dunia yang kini beroperasi. Pulau Pinang amat berbangga kerana salah satunya bertapak  di Pulau Pinang.


Pada masa ini, kerajaan negeri sedang berusaha menambah beberapa produk pelancongan baru di Pulau Pinang. Antaranya, ialah cadangan Projek Kereta Kabel di antara  Taman Botani ke Bukit Bendera dengan jarak sejauh 2.7 km dan projek Auto City Theme Park  di Juru.  Kejayaan memperbaiki Kereta api Bukit Bendera dengan kaedah sendiri dengan penawaran harga lebih rendah daripada tawaran tender bukan sahaja membolehkan ia beroperasi tetapi dapat ditadbir urus selaras dengan urus tadbir CAT iaitu Cekap, Akauntabiliti dan Telus. Di samping itu, keputusan kerajaan negeri untuk mewujudkan Perbadanan Pembangunan Bukit Bendera dilihat mampu menggiatkan lagi potensi pelancongan di tempat peranginan tersebut memandangkan Bukit Bendera mempunyai banyak produk pelancongan yang boleh dimajukan. 


Kerajaan negeri juga akan meningkatkan usaha untuk mencari dan mewujudkan produk unik dan eksklusif kepada Negeri Pulau Pinang. Dengan ini, pelancong-pelancong akan lebih bertumpu kepada destinasi yang menawarkan kepelbagaian dan keunikan produk-produk pelancongan. Perhatian akan terus diberikan kepada pelancongan berasaskan ekopelancongan dan agro-pelancongan, serta sosiobudaya tempatan sesuai dengan Pulau Pinang yang kaya dengan kawasan-kawasan alam semula jadi dan tinggalan warisan budaya yang unik serta “kelip-kelip“ atau “firefly watching”  di sepanjang Sungai Kerian di daerah Seberang Perai Selatan.  Penubuhan Penang Global Tourism Sdn. Bhd., yang merupakan sebuah anak syarikat milikan penuh PDC, akan dipertanggungjawabkan untuk mempergiatkan aktiviti promosi dan pemasaran di Negeri Pulau Pinang.  Melalui unit ini, kerajaan negeri akan meneruskan usaha promosi dan pemasaran di dalam dan luar negara melalui penyertaan dalam pameran-pameran pelancongan antaranya World Travel Mart, AIME dan MATTA Fair.    


Selain itu, aspek keselamatan tidak diabaikan. Ianya akan dipertingkatkan bagi meyakinkan para pelancong bahawa Pulau Pinang merupakan destinasi  selamat untuk dikunjungi. Bagi tujuan itu, kerajaan negeri telah mewujudkan Unit Polis Pelancong dan merancang pemasangan sistem CCTV di kawasan tumpuan pelancong. kerajaan negeri masih menunggu pemasangan 48 CCTV di Pulau Pinang dan bercadang menambahkan lebih banyak lagi CCTV untuk menangani  kes-kes  jenayah.  Dengan usaha yang dilaksanakan ini, kerajaan negeri yakin kes-kes jenayah yang melibatkan pelancong akan dapat dikurangkan dan imej Pulau Pinang adalah  sebagai destinasi yang selamat. 


Dalam aspek keselamatan, kerajaan negeri berhasrat menjadikan Pulau Pinang sebuah negeri yang selamat yang membolehkan setiap orang bukan sahaja selamat tetapi rasa selamat.  Demi menjayakan usaha ini, kerajaan negeri telah meminta tambahan anggota polis dan mengadakan sistem Pasukan Peronda Sukarelawan (PPS) bersama dengan Rakan Cop. PPS ini membabitkan masyarakat dan kerajaan negeri. Untuk tujuan ini, kerajaan negeri telah memperuntukkan RM1 juta untuk melicinkan operasi PPS.  

Sebagai langkah pro-aktif untuk membantu pekerja dari sektor pembuatan yang telah kehilangan sumber mata pencarian disebabkan oleh permintaan global yang berkurangan, kerajaan negeri telah mewujudkan Pusat Bantuan Kerjaya dan Latihan, atau lebih dikenali sebagai “Penang Career and Training (CAT) Center”. Pusat ini berperanan untuk memadankan pekerja yang telah diberhentikan kerja atau melantik pekerja baru melalui program-program latihan yang akhirnya menyediakan peluang pekerjaan atau perniagaan kepada mereka.  Sehingga 14 April 2009, seramai 1303 orang telah mendaftar diri di Pusat CAT.  Terdapat 3028 kekosongan dan seramai 873 orang pendaftar telah berjaya dipadankan dengan kerja ataupun kekosongan yang setara dengan kelayakan akademik serta pengalaman mereka.

Pusat ini akan sentiasa bekerjasama dengan investPenang, Majlis Perbandaran Pulau Pinang, Majlis Perbandaran Seberang Perai, Perbadanan Pembangunan Pulau Pinang dan Perbadanan Bekalan Air Pulau Pinang Sdn. Bhd. (PBAPP). Pusat CAT di KOMTAR telah beroperasi mulai 4 Mac 2009 yang lalu.  Selanjutnya, untuk menjadi sebuah negeri maju dan kekal  di tahap tersebut,  pembangunan modal insan tetap diutamakan. Dengan itu, kerajaan negeri amat serius dalam usaha melahirkan modal insan yang berpengetahuan, berkemahiran, berdaya saing, berinovatif, perlu bersikap proaktif dan progresif tanpa mengetepikan nilai etika dan moral. Sebagai usaha kerajaan negeri untuk meningkatkan mutu pendidikan di Pulau Pinang, bantuan kewangan berjumlah RM8.5 juta telah disalurkan kepada sekolah-sekolah bantuan modal iaitu di Sekolah Agama Rakyat,  Sekolah Jenis Kebangsaan Cina, Sekolah Jenis Kebangsaan Tamil, Sekolah Agama Bantuan Kerajaan dan Sekolah Missionary. 

Kerajaan Persekutuan telah bersetuju menjadikan Pulau Pinang sebagai hab logistik di bawah Wilayah Ekonomi Koridor Utara (NCER) disebabkan adanya  infrastruktur seperti Lapangan Terbang Antarabangsa Pulau Pinang dan Pelabuhan Pulau Pinang.  Tambahan pula kedudukan Pulau Pinang yang strategik di dalam IMT-GT akan dapat menggiatkan hubungan ekonomi dengan Sumatera dan Selatan Siam. Dengan adanya kemudahan logistik seperti pelabuhan dan lapangan terbang antarabangsa di negeri ini menjadikan menjadikan Pulau Pinang amat sesuai sebagai pusat memproses, mengedar dan mengeksport produk-produk tempatan.   Kerajaan negeri ingin melahirkan ucapan penghargaan kepada Kerajaan Persekutuan di atas persetujuan Kerajaan Persekutuan untuk membesarkan Lapangan Terbang Antarabangsa Pulau Pinang sebanyak RM250 juta. Kerajaan negeri amat menghargai komitmen Kerajaan Persekutuan kerana meluluskan semula peruntukan untuk  pelaksanaan Projek Pembesaran Empangan Mengkuang yang telah ditangguhkan ke Rancangan Malaysia Ke Sepuluh. Projek berharga RM1.3 bilion amat penting disegerakan bagi menjamin sumber bekalan air mentah yang dijangka berkurangan pada tahun 2010.  Projek kini berada pada peringkat akhir pengambilan balik  tanah  dan  penyediaan dokumen tender.  Apabila siap dapat meningkatkan kapasiti simpanan empangan dari 22 juta meter padu kepada 78 juta meter padu iaitu peningkatan simpanan sebanyak 56 juta meter padu. Dengan itu, kapasiti simpanan akan mengalami peningkatan sebanyak 254 peratus. Pelaksanaan kerja-kerja pembinaan akan dimulakan pada bulan Jun 2009 dan dijangka mengambil tempoh selama 4 tahun untuk  siap.


Dalam aspek ini, rakyat Negeri Pulau Pinang harus mengurangkan penggunaan air sebanyak 285 liter seorang  sehari  yang merupakan kadar tertinggi di Malaysia.  Adalah disasarkan pengurangan 10% kepada 257 liter sehari seorang pada tahun hadapan.  Ini bukan sahaja akan menjimatkan wang, tetapi sumber air dan memelihara alam sekitar.  Pada tahun 2009, kerajaan negeri melalui Jabatan Pengairan Dan Saliran (JPS) Pulau Pinang telah diberi peruntukan berjumlah RM120.5 juta bagi melaksanakan Projek Tebatan Banjir (RM114.9 juta), Projek Kawalan Hakisan Pantai (RM0.8 juta), Pengurusan Sungai (RM4.2 juta) dan Saliran Bandar (RM0.6 juta). Projek utama dalam pelaksanaan tahun 2009 ialah Rancangan Tebatan Banjir (RTB) Bertam-Kepala Batas yang dijangka siap pada penghujung tahun ini.  Selain itu, kerajaan negeri juga telah memperuntukkan sejumlah RM6.0 juta bagi melaksanakan projek-projek Rancangan Pemeliharaan Sungai, Mendalam dan Membaiki Sungai-sungai, Pencegahan Banjir, Pencegahan Hakisan Pantai dan Muara Sungai, Projek Laluan Ban, dan lain-lain projek bagi seluruh negeri Pulau Pinang. Kerajaan negeri amat berharap, dengan terlaksananya projek-projek ini, masalah banjir yang sering melanda Negeri Pulau Pinang akan dapat diatasi. 


Hubungan perdagangan tukar barang atau lebih dikenali sebagai aktiviti Barter Trade telah lama dijalankan antara Malaysia khususnya Negeri Pulau Pinang dengan negara lain seperti Thailand, Myanmar, Indochina dan Indonesia. Perdagangan yang dijalankan melalui Dermaga Perai Pulau Pinang menumpukan perdagangan yang melibatkan hasil pertanian seperti getah, sayuran, kopi, hasil perikanan, kayu bergergaji dan gula.  Aktiviti perdagangan ini diwujudkan sebagai suatu platform kepada peniaga dan pedagang kecil untuk terlibat dalam perdagangan wilayah sebelum bergiat dalam perdagangan antarabangsa. Selain itu, perdagangan tukar barang ini akan dapat mengelakkan barangan daripada tidak terjual kerana ianya ditukar ganti dengan produk lain.  Usaha kerajaan negeri juga diperhebatkan melalui mesyuarat Indonesia-Malaysia-Thailand Growth Triangle (IMT-GT) yang kerap diadakan. Pada masa ini, satu persetujuan telah dicapai dengan pihak Kerajaan Acheh yang membolehkan kapal dagang NV Marlisa berlabuh  di Pelabuhan Pulau Pinang setiap hari. 


Bagi sektor pertanian pula, walaupun kadar pertumbuhan sektor pertanian Pulau Pinang dijangka 2.3 peratus bagi tempoh 2007 – 2010, sektor ini  tidak diabaikan. Kerajaan negeri sangat prihatin terhadap sektor pertanian dan  menjadikan sektor ini bergerak maju seiring dengan pembangunan sektor lain di Pulau Pinang. Bagi tujuan ini, transformasi sektor pertanian daripada sektor yang dilaksanakan secara kecil-kecilan kepada sektor yang berteraskan perniagaan atau komersil terus diberi keutamaan. Antara projek yang disediakan ialah projek pertanian berkelompok dan projek pembangunan kawasan tumpuan pertanian baru. 


Selain itu, kerajaan negeri juga berhasrat untuk mengoptimumkan penggunaan tanah pertanian yang terhad melalui program pembangunan tanah terbiar. Untuk tujuan ini, kerajaan negeri melalui Jabatan Pertanian dan PDC telah mengenal pasti beberapa tanah rizab TNB dan rizab sungai untuk ditanam dengan tanaman seperti nanas dan pala. Buat permulaan, satu projek perintis di bawah rentas TNB di Bukit Minyak sedang dirangka dan pengusaha akan dipilih daripada kalangan pekerja yang menerima tawaran pemberhentian kerja dari majikan akibat kegawatan ekonomi.  Usaha kerajaan negeri untuk memajukan bidang pertanian dipertingkatkan dengan membangunkan Kuala Juru sebagai pusat penternakan, pemprosesan dan pemasaran hasil ternakan lembu dan kambing setempat dengan kemudahan infrastruktur seperti rumah penyembelihan dan bilik sejuk. Melalui program ini, hasil sektor ini akan dapat dipertingkatkan dan sumber bekalan makanan yang berkualiti akan lebih terjamin dan berterusan  di Pulau Pinang. Kerajaan negeri sentiasa proaktif dalam memastikan perkembangan sukan dan belia seiring dengan pembangunan sukan negara.  Masa depan dan kelangsungan kemajuan  negeri ini adalah bergantung kepada kemampuan kita untuk mendidik dan membimbing golongan belia masa kini untuk menerajui kepimpinan pada masa hadapan.  


Kerajaan Negeri Pulau Pinang menjadikan aspek Kepimpinan, Kesukarelaan dan Keusahawanan sebagai fokus untuk membangunkan golongan belia di negeri ini. Tiga aspek tersebut merupakan kunci utama menjadikan seseorang belia berupaya menghadapi cabaran masa akan datang. Dalam masa yang sama,  kerajaan negeri akan memastikan  setiap perancangan dan bantuan untuk golongan belia diteruskan walaupun ekonomi kini dalam keadaan gawat dan mencabar.  Di antaranya ialah pembaikan Stadium Batu Kawan iaitu lebih RM1 juta telah pun diperuntukkan dan pembinaan Bangunan Majlis Belia Negeri Pulau Pinang yang kini sedang dalam proses pembinaan dan dijangka siap pada pertengahan tahun ini yang akan menjadi mercu tanda sokongan kerajaan negeri terhadap pertubuhan belia.  Saya berharap dengan siapnya bangunan tersebut nanti, maka usaha pembangunan golongan belia ini akan terus bersemarak dan cemerlang.  Negeri Pulau Pinang akan mengambil bahagian  di dalam 18 jenis sukan wajib dan 7 jenis sukan di dalam Sukan Malaysia XIII 2010 di Negeri Melaka, Bandar Bersejarah.  Pada tahun ini juga, kerajaan negeri dengan kerjasama persatuan-persatuan sukan negeri akan menganjurkan dua acara sukan bertaraf kebangsaan dan antarabangsa di Pulau Pinang iaitu Sukan Pulau Pinang  atau SUKPEN 2009 pada 30 Mei hingga 4 Jun 2009 dan Festival Sukan Kombat Antarabangsa atau FESKOM 2009 pada  16 Disember hingga 20 Disember 2009. Dengan penyertaan atlet dari negeri ini membolehkan mereka bersaing di persada kebangsaan dan antarabangsa.

Kerajaan negeri sentiasa peka terhadap isu dan  masalah alam sekitar. Sungguhpun kerajaan negeri berpandangan bahawa pembangunan perlu diteruskan,   namun ianya perlu dilaksanakan berteraskan kepada pembangunan lestari (sustainable development). Usaha pencegahan dan pengawalan pencemaran dan pemuliharaan alam sekitar perlu terus diberi perhatian serius  bagi memastikan keseimbangan antara pembangunan dan pemuliharaan alam sekitar. Segala tindakan yang diambil oleh kerajaan negeri dalam membangunkan negeri ini perlu mengambil kira permasalahan alam sekitar kerana ianya bukan sahaja memberi implikasi ke atas generasi masa kini malah kepada generasi masa depan. 


Kerajaan negeri akan menggerakkan penanaman pokok “Cherry Blossom” secara berperingkat mengikut kawasan dalam tempoh dua tahun mulai tahun 2009. Kawasan-kawasan yang telah dikenal pasti untuk ditanam sepanjang program ini ialah  di Eco Stream, sebanyak 200 pokok, di  Facade Pintu Masuk Utama, 400 pokok, di Taman Rekreasi Kuari, 100 pokok dan  di Taman Botani sebanyak 100 pokok. Sehingga kini, jumlah keseluruhan penanaman pokok di kawasan Taman Botani adalah sebanyak 800 pokok.

Kebersihan perlu dijadikan amalan hidup dan program-program keindahan pantai, tempat awam, tapak makanan dan kawasan riadah perlulah dilaksanakan secara menyeluruh. Adalah diharapkan rakyat negeri akan bekerjasama untuk menukar imej Pulau Pinang sebagai di antara negeri yang paling bersih. Majlis Agama Islam Negeri Pulau Pinang (MAINPP) dalam meningkatkan keupayaan dari segi pembangunan wakaf telah merancang untuk mengadakan program  bersepadu yang melibatkan  tiga buah masjid iaitu Masjid Kapitan Keling, Masjid Melayu Lebuh Acheh dan Masjid Alimsah Walley.  Dengan adanya program ini akan meningkatkan penyertaan lebih ramai umat Islam di negeri ini. Tahun 2009 merupakan ulang tahun ke-15 penubuhan Pusat Urus Zakat, Majlis Agama Islam Negeri Pulau Pinang, maka dengan itu pelbagai usaha dan kempen akan terus dipergiat untuk meningkatkan pungutan zakat demi kepentingan umat Islam seluruhnya. Kempen dan program akan dilipatgandakan lagi khususnya pada bulan Jun dan Julai iaitu bersempena dengan tarikh penubuhan Pusat urus Zakat dan juga pelancaran “Bulan Zakat Kebangsaan”. Dalam mengharungi kemelut kegawatan ekonomi semasa, pelbagai usaha telah dirangka untuk mengenal pasti sumber-sumber baru pendapatan Baitulmal oleh Jabatan Wakaf, Zakat dan Haji, Jabatan Perdana Menteri.  Salah satu sumber yang dikenal pasti adalah berkaitan penyaluran wang syubhah daripada pelaburan dana Islam ke Baitulmal Negeri. 
Kemajuan dalam ICT membolehkan Persidangan Dewan yang mulia ini ditonton oleh seluruh rakyat Pulau Pinang khususnya dan Malaysia amnya. Justeru, saya ingin menasihati Ahli-ahli Yang Berhormat agar memperlihatkan peri laku yang baik di dalam dewan yang mulia ini. Memang benar dewan adalah tempat untuk kita berbahas dan berbincang mengenai isu-isu yang berkaitan dengan rakyat. Tetapi bahaslah dengan penuh semangat dan pada masa yang sama mematuhi peraturan, adab dan tata susila dewan yang mulia ini.  Saya juga ingin mengucapkan penghargaan dan terima kasih kepada semua kakitangan kerajaan atas sumbangan perkhidmatan, khususnya kepada pasukan keselamatan, polis, tentera dan bomba kerana menjaga keselamatan awam.  Tahniah juga kepada kerajaan negeri di bawah pimpinan Y.A.B. Ketua Menteri Pulau Pinang, Tuan Lim Guan Eng yang mendukung urus tadbir CAT di bawah prinsip 5K – Kebebasan, Keadilan, Kebajikan, Kebenaran dan Ketakwaan kepada Tuhan.

Akhirnya, saya sekali lagi menyeru semua Ahli-ahli Yang Berhormat agar menjalankan tugas yang diamanahkan oleh rakyat dengan cekap, telus dan akauntabiliti demi kepentingan rakyat dan negeri yang kita cintai. 

Sekian, terima kasih.  Wabillahi taufik Walhidayah. Wassalamu Alaikum Warahmatullahi Wabarakaatuh.   

Y.B. Tuan Speaker:


Ahli-ahli Yang Berhormat, para hadirin sekalian Tuan Yang Terutama Tun dan Yang Amat Berbahagian Toh Puan akan meninggalkan Dewan ini sebentar lagi.


Ahli-ahli Yang Berhormat dijemput untuk bergambar bersama-sama dengan Tuan Yang Terutama Tun.


Ahli-ahli Yang Berhormat mesyuarat ditangguhkan sehingga jam 2.00 petang.

Setiausaha:


Tuan Yang Terutama Tun dan Y.A.Bhg. Toh Puan meninggalkan Dewan  Persidangan.

Dewan ditangguhkan pada jam 11.00 pagi.

Dewan bersidang semula pada jam 2.10 petang.

Setiausaha: 


Pengumuman oleh Y.B Tuan Speaker.

Y.B. Tuan Speaker:


Ahli-ahli Y.B. pada sesi ini kita akan menimbangkan 67 Soalan Lisan dan 419 Soalan Bertulis, 3 Rang Undang-undang dan 1 usul. Mesyuarat akan bersidang sehingga semua urusan mesyuarat selesai.

Setiausaha:

Pembentangan risalah-risalah. Y.B. Tuan Speaker, saya mohon membentangkan di atas meja dewan risalah-risalah bilangan 1 dengan 3 tahun 2009 seperti yang tersenarai dalam susunan urusan mesyuarat. 

Setiausaha:


Soalan-soalan A, soalan lisan.

Y.B. Tuan Speaker: 


Ahli Kawasan Pengkalan Kota

Ahli Kawasan Pengkalan Kota (Y.B. Tuan Lau Keng Ee):


Y.B. Tuan Speaker, soalan saya soalan no 1. Y.B. Tuan Speaker.
1.
Apakah langkah-langkah yang akan diambil oleh Kerajaan Negeri Pulau Pinang untuk menaik taraf kawasan-kawasan pelancongan yang sedia ada untuk menarik kedatangan pelancong asing? Jika ada, sila huraikan. Jika tiada, mengapa?
Ahli Kawasan Batu Lancang (Y.B. Tuan Law Heng Kiang):


Saya mengambil bahagian untuk menjawab soalan 1.  Negeri Pulau Pinang amat bertuah kerana dikurniakan dengan kekayaan dari segi kepelbagaian produk pelancongan. Produk pelancongan ini termasuk tempat yang menarik yang terletak di persisiran pantai, bukit-bukit, pulau-pulau yang kecil di sekeliling dan keindahan semula jadi di samping bangunan warisan. Kepelbagaian budaya dan makanan enak.  Pada tahun 2008, Pulau Pinang telah dikunjungi lebih kurang 6.3 juta pelancong berbanding 5.1 juta pelancong pada tahun 2007, ini menunjukkan peningkatan sebanyak 21%. Kerajaan negeri sentiasa berusaha menarik kedatangan pelancong ke negeri ini. Memandangkan pelancongan merupakan aset penting yang mampu membawa Pulau Pinang di mata dunia. Di antara langkah-langkah yang diambil oleh  kerajaan negeri ialah pelaksanaan projek-projek pembangunan pelancongan. Di antara projek-projek yang telah dilaksanakan sebagai produk pelancongan di Pulau Pinang adalah seperti Batu Feringhi, Taman Botani, Bukit Bendera, taman-taman rekreasi, hutan lipur dan juga sebagainya. Selain itu, kerajaan negeri sentiasa memelihara kawasan-kawasan ini dengan menaik taraf infrastruktur dan memperindah kawasan pelancongan yang sedia ada. 
Y.B. Tuan Speaker, pengiktirafan taraf tapak warisan sedunia UNESCO, kerajaan negeri amat berbangga dengan penganugerahan UNESCO kepada George Town sebagai tapak warisan dunia pada Julai 2008. Di antara tempat-tempat yang dikategorikan sebagai produk pelancongan ialah projek Little India, Penang Golf Plaza, Lebuh Acheh, Lebuh Union, Lebuh Pantai, Penang Road dan menaik taraf Padang Kota Lama. Sejajar dengan status tersebut, kerajaan negeri juga telah merancang untuk mempertingkatkan pemuliharaan  dan menambah baikkan bangunan warisan dalam zon yang terlibat.  Selain itu, dalam rancangan struktur Negeri Pulau Pinang 2020, kawasan selatan pulau kelak dikenal pasti sebagai zon pelancongan dan pemeliharaan pantai iaitu bermula daripada Batu Maung sehingga ke Gertak Sanggul, ianya bertujuan untuk menambah produk pelancongan yang sedia ada di negeri ini. Pulau Jerejak juga telah diwartakan sebagai Taman Negeri, di mana segala pembangunan di masa hadapan adalah menjurus kepada aktiviti pelancongan, produk mesti beli di Pulau Pinang.  Kerajaan negeri turut bercadang untuk menjadikan 12 barangan sebagai produk yang harus dimiliki oleh pelancong yang mengunjungi Pulau Pinang. Produk tersebut adalah seperti biskut tambun, buah pala, jeruk, batik, capal,  songkok, rojak, kuih baulu, sangkar burung, belacan, kasut terompah dan barangan porselin. 
Y.B. Tuan Speaker, bagi tahun 2009, kerajaan negeri berharap agar dapat menarik lebih kurang 6.5 juta pelancong melalui kepelbagaian program dan aktiviti menarik di Pulau Pinang namun demikian, tumpuan juga akan diberi kepada menaik taraf kawasan-kawasan pelancongan yang sedia ada.  Bukit Bendera, merupakan salah satu tempat tarikan utama Pulau Pinang. Banyak pelancong mengunjungi Bukit Bendera untuk menikmati udara yang nyaman serta pemandangan Pulau Pinang dari segi dari puncak setinggi 735 meter dari arah laut, para pengunjung boleh menaiki kereta api kabel dari Air Itam atau meredah hutan melalui trek yang tersedia ada dari Taman Botani Pulau Pinang untuk sampai ke puncak Bukit Bendera. Di situ, para pengunjung boleh menjamu selera di restoran, gerai-gerai makanan dan warung teh sambil menikmati keindahan Bukit Bendera. 
Selain itu, pengunjung juga boleh melawat Taman Burung, masjid dan kuil yang dibina untuk komuniti Bukit Bendera. Mereka yang berminat bermalam di Bukit Bendera juga boleh menyewa bilik ataupun banglo. Tambahan pula, di puncak Bukit Bendera juga mempunyai sebuah meriam bermuatan 32 paun, adalah dipercayai yang meriam ini merupakan salah satu daripada 4 meriam yang terbaik di dunia. Dan dibuat sekitar tahun 1796…(dengan izin), sehingga kini meriam tersebut berada dalam keadaan yang baik dan bebas daripada karat. Kerajaan negeri juga bercadang untuk mempelbagaikan dan memperbaharui lagi kemudahan untuk menjadikan ia sebagai pusat ekopelancongan. 
Kota Cornwallis adalah antara salah satu daripada projek yang sedang diteruskan di mana fasilitet-fasilitet dan aktiviti kebudayaan di Kota Cornwallis akan di naik taraf dari masa ke semasa. Kota lama yang  berbentuk bintang yang terletak di timur laut Pulau Pinang dan dibina oleh Francis Light dengan menggunakan kayu nibung tanpa binaan kekal yang meliputi kawasan seluas 417.6 kaki persegi. Pada tahun 1804, kota ini dibina semula dengan batu-batu, batu bata dan batu siap sepenuhnya pada tahun 1810. Ia bertujuan bagi mempertahankan kepentingan British dari serangan Perancis. Pada asalnya, ia dibina bagi kegunaan tentera namun fungsi lebih kepada pentadbiran berbanding pertahanan dan ia tidak pernah terlibat dalam sebarang pertempuran selain digunakan oleh Pasukan Arteri Diraja United Kingdom. Kota ini pernah diduduki oleh polis  Negeri-Negeri Selat pada tahun 1020-an. Ia kini merupakan tumpuan pelancong di George Town dan ia di sana terdapat galeri sejarah, kedai cenderahati dan meriam seri rambai. 
Y.B. Tuan Speaker, kajian negeri telah bercadang untuk mengadakan persembahan tradisi mingguan di Kota tersebut. Lokasi serta infrastruktur Cornwallis amat bersesuaian dan ini juga berfungsi untuk meningkatkan kesedaran orang ramai serta para pelancong akan masyarakat majmuk Pulau Pinang, di samping menyediakan lebih hiburan sihat untuk para pelancong. Y.B. Tuan Speaker, Pulau Aman juga merupakan sebuah pulau kecil yang terletak di dalam daerah Seberang Perai Selatan. Para pengunjung perlu menaiki bot selama 5 minit untuk pergi dari jeti Gua Musang atau dari jeti Bukit Tambun ke jeti kepulauan yang indah dan tenteram itu.  Antara aktiviti-aktiviti para pengunjung biasanya ialah memancing, meredah hutan dan aktiviti sukan  air  di Pulau Pinang. Di Pulau Aman  terdapat tempat yang bersejarah seperti telaga emas dan batu perompak yang masing-masing mempunyai sejarah atau cerita yang menarik.  Suatu masa dahulu, kawasan batu perompak merupakan kawasan persembunyian lanun dan di situ juga terdapat sebuah kubur yang dipercayai adalah kubur ketua lanun yang bernama Panglima Garang. Pulau Aman lengkap dengan lebih daripada 10 chalet-chalet, kediaman …(dengan izin), dan 20 pengusaha home stay …(dengan izin).  Para pengunjung gemar tinggal bersama-sama penghuni home stay kerana ianya merupakan pengalaman yang unik terutamanya bagi para pelancong dari barat.
Y.B. Tuan Speaker, para pengunjung juga dapat menikmati mee udang yang enak dan juga makanan laut yang segar telah menjadi tarikan para pengunjung dari dalam dan luar negara. Memandangkan Pulau Aman merupakan destinasi ekopelancongan dan menjadi pilihan para pengunjung yang lebih menikmati suasana tenang dan keindahan semula jadi alam maka tumpuan yang perlu diberi ialah kepada memastikan Pulau Aman kekal bersih dan bebas daripada pencemaran dan juga untuk mempertingkatkan kemudahan yang sedia ada. Jawatankuasa MMK Pembangunan, Pelancongan, Kebudayaan akan mengambil langkah-langkah yang perlu untuk mempromosikan ekopelancongan di Pulau Aman dengan lebih giat lagi.
Y.B. Tuan Speaker mengenai hutan lipur, pembangunan kemudahan infrastruktur dan aktiviti rekreasi Hutan Lipur di Teluk Bahang, Bukit Mertajam dan Bukit Panchor juga turut dilakukan. Di samping itu, agensi-agensi kerajaan turut memberi kerjasama seperti Jabatan Perhutanan telah menyiapkan kerja-kerja pembangunan iaitu seperti membaiki laluan pejalan kaki di kawasan tersebut.  Taman Negara Pulau Pinang bagi para pengunjung yang gemar akan persisiran pantai yang bersih dan alam semula jadi yang masih  terpelihara. Taman Negara Pulau Pinang merupakan pilihan yang terbaik sebagai tempat berkunjung. Taman Negara Pulau Pinang juga merupakan satu-satunya Taman Negara yang terkecil dan terletak paling dekat dengan pusat bandar. Tasik Micrometric di Taman Negara Pulau Pinang juga merupakan tasik yang unik dan tidak terdapat di lain-lain tempat di Malaysia dan Asia.  Sejak Taman Negara Pulau Pinang dirasmikan pada 05 Januari tahun lepas, Taman Negara Pulau Pinang ini lengkap dengan pelbagai kemudahan asas seperti pos kawalan, renjer, tandas, dewan, tapak perkhemahan, tempat memasak dan jeti. Bagi memastikan pengunjung selesa, pihak pengurusan Taman Negara Pulau Pinang kini juga sedang menaik taraf tandas, pondok, wakaf  dan tapak perkhemahan. Tarikan terbaru Taman Negara Pulau Pinang adalah titian udara iaitu canopy walk atau yang berukuran 200 meter panjang.  Mengikut perancangan titian udara ini akan dibuka secara rasminya pada bulan Mei.  Yuran masuk ke titian tersebut bagi orang dewasa adalah RM5.00 dan para pelajar yang berpakaian seragam sekolah dan budak-budak di bawah 12 tahun perlu membayar yuran masuk sebanyak RM3.00 setiap orang. Projek pembangunan sedang dalam fasa terakhir iaitu mendirikan papan tanda, di samping itu kerja-kerja naik taraf galeri dan auditorium telah pun siap, pelawat ke Taman Negara Pulau Pinang  akan diberi taklimat ringkas mengenai Taman Negara Pulau Pinang sebelum di bawa melawat galeri Taman Negara. Taklimat ringkas dan galeri ini akan memberikan pengunjung lebih banyak maklumat mengenai flora dan fauna yang terdapat di Taman Negara Pulau Pinang. Jabatan Perhilitan juga dalam proses menjalankan latihan kepada kakitangan Taman Negara Pulau Pinang. Oleh kerana tumpuan para pengunjung adalah untuk aktiviti  ekopelancongan seperti meredah hutan, memerhati burung-burung serta penyu dan pelbagai lagi flora dan fauna, lebih tumpuan akan diberikan kepada mempromosikan negara sebagai tempat yang mesti dikunjungi pelancong. 
Y.B. Tuan Speaker, kelip-kelip Nibong Tebal. Populasi kelip-kelip yang terdapat di sepanjang Sungai Kerian merupakan satu produk ekopelancongan yang penting di Negeri Pulau Pinang. Kerajaan membantu dengan menyalurkan peruntukan kewangan berasaskan cadangan membaik pulih atau meningkatkan kemudahan kawasan tarikan pelancong untuk mengekalkan keindahan tarikan pelancong ini  lebih banyak pokok merendang yang merupakan habitat utama kelip-kelip akan ditanam di sepanjang Sungai Kerian untuk memperbesarkan lagi populasi kelip-keli. Di samping itu, kawasan perkampungan nelayan Sungai Udang mempunyai potensi menjadi tempat tuju bagi para pelancong dengan makanan laut yang segar dan sedap. Selain itu, produk tempatan juga boleh menjual barangan tempatan seperti keropok udang dan lain-lain pada para pelancong. Cadangan pembinaan sebuah kaunter di Dermaga Sungai Udang adalah agar para pelancong mempunyai  satu akses yang sesuai dan selamat. Mengenai Taman Botani, Taman Botani telah berkembang dari segi keluasan pada beberapa tahun yang lalu melalui pelan pembesaran Taman Botani  dan projek taman rekreasi kuari untuk tahun 2009 dan 2010, Jabatan Taman Botani agar akan melaksanakan beberapa projek seperti pavilion pelancongan yang  merupakan pusat  informasi pelancong fasa baru pintu masuk utama Taman Botani. Eco-stream walk dan bamboo stand yang terdiri daripada koleksi pokok-pokok buluh yang berlainan jenis dan sebuah perkampungan yang diperbuat daripada buluh. Selain itu, kerja-kerja naik taraf produk ekopelancongan sedia ada dan kemudahan am di Taman Botani akan dilaksanakan secara berperingkat pada tahun 2009 ini termasuklah penambahan tempat letak kereta dan bas pelancong di Taman Botani untuk tahun 2010.  Kerja penyelenggaraan kawasan sungai akan dilaksanakan untuk menjadikan kawasan  tersebut tempat terindah, beriadah dan tempat rekreasi air. 
Di samping itu, Jabatan Botani juga akan menyediakan satu tempat  pameran bunga-bungaan untuk program pelancongan tahunan seperti pesta bunga. Mengenai pelan jeti, sepanjang pinggir laut Pengkalan Kota terdapat beberapa perkampungan kaum cina yang dibina lebih daripada 100 tahun dahulu, pelan jati …(dengan izin), merupakan salah satu warisan Pulau Pinang, ramai pengunjung dari negara asing mengunjungi perkampungan tersebut untuk melihat sendiri keunikan kawasan perkampungan tradisi dan kebudayaan penduduk perkampungan tersebut. Salah satu acara tahunan di perkampungan tersebut adalah pada hari ke-9 Tahun Baru Cina di mana rakyat cina akan mengadakan acara pemujaan dewa secara besar-besaran termasuk persembahan tarian singa dan naga. Pengunjung juga boleh makan malam di perkampungan tersebut sambil mengalami cara hidup penduduk tempatan tersebut. 
Y.B. Tuan Speaker, kerajaan negeri telah mencadangkan untuk melaksanakan program home stay dan untuk menawarkan  perkhidmatan bot untuk membawa pelawat mengelilingi Pulau Pinang dari Jeti Chew. Kami yakin pemandangan yang indah  mengelilingi Pulau Mutiara ini  juga akan menjadi antara tarikan bagi pelancong terutamanya mereka yang gemar akan ekopelancongan. Y.B. Tuan Speaker,  sekian, terima kasih.

Y.B Tuan Speaker:

Soalan tambahan. Seberang Jaya.

Ahli Kawasan Seberang Jaya (Y.B. Datuk Arif Shah bin Haji Omar Shah):

Terima kasih Y.B Tuan Speaker.  Saya nampak tumpuan berkenaan dengan naik taraf kawasan-kawasan pelancongan yang sedia ada ini lebih kepada kawasan pulau.  

Jadi, saya rasa kerajaan negeri harus juga mengambil inisiatif supaya kawasan-kawasan sebelah Seberang pun banyak lagi kawasan harus diambil tindakan. Jadi, apakah yang akan diambil tindakan supaya kawasan-kawasan di sebelah Seberang juga dapat di naik taraf? Termasuk bagi kawasan Penang Bird Park di Seberang Jaya. Sebenarnya kalau dibantu. Baru ini ia ada buat permohonan untuk membesarkan, membantu untuk dinaiktarafkan, saya rasa Penang Bird Park ini juga boleh jadi satu lagi ikon pelancongan yang baik untuk negeri ini.  Juga deretan Rumah Ibadat Bukan Islam (RIBI) yang berada di Seberang Jaya ini sesuatu keunikan. Kalau kata hendak naik bukit bendera, hendak tengok tokong tetapi Seberang Jaya ada tiga, empat, lima, enam, tujuh, tokong. Jadi banyak, begitulah juga kalau boleh pengindahan kawasan Taman Tuanku yang ada, banyak kali sudah cakap termasuk pengindahan sungai-sungai yang ada dekat rumah Y.B. Bagan Jermal di Siakap.  Satu lagi ialah berkenaan dengan Pasar Rabu, sebenarnya ini satu minat juga kepada orang-orang tertentu untuk mencari barang-barang seni dan sebagainya termasuk di Seberang Jaya yang akan dibina selepas ini. Jadi saya hendak tahu apakah langkah yang diambil untuk menaik taraf? Terima kasih.

Ahli Kawasan Batu Lancang (Y.B. Tuan Law Heng Kiang):

Y.B. Datuk Arif Shah bin Haji Omar Shah seperti jawapan tadi, saya telah menyentuh beberapa tempat di Seberang Perai iaitu di Pulau Aman juga dan di Nibong Tebal dan seperti Bird Park dan juga kawasan tokong.  Kawasan penarikan ini telah diadakan dalam risalah-risalah pelancongan dan juga termasuk di dalam laman web kita. Jadi, kita memang agak mementingkan kawasan pelancongan di Seberang Perai bukan saja di tempat Pulau sahaja.

Ahli Kawasan Pulau Betong (Y.B. Tuan Haji Sr. Muhamad Farid bin Saad):

Soalan tambahan.

Ahli Kawasan Penaga (Y.B. Dato’ Azhar bin Ibrahim):

Y.B. Tuan Speaker.

Y.B. Tuan Speaker:


Pulau Betong.

Ahli Kawasan Pulau Betong (Y.B. Tuan Haji Sr. Muhamad Farid bin Saad):

Y.B. Tuan Speaker, tadi kalau tidak salah saya dengar tadi, kasut trauma. Saya pun tidak pernah dengar sebelum ini, trauma tapi terompah kot. Trauma yang masuk hospital tahu saya. Trauma tidak pernah dengar. Mungkin saya ingat kasut terompah.  Soalan saya Y.B. Tuan Speaker, berapakah kos yang telah dan akan diperuntukkan kerajaan negeri untuk naik taraf kawasan-kawasan pelancongan sedia ada? Kedua, apakah bentuk kerjasama yang telah disepakati dengan Kerajaan Persekutuan untuk upgrade ......(dengan izin), projek pelancongan ini? Terima kasih.

Ahli Kawasan Batu Lancang (Y.B. Tuan Law Heng Kiang):

Mengenai kos ini, seperti Taman Botani kita mendapat peruntukan daripada Kementerian Pelancongan sebanyak RM7 juta untuk menaik taraf di Taman Botani dan juga mempunyai RM40 juta untuk menaik taraf  kabel kereta api Bukit Bendera. Kita juga meminta peruntukan yang lain seperti di kawasan Seberang Perai untuk menaik taraf tempat-tempat yang lain. 

Ahli Kawasan Pulau Betong (Y.B. Tuan Haji Sr. Muhamad Farid bin Saad):

Y.B. Tuan Speaker, boleh kerajaan negeri nyatakan figure ini. Saya ingat dalam Dewan yang lepas diumumkan. Jadi, berapakah perbelanjaan kerajaan negeri untuk projek-projek ini?

Y.B. Tuan Speaker:
Boleh tolong jelas.

Ahli Kawasan Pulau Betong (Y.B. Tuan Haji Sr. Muhamad Farid bin Saad):

Boleh tolong jelas, Y.B. Tuan Speaker.

Ahli Kawasan Batu Lancang (Y.B. Tuan Law Heng Kiang):

Memang ada. Sesetengah kemudahan-kemudahan yang dilaksanakan oleh kerajaan negeri, kita akan maklumkan dengan statistik. 

Y.B. Tuan Speaker: 

Bukit Tengah.

Ahli Kawasan Bukit Tengah (Y.B. Tuan Ong Chin Wen):

Terima kasih Y.B. Tuan Speaker, dari jawapan Y.B. Tuan Law Heng Kiang tadi, saya nampak lebih kepada fizikal set up ...(dengan izin), tempat-tempat pelancongan. Jadi adakah apa-apa usaha ataupun langkah diambil untuk mempromosikan tempat-tempat pelancongan? Contohnya menyertai pameran pelancongan dan sebagainya dan kalau ingatan saya masih segar iaitu terdapat satu tema telah diperkenalkan dalam usaha untuk mempromosikan industri pelancongan iaitu Penang has it all. Jadi, adakah tema atau pun slogan ini membantu dalam usaha untuk mempromosikan industri pelancongan di Pulau Pinang? Terima kasih.

Ahli Kawasan Batu Lancang (Y.B. Tuan Law Heng Kiang):

Jawapan tadi saya telah pergi kerana ini penambahan 21 peratus pelancong yang datang untuk tahun lepas telah membuktikan peningkatan dari segi bukan saja fizikal. Kita juga mempromosikan pelancongan melalui pameran di dalam Negeri seperti pameran di Matta fair Kuala Lumpur, di Johor kita akan pergi, di Singapura. Di luar negara kita telah pergi ke Singapura,  London dan juga Dubai dan akan datang pada bulan Mei dan juga Berlin dan Australia. Jadi, kita kena buat promosi di luar negara kerana kalau tidak kita akan diketepikan. Seperti Negeri Sabah di mana-mana ada promosi di luar negara mereka akan pergi dengan besar-besaran. Jadi, Sabah telah mendapat tingkat yang ketiga di mana Pulau Pinang hanya dapat tempat yang keempat dari segi menarik pelancongan.

Y.B. Tuan Speaker:

Soalan seterusnya.

Ahli Kawasan Pulau Betong (Y.B. Tuan Haji Sr. Muhamad Farid bin Saad):

Terima kasih Y.B. Tuan Speaker.

Y.B. Tuan Speaker:

Kita telah tiga soalan tambahan kena bergerak ke soalan seterusnya. Ahli Kawasan Pulau Betong.

Ahli Kawasan Pulau Betong (Y.B. Tuan Haji Sr. Muhamad Farid bin Saad):

Y.B. Tuan Speaker, soalan saya No. 2.

2.
Senaraikan Langkah-langkah yang telah diambil oleh kerajaan negeri dalam menghadapi kemelesetan ekonomi dunia. Perincinkan pakej rangsangan ekonomi Kerajaan Negeri Pulau Pinang, selain pakej yang diumumkan oleh Kerajaan Persekutuan.
Y.A.B. Ketua Menteri:


Y.B. Terima kasih Y.B. Tuan Speaker. Saya mohon keizinan untuk menjawab soalan ini bersama dengan soalan nombor 33, Y.B. Tuan Tan Beng Huat. 

Y.B. Tuan Speaker, dalam usaha untuk menghadapi kemelesetan ekonomi dunia Kerajaan Negeri Pulau Pinang telah mengambil beberapa langkah-langkah seperti berikut:

(a)
Menawarkan insentif-insentif untuk menggalakkan pelaburan asing. Kerajaan negeri juga sedang mempertimbangkan beberapa insentif lain untuk ditawarkan seperti skim harga tanah perindustrian PDC yang kompetitif ditawarkan kepada pelabur asing yang ingin melabur dalam projek-projek yang strategik.

(b)
Fleksibiliti dalam skim pembiayaan bagi tanah perindustrian PDC untuk membantu industri tempatan yang sedang hadapi masalah dalam pemasaran dan operasi perniagaan mereka.

(c)
Pemberian diskaun untuk pembayaran cukai tanah dan caj air sepanjang tempoh kemelesetan ekonomi. 

(d)
Bekerjasama dengan Kerajaan Persekutuan untuk mendapatkan pakej insentif istimewa seperti matching grant, soft loan and industry building subsidy untuk terus galakkan pelaburan asing. 

(e)
Membolehkan pihak ketiga memberi tanah industri dan membangunkan bangunan industri. Pada masa yang sama, Kerajaan Negeri Pulau Pinang juga mengambil beberapa usaha untuk memastikan pembangunan Enterprise Kecil dan sederhana (EKS) supaya tidak terjejas. Antara usaha ialah:
(i) 
Program bimbingan EKS yang disokong oleh SMIDEC dan dilaksanakan oleh Pusat Pembangunan kemahiran Pulau Pinang (PSDC). Program ini memberikan bimbingan dan pemonitoran perniagaan kepada syarikat-syarikat EKS yang dikenal pasti bagi meningkatkan daya saing syarikat-syarikat EKS ini.

(ii) 
Program intervensi EKS di mana kemahiran teknologi maklumat penekanan kepada budaya kualiti dan pengurusan perniagaan yang berkesan merupakan bidang yang diberi fokus di program ini.

(iii)
Penubuhan Pusat Kemudahan Fungsi Sepunya Pusat Latihan dan Reka bentuk barangan kemas telah berjaya ditubuhkan khas untuk meningkatkan kualiti industri pembuatan barangan kemas melalui infrastruktur  perisian.

(iv)
Mengadakan seminar dan dialog kepada EKS 

(v)
Memulihkan klaster-klaster industri atau kelompok-kelompok yang sedia ada seperti Penang Automation Cluster (PAC), Software Consortium Penang (SCoPe), Penang Reduce Frequency Cluster (PRFC) dan TechBiz Penang akan dipulihkan dan diperkembangkan peranan mereka bagi merealisasikan hasrat kerajaan negeri untuk mengujudkan ekonomi mampan bagi Pulau Pinang.

(vi) 
Mengadakan dialog dengan institusi-institusi kewangan, badan-badan kerajaan dan EKS.  Memandangkan kesulitan beberapa EKS untuk memperoleh bantuan kewangan. Pihak kerajaan negeri dalam aspek ini telah mengambil inisiatif untuk mengadakan dialog dengan institusi-institusi kewangan, badan-badan kerajaan dan juga EKS ini untuk membuka jalan rundingan bagi menjamin dana mereka. 

Y.B. Tuan Speaker, dalam menghadapi krisis ekonomi kerajaan negeri telah mengambil langkah proaktif untuk mengurangkan kesan pengangguran yang akan berlaku di negeri ini. Dalam pembentangan bajet 2009 pada tahun lepas, kerajaan negeri telah mencadangkan dana sejumlah RM10 juta bagi tujuan mengurangkan kesan krisis ekonomi dengan menyediakan pekerjaan sementara, peluang latihan serta peluang perniagaan kepada pekerja yang telah diberhentikan. Termasuk juga para graduan, belia lepasan sekolah dan penganggur. Kerajaan negeri turut mengambil langkah proaktif untuk mengurangkan kesan pengangguran ekoran krisis ekonomi yang melanda. 

Dalam aspek ini, kerajaan negeri telah mengemukakan Pusat Kerjaya dan Latihan Negeri Pulau Pinang yang dinamakan CAT Centers atau Career Assistance Training Center (CAT) yang telah dirasmikan oleh Y.A.B. Ketua Menteri pada bulan Mac 2009.

Pusat CAT ini bertanggungjawab untuk:- 

(1) 
Memadankan pekerja yang telah diberhentikan kerja serta para penganggur dengan peluang perubahan kerja yang ada dengan melalui syarikat-syarikat atau agensi-agensi yang mendaftar dengan Pusat CAT.

(2)
Memadankan pekerja yang telah diberhentikan kerja serta para penganggur dengan program latihan yang telah dikenal pasti.
(3)
Bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. Pusat CAT diuruskan oleh investPenang dengan sokongan daripada MPSP, MPPP, PDC dan PBAPP. Sehingga 24 Mac tahun ini, seramai 831 orang telah berdaftar dengan Pusat CAT. Dalam tempoh yang sama sejumlah 2,683 jawatan kosong telah didaftar dengan pusat ini. Bermakna pekerjaan mengejar pekerja. Kebanyakan jawatan kosong ini ialah untuk sektor perkilangan. Lanjutan daripada itu seramai 471 pendaftar yang berkelayakan telah dipadankan dengan jawatan-jawatan yang kosong daripada syarikat-syarikat yang menawarkan peluang pekerjaan. Sekian.

Ahli Kawasan Pulau Betong (Y.B. Tuan Haji Sr. Muhamad Farid bin Saad):

Soalan tambahan.

Y.B. Tuan Speaker:

Pulau Betong.

Ahli Kawasan Pulau Betong (Y.B. Tuan Haji Sr. Muhamad Farid bin Saad):

Y.B. Tuan Speaker, saya bersyukur kerana kerajaan negeri memang ada mengambil inisiatif tertentu untuk mengatasi kegawatan ekonomi. Selain daripada RM10 juta yang diperuntukkan tahun sudah, ada tidak lagi kerajaan bercadang menambah peruntukan bagi mengatasi masalah-masalah yang semakin hari semakin teruk berkenaan dengan pengangguran, kerana saya mendapati bahawa tawaran pekerjaan itu seperti yang dikatakan oleh Yang Amat Berhormat tadi ini melebihi permintaan tapi saban hari ini kita dengar daripada agilent ada yang berhentikan pekerja dan sebagainya. Bagaimana kita hendak mengatasi masalah ini? Saya mencadangkan kalau boleh Dewan ini memberi perhatian lebih ke arah membantu penganggur-penganggur dan membantu graduate lepasan universiti atau lepasan SPM sendiri dan juga mereka yang telah diberhentikan kerja untuk mendapat training dan sebagainya. Terima kasih.

Y.A.B. Ketua Menteri:

Terima kasih Y.B. Tuan Haji Sr. Muhamad Farid bin Saad. Di sini Y.B. Tuan Speaker, memang RM10 juta yang telah dicadangkan oleh kerajaan negeri tidak mencukupi. Kita telah pun meminta bantuan daripada Kerajaan Persekutuan memandangkan bahawa Negeri Pulau Pinang adalah satu pusat yang begitu penting dalam sektor eksport seperti yang sedia dimaklumkan oleh Yang Berhormat, 30 peratus daripada nilai eksport untuk negara Malaysia berasal dari Negeri Pulau Pinang. Oleh yang demikian, saya rasa Kerajaan Pusat pun bersedia untuk menghulurkan bantuan dan dalam aspek ini kita kena tunggu bila wang ini sampai tapi masa ini saya tentulah tidak semestinya akan menjadi keadaan pada hujung tahun ini tetapi untuk masa sekarang keadaan masih terkawal kerana seperti Yang Berhormat sebut tadi baru-baru ini agilent telah menyatakan ingin melepaskan 100,000 orang. Ini tentu sesuatu yang kita amat prihatin sungguhpun bukan beribu-ribu yang dikhabarkan atau yang digembar-gemburkan tapi kalau dalam aspek 100 atau 130 orang kita kena lihat dalam dua aspek. Satu, ia bukan pemberhentian kerja, ia adalah VSS. Dalam 


bentuk VSS ini ialah secara sukarela ada yang mungkin bekerja yang rasa mereka hendak bersara mereka mengambil peluang daripada VSS ini. Tidak semestinya semua yang mengambil peluang daripada VSS ini hendak balik ke pasaran pekerjaan lagi. Sebab itu kita lihat sungguh pun kalau kita membuat sebarang jangkaan daripada jumlah bilangan VSS tidak 100 peratus mereka hendak cari kerja lagi. Sebaliknya mungkin dari segi peratusannya lebih kurang dan untuk mereka yang merupakan lepasan sekolah daripada SPM, PMR, STPM dan sebagainya. Kita harap mereka boleh daftar dengan Pusat CAT seperti yang saya telah sebutkan tadi Y.B. Tuan Speaker, bahawa kalau kita lihat dari dalam aspek jumlah pekerjaan yang masih ditawarkan kepada semua pemohon ialah jauh lebih banyak, sebanyak tiga kali ganda daripada mereka yang mendaftar untuk mencari pekerjaan dan tentulah kalau Yang Berhormat ada pengundi-pengundi yang ingin mencari kerja, saya ingin cadangkan bahawa boleh nasihatkan mereka ini daftar dengan Pusat CAT yang bertempat bukan sahaja di pejabat MPPP, MPSP dan PBA tapi di sini dan juga ada satu pejabat di KOMTAR. Saya rasa Yang Berhormat pun pernah tengok, ada tidak? Kalau tidak ada mungkin jarang lalu. Saya harap boleh lebih kerap lalu supaya kita boleh lebih mesra sedikit. 
Ahli Kawasan Pulau Betong (Y.B. Tuan Haji Sr. Muhammad Farid bin Saad):

Y.B. Tuan Speaker, satu contoh yang diambil, mereka yang dapat VSS, mereka ini ada duit mungkin RM100,000.00 mungkin berpuluh ribu yang saya takut ini apabila mereka mempunyai wang tetapi mereka tidak tahu menggunakan wang itu. Contohnya, tersalah memilih kerjaya, hendak berniaga tanpa ada bimbingan yang baik takut nanti duit yang RM100,000.00 itu akan hilang begitu sahaja. Seterus saving, duit itu tersilap niaga dan mereka akan kehabisan duit itu sebab itu saya kata, sepatutnya ada satu program untuk membantu mereka ini yang ada duit daripada VSS untuk belajar berniaga. Contohnya, membimbing mereka supaya duit yang ada tidak dihabiskan begitu sahaja. 

Ahli Kawasan Permatang Pasir (Y.B. Tuan Haji Mohd. Hamdan bin Abd Rahman):

Soalan tambahan.

Y.B. Tuan Speaker:

Permatang Pasir.

Ahli Kawasan Permatang Pasir (Y.B. Tuan Haji Mohd. Hamdan bin Abd Rahman):

Soalan tambahan. Terima kasih Y.B. Tuan Speaker. Y.A.B. Ketua Menteri mengikut satu penjelasan daripada Y.A.B. Ketua Menteri semasa pembentangan bajet akhir tahun lepas. Dikatakan bahawasanya antara proses untuk menjanakan pertumbuhan ekonomi negeri kita ini ialah dengan membangunkan kawasan perindustrian baru khususnya di Batu kawan kalau tidak silap saya. Soalan saya ialah sudahkah kawasan yang dimaksudkan itu telah dibangunkan atau sejauh manakah usaha ke arah itu sedang dijalankan dan mampukah ianya menarik minat pelabur ke situ? Sekian.

Y.A.B. Ketua Menteri:

Terima kasih soalan daripada Y.B. Tuan Haji Mohd. Hamdan bin Abd Rahman, Y.B. Tuan Speaker, saya rasa itu jawapan yang menunjukkan ada buat kajian, selidik yang mendalam tentang peluang-peluang yang ada dan juga apakah cabaran yang kerajaan negeri akan hadapi pada masa depan. Seperti yang dinyatakan oleh Yang Berhormat tadi, memang benar kalau kita lihat dalam aspek tanah yang sedia ada, kian berkurangan malah apabila kita memperuntukkan 131 ekar untuk Taman Perindustrian Hub Halal Antarabangsa. Ini bermakna kita sebenarnya sudah ketiadaan tanah perindustrian. Itu sebabnya seperti yang disebut tadi oleh Y.B. Permatang Pasir, kita terpaksa mencari tapak baru dan nescaya kalau kita lihat tapak yang paling sesuai yang kita kenal pasti memang adalah di Batu Kawan, untuk mengambil saya rasa kesempatan apabila Jambatan Kedua Pulau Pinang yang bernilai RM4.3 milion ini siap dibina maka ia akan terus dapat menggerakkan dan menjadi pemangkin ke atas pertumbuhan industri di sana. Oleh kerana saya rasa  rancangan awal telah dilaksanakan, memang keluasan satu bidang tanah yang besar, saya rasa sekurang-kurangnya 5,000 ekar telah pun dikenal pasti tapi sehingga sekarang ia masih dalam proses perancangan dan juga untuk membuat kerja-kerja tanah supaya ia sesuai untuk menjadi tapak perindustrian. 
Dalam aspek ini, untuk makluman Yang Berhormat, kerja-kerja yang dilaksanakan akan siap. Kita harap kita boleh siapkan dengan lebih awal tetapi secara keseluruhannya ia akan siap apabila jambatan itu siap. Selagi jambatan itu belum siap sungguhpun kita menawarkan tanah-tanah tersebut, saya rasa susah untuk menarik pelabur sekarang. Mungkin dalam masa 2011, mungkin mereka ada berminat kerana kalau mereka jalankan kerja, kilang mereka akan siap pada waktu yang sama apabila jambatan siap. Maka saya rasa dalam segi komunikasi dan pengukuhan tidak merupakan masalah. Memang ia merupakan dalam perancangan oleh kerajaan negeri dan dari aspek perindustrian baru, saya harap, saya rasa pun dengan usaha yang dijalankan oleh Y.B. Abdul Malik, saya percaya 131 ekar yang kita peruntukan pun tidak cukup. Oleh sebab itu, kita mungkin terpaksa juga memperuntukkan tapak baru di Taman Perindustrian Antarabangsa Batu Kawan nanti pun dekat dengan kawasan Yang Berhormat. Sekian, terima kasih.

Ahli Kawasan Kebun Bunga (Y.B. Tuan Ong Khan Lee):

Soalan tambahan Yang Berhormat.

Y.B. Tuan Speaker:

Yang Berhormat.

Ahli Kawasan Kebun Bunga (Y.B. Tuan Ong Khan Lee):

Terima kasih Y.B. Tuan Speaker. Pada tahun 1997, kita tahu ekonomi krisis telah melanda negara Malaysia dan kita juga tahu pada masa itu banyak kilang di Pulau Pinang yang berada di Free Trade....(dengan izin), telah pindah ke negara lain atau tutup kedai. Jadi, soalan saya Y.B. Tuan Speaker. Apakah rancangan kerajaan negeri dalam menghadapi masalah yang dihadapi oleh kilang-kilang asing? Memandangkan mereka telah mendapat tahu bahawa di negara lain yang bersaing dengan negara kita seperti China, Negara Vietnam dan sebagainya yang memberikan pakej yang lebih baik. Adakah kerajaan negeri berhasrat untuk mengkaji semula pakej-pakej yang kerajaan negeri dapat berikan kepada kilang-kilang asing supaya pelaburan mereka akan terus kekal di Pulau Pinang? Terima kasih. 

Y.A.B. Ketua Menteri:

Terima kasih Y.B. Kebun Bunga.  Y.B. Tuan Speaker, dalam usaha untuk mengekalkan pelaburan-pelaburan asing yang sedia ada termasuk MSM-MSC saya rasa kita lihat bukan saja dari dalam aspek insentif. Kita mesti mempertingkatkan kelebihan yang sedia ada yang memang, saya rasa wujud dalam Pulau Pinang. Kalau kita lihat, mungkin kita kena menilai, apakah faktor-faktor utama sesebuah syarikat membuat pelaburan di sesuatu tempat. Pertama tentu dari segi kos, itu adalah satu perkara penting. Kedua ialah sama ada bekalan sumber manusia khususnya dalam aspek pakar-pakar profesional, ada atau wujud dengan keadaan sedia ada iaitu mencukupi untuk memenuhi keperluan mereka. Ketiga, dari segi logistik, dari segi komunikasi, dari segi iklim. Adakah ia memenuhi piawaian-piawaian atau standard antarabangsa? Ini secara ringkas, ketiga-tiga faktor utama ini. Pertama kos, kita jangan lihat dari aspek kos secara jangka masa pendek. Pelabur-pelabur mereka selalu ada satu wawasan atau visi jangka masa panjang. 
Kalau kita lihat dari kos sahaja dari segi harga tanah saja yang ditawarkan, saya rasa ia tidak akan menjadi faktor utama yang memujuk atau meyakinkan mereka membuat sesuatu pelaburan. Mereka hendak lihat, apakah kos secara jangka masa panjang. Ini sebagai satu contoh, kalau kita tawarkan sesuatu tempat yang jauh di kawasan pendalaman, di tengah-tengah hutan. Kita bagi dia RM0.10 sekaki persegi, saya rasa dia tidak akan datang kerana dia tahu dari pengangkutan dan dari segi kos logistiknya kalau hendak mengangkut dia punya produk ke lapangan terbang ataupun ke pelabuhan dalam segi keseluruhannya secara jangka panjang kosnya akan lebih tinggi, kalau dia membeli tanah di kawasan-kawasan berdekatan dengan lapangan terbang antarabangsa ataupun dengan pelabuhan kerana secara jangka masa panjang ia akan bertimbun-timbun. 

Saya rasa ini adalah faktor yang diambil kira oleh pelabur-pelabur dan mereka tidak akan datang hanya semata-mata kerana kosnya lebih rendah. Kedua, dalam aspek prasarana itu sangat penting. Bukan saja prasarana sedia ada, prasarana yang memberikan kesan di mana ...(dengan izin), it works you can deliver, ones that works can deliver sesuatu yang berkesan sesuatu yang memenuhi sistem penyampaian yang efektif . Saya rasa itu penting dan di Pulau Pinang saya rasa itu penting dan kalau kita lihat secara keseluruhannya memang ia memenuhi semua syarat-syarat khususnya dalam aspek pengalaman dan juga kepakaran. Kita punya supply chain network adalah antara yang paling baik, industri-industri kecil dan sederhana yang dapat membekalkan input-input yang diperlukan oleh syarikat MSC untuk mengeluarkan produk-produk mereka. Saya rasa pun menjadi faktor utama mengapa sungguhpun dalam ekonomi yang tidak menentu sekarang, masih ada pelabur datang. Saya ingin menyatakan di sini Y.B. Tuan Speaker, bahawa sehingga sekarang belum lagi ada pelabur-pelabur menyatakan mereka ingin lari ataupun menghentikan pelaburan mereka. Semua pelaburan yang dijanjikan masih berjalan, baik daripada Eden mahu pun daripada Honey Well yang merupakan antara syarikat-syarikat terutama atau terunggul di dunia. Tentu untuk sesetengah pelabur, projek mereka mungkin akan terlambat tetapi komitmen mereka saya rasa tidak terjejas malah untuk syarikat-syarikat seperti Honey Well saya rasa dari segi penjadualan kerja mereka masih berjalan lancar dan tidak dilambatkan. Tentulah, Y.B. Tuan Speaker, kalau boleh kita hendak berikan satu pakej insentif yang lebih menarik tetapi dari segi kewangan negeri saya rasa tidak mengizinkan dan kita pun tertakluk mahu tidak mahu pada insentif yang telah dikendalikan oleh MITI kerana di sini saya rasa MIIT mempunyai kuasa untuk memberikan insentif. So yang kita boleh janjikan ialah kita boleh janjikan satu sistem pentadbiran yang bersih di mana rasuah akan menjadi satu pengalaman pahit sejarah dan memastikan kepada semua pelabur di sini. Kalau mereka menjalankan perniagaan mereka tidak dipaksa untuk membayar duit kopi dan sebagainya. Kedua ialah untuk memberikan kemudahan ataupun prasarana bertaraf antarabangsa. Sebagai contoh, usaha yang dijalankan oleh kerajaan negeri untuk mempertingkatkan kelebihan-kelebihan ialah seperti inisiatif Penang Wireless di mana kerajaan negeri berhasrat  untuk menjadikan Pulau Pinang sebagai negeri pertama WiFi di Malaysia dan yang paling istimewa Y.B. Tuan Speaker, yang betul-betul yang benar-benar menarik perhatian para pelabur asing ialah kemudahan WiFi apabila direalisasikan dalam masa dua tahun ia bukan sahaja akan meliputi seluruh pelosok Negeri Pulau Pinang malah ia akan diberikan secara percuma kepada semua yang duduk di Pulau Pinang. Baik di kampung ataupun di bandar. Baik golongan berada ataupun golongan tidak berada. Baik pelabur mahu pun pelancong. Saya rasa itu yang pelabur-pelabur asing hendak lihat, hendak pastikan pelaburan mereka terjamin, hendak pastikan mereka boleh mendapat pekerja-pekerja yang produktif dan yang penting sekali ialah mereka hidup dalam satu alam, satu iklim, satu bandar raya yang bertaraf antarabangsa tetapi pada masa yang sama boleh menikmati kehidupan yang mampan. Sekian, terima kasih.

Ahli Kawasan Batu Uban (Y.B. Tuan Raveentharan a/l Subramaniam):

Soalan tambahan.

Y.B. Tuan Speaker:

Seterusnya kita ada tiga soalan.

Ahli Kawasan Batu Uban (Y.B. Tuan Raveentharan a/l Subramaniam):

Seterusnya.

Y.B. Tuan Speaker:

Batu Uban.

Ahli Kawasan Batu Uban (Y.B. Tuan Raveentharan a/l Subramaniam):

3.
Berapa lamakah had masa yang diperlukan untuk mengambil tindakan sesuatu aduan daripada ADUN kawasan yang dibentangkan dalam JKTD?
Ahli Kawasan Batu Maung (Y.B. Tuan Abdul Malik bin Abul Kassim):

Y.B. Tuan Speaker, isu-isu yang dibangkitkan oleh ahli-ahli yang berhormat dalam Mesyuarat Jawatankuasa Daerah ini adalah dalam pelbagai kategori seperti masalah perparitan, masalah banjir, masalah pili bomba, jalan raya, gerai-gerai, balai raya, pembangunan kawasan, lampu-lampu dan juga padang-padang. Ada yang mudah dan ada juga yang boleh diambil tindakan yang segera. Di samping itu, terdapat juga isu pili bomba, banjir dan sebagainya yang terbiar begitu lama dan memerlukan koordinasi di antara jabatan negeri, persekutuan atau agensi-agensi lain. Perkara-perkara ini memerlukan peruntukan yang lebih besar dan juga pelaksanaan yang lama dan penyelidikan yang terperinci.  Dengan itu amatlah sukar bagi meletakkan bila sesuatu itu dibangkitkan ini dapat diselesaikan kerana ianya bergantung kepada faktor-faktor yang disebutkan tadi, terima kasih.

Y.B. Tuan Speaker:

Y.B. Sungai Dua.

Ahli Kawasan Sungai Dua (Y.B. Dato’ Haji Jasmin bin Mohamed):

Terima kasih Y.B. Tuan Speaker, jawab tadi macam Y.B. Timbalan Ketua Menteri tapi hendak buat macam mana depa tidak percaya.

Soalan tambahan saya Y.B. Tuan Speaker, adakah kerajaan negeri berhasrat untuk mengubah polisi pelantikan Ahli-Ahli Yang Berhormat dalam Majlis Tindakan Daerah?  Kerana kita dapati sekarang ini pelantikan Ahli-Ahli Yang Berhormat back benchers saja yang dijemput sahaja di Majlis Tindakan Daerah, tetapi daripada pihak pembangkang tidak dijemput.  Kalau kita katakan kerajaan yang bersih, kerajaan yang telus saya ingat ini perlu dirombak balik, beri kami juga untuk masuk ke dalam Majlis Tindakan Daerah bagi memastikan semua rakyat mendapat manfaat daripada kehadiran kami dari mesyuarat berkenaan.  

Ahli Kawasan Batu Maung (Y.B. Tuan Haji Abdul Malik bin Abul Kassim):  

Terima kasih Yang Berhormat Sungai Dua.   Setakat ini kerajaan negeri  belum lagi memikirkan untuk mengubah pelantikan ahli-ahli dalam Jawatankuasa Tindakan Daerah.  Insya-Allah dengan cadangan Y. B. Sungai Dua itu kita dapat memikirkan, adakah cadangan ini akan mendatangkan faedah kepada masyarakat dan mempertimbangkan sebagai ini satu membawa faedah dan Insya-Allah kita akan mengambil keputusan, terima kasih.

Y.B. Tuan Speaker:


Soalan tambahan, Y.B. Bukit Tengah. 
Ahli Kawasan Bukit Tengah (Y.B. Tuan Ong Chin Wen):

Saya percaya pihak-pihak Jabatan Kerajaan banyak menerima aduan dan adakah pihak-pihak jabatan mengklasifikasikan jenis-jenis aduan dan mempunyai satu statistik jenis aduan agar kita dapat menganalisis sebab-sebab 

sesuatu kelas atau pun jenis aduan itu sering berlaku sebagai contoh mungkin dalam Pihak Berkuasa Tempatan (PBT) longkang selalu tersumbat aduannya terlalu banyak, mengapa? itulah soalan saya, terima kasih.

Ahli Kawasan Batu Maung (Y.B. Tuan Haji Abdul Malik bin Abul Kassim):  

Terima kasih Yang Berhormat, tentang perkara ini insya-Allah kita akan mengambil satu statistik dari setiap pejabat-pejabat daerah. Adakah satu fenomena yang terdapat di dalam perkara-perkara yang dibangkitkan di dalam ini dan juga dalam penyelesaian-penyelesaiannya?  Juga tentang soalan Yang Berhormat Sungai Dua tadi, saya hendak tambah sedikit tadi, iaitu kita mula kerajaan baru telah banyak menjemput Yang Berhormat-Yang Berhormat daripada pembangkang untuk menyertai bukan sahaja Jawatankuasa Tindakan Daerah tetapi malahan Jawatankuasa-Jawatankuasa Majlis Mesyuarat Kerajaan (MMK) yang begitu tinggi untuk kita membincang dan juga menggubal dasar-dasar kerajaan negeri supaya semua rakyat dapat merasai cadangan-cadangan dan dapat faedah daripada cadangan-cadangan yang diutarakan  oleh Yang Berhormat-Yang Berhormat daripada pihak pembangkang.  

Ahli Kawasan Sungai Dua (Y.B. Dato’ Haji Jasmin bin Mohamed):

Inilah jawapan dari Y.B. Timbalan Ketua Menteri.

Y.B. Tuan Speaker:


Yang Berhormat Penaga.
Ahli Kawasan Penaga (Y.B. Dato’ Haji Azhar bin Ibrahim):

Soalannya, tadi you bangkit tentang mengapa dulu tidak mahu, sekarang mahu, dulu diberi peluang sepenuhnya Pakatan Rakyat untuk menjalankan Pentadbiran Negeri ini, kami serah bagi buat.   Sekarang ternyata bahawa tidak boleh buat, sekarang tidak boleh buat.  Sebab itu ditawarkan balik untuk membantu, dulu tidak boleh, soalannya berapa lama difikirkan itu tadi, berapa lama difikirkan itu sebelum beri jawapan sama ada negatif atau positif.  

Ahli Kawasan Batu Maung (Y.B. Tuan Haji Abdul Malik bin Abul Kassim):  

Yang Berhormat Penaga, masalah ini saya rasa pihak Yang Berhormat-Yang Berhormat pembangkang telah melihat bagaimana jayanya kerajaan negeri selama ini, sebab itulah kerana  pembangunan, kerana Yang Berhormat pembangkang sekarang kalau tidak participate sekarang rakyat akan melihat yang hanya kerajaan sahaja yang telah dapat berjaya melakukan ini dan pembangkang hendak cuba untuk tumpang sekaki, insya-Allah tetapi cadangan Y. B. Sungai Dua itu kita akan memikirkan kerana Kerajaan Negeri Pulau Pinang adalah kerajaan yang menggunakan prinsip CAT, dengan prinsip ini sentiasa buka kepada cadangan dan juga akan memikirkan apakah yang baik untuk rakyat, terima kasih.

Y.B. Tuan Speaker:


Kita kepada soalan berikutnya, soalan dari Bagan Dalam.

Ahli Kawasan Bagan Dalam (Y.B. Tuan Tanasekharan a/l Autherapady):
4.
Berapakah jumlah pekerja swasta yang telah hilang pekerjaan di Pulau Pinang akibat kemelesetan ekonomi di seluruh dunia?

Apakah langkah-langkah yang telah diambil oleh kerajaan negeri untuk mengatasi masalah kehilangan pekerjaan ketika kemelesetan ekonomi sekarang?
Y.B. Timbalan Ketua Menteri II:
Jumlah pekerja swasta yang hilang pekerjaan di Pulau Pinang akibat kemelesetan ekonomi daripada Januari 2008 sehingga Mac 2009  ialah seramai 5,826 orang.  Seramai 4,817 adalah dari sektor pembuatan dan 493 dari sektor perniagaan dan 458 dari sektor perkhidmatan.  Manakala 48 orang adalah dari sektor pembinaan dan seramai 10 orang dari sektor pengangkutan.  Langkah-langkah yang diambil oleh kerajaan negeri bagi mengatasi masalah kehilangan pekerjaan ketika kemelesetan ekonomi adalah seperti berikut:

Kerajaan negeri telah meluluskan dana berjumlah RM10 juta bagi mengurangkan kesan krisis ekonomi. Kerajaan negeri menyediakan penempatan pekerjaan sementara serta latihan dan peluang pekerjaan kepada pekerja yang telah diberhentikan, para graduan, belia lepasan sekolah dan penganggur. Pada bulan Januari yang lalu kerajaan telah mengumumkan penubuhan pusat kerjaya dan latihan Negeri  Pulau Pinang, iaitu Penang Career Assistant And Training Centre (CAT) ...(dengan izin), yang telah dirasmikan oleh Y.A.B. Ketua Menteri pada 24 Mac 2009.  Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat.  CAT mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan dan pembangunan usahawan dan peniagaan.  
Pusat CAT ini diuruskan oleh investPenang dan mendapat sokongan padu daripada Majlis Perbandaran Seberang Perai, Majlis Perbandaran Pulau Pinang, Perbadanan Pembangunan Pulau Pinang dan Perbadanan Bekalan Air Pulau Pinang.  Sehingga 20 Mac 2009 seramai 850 telah berdaftar dengan Pusat CAT,  memang nombor ini sudah meningkat 1,300 sekarang, dengan nombor yang sama sejumlah 2,683 kekosongan mungkin meningkat juga telah didaftarkan dengan pusat ini. Kebanyakan jawatan kosong didaftarkan kebanyakan di sektor perkilangan, lanjutan daripada itu seramai 470 pendaftar yang berkelayakan telah dihubungkan ke syarikat-syarikat yang menawarkan peluang pekerjaan.  
Selain itu kerajaan negeri telah mengambil langkah-langkah berikut bagi mengatasi kesan kemelesetan ekonomi, fleksibiliti dalam skim pembayaran bagi tanah perindustrian PDC bagi membantu pekerja industri bagi memulakan serta membantu dalam pemasaran dan operasi perniagaan mereka.  Menawarkan program bimbingan EKS, program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang, PSDC, program ini memberi bimbingan dan pemantauan pedagang kepada mereka yang ini memulakan syarikat, enterprise dan Industri Kecil Sederhana di samping meningkatkan daya saing syarikat-syarikat EKS ini.  Menawarkan program interaksi EKS kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan diberi fokus di bawah program ini untuk memperkembangkan EKS Tempatan.  Menubuhkan pusat latihan dan reka bentuk barangan kemas  untuk meningkatkan kualiti pembuatan barang kemas bagi mereka yang berminat melalui infrastruktur pengisian.  Mengadakan seminar, dialog kepada EKS yang memberi fokus kepada strategi dan langkah-langkah untuk maju dalam perniagaan.  Selain itu kerajaan negeri juga telah mengambil inisiatif untuk mengadakan dialog di antara institusi kewangan, badan-badan kerajaan dan EKS untuk membantu jalan perundingan bagi mereka yang memerlukan bantuan kewangan dan modal perniagaan.  Secara umum telah disebutkan oleh Y.A.B. Ketua Menteri bahawa pelabur asing digalakkan di samping itu di bawah portfolio saya penubuhan Jawatankuasa Sumber Manusia sebagai satu panel penasihat yang sentiasa mengadakan dialog antara majikan dengan Kesatuan Sekerja supaya dengan tujuan mengurangkan kemelesetan ekonomi di Pulau Pinang, terima kasih.
Y.B. Tuan Speaker:

Soalan tambahan Y. B. Datok Keramat. Minta maaf, saya bagi  peluang kepada Bagan Dalam dahulu.  Ini soalan dari Bagan Dalam.

Ahli Kawasan Bagan Dalam (Y.B. Tuan Tanasekharan a/l Autherapady):

Terima kasih.  Adakah apa-apa garis panduan yang diberikan kepada majikan dalam hal pengambilan pekerja-pekerja asing pada masa sekarang bila rakyat tempatan tidak dapat kerja.  

Y.B. Timbalan Ketua Menteri II:
Yang Berhormat dari Bagan Dalam, tidak ada sebenarnya panduan yang konkrit, tapi dalam sekarang dalam ekonomi tidak menentu dialog di antara majikan  dengan Kesatuan Sekerja MTUC Jawatankuasa Sumber Manusia kita terpaksa mengikuti code and conduct industri harmoni yang satu perjanjian, persetujuan antara Kerajaan Malaysia MTUC dengan  employ consideration yang telah dilakukan beberapa tahun.  Dalam panduan itu, itu memang panduan sahaja kalau ekonomi tidak menentu kita sebenarnya menggalakkan majikan supaya menyelamatkan pekerjaan orang-orang tempatan.  Jadi ini bermakna pekerja-pekerja asing perlu dilepaskan, bukan kita mahu buat itu sengaja tetapi kita tidak ada cara lain.  Sebagai  melalui Jawatankuasa Sumber Manusia  dalam dialog dengan majikan-majikan kita juga menasihati mereka kalau mereka situasi yang terdesak ini mereka perlu ambil tindakan, jangan buang pekerja tempatan, jangan ret rend tetapi mengurangkan dengan adakan program-program integrasi, pertama dalam situasi ini terpaksa mengurangkan pekerja asing dan saya memang tahu, memang ada pekilang-pekilang yang menghantar balik pekerja-pekerja asing. Kemudian di samping itu kita mengurangkan overtime, bagi cuti tambahan, inilah cara yang digunakan untuk keadaan yang baru-baru kita dapat bahawa antara bulan Mac, April situasi ini memang stabil sedikit. Saya rasa kalau kita banding di negeri lain pengangguran di Pulau Pinang adalah paling rendah sekali dan kita juga faham bahawa majikan-majikan terutama di sektor perkhidmatan ini, Permintaan pekerja sedang meningkat, apa yang telah saksikan dalam setahun ini adalah pemberhentian pekerja di kilang-kilang elektronik, textile, kilang lama dan itu yang kita saksikan.

Saya rasa ini tidak bermakna bahawa pekerja di mana kilang-kilang yang memerlukan pekerja asing ini saya rasa memang ada, bukan semuanya yang dilepaskan, supaya majikan ini memberikan keutamaan kepada pekerja tempatan.
Y.B. Tuan Speaker:


Ya, Ahli Kawasan Datok Keramat.

Ahli Kawasan  Datok Keramat (Y.B. Tuan Jagdeep Singh Deo a/l Karpal Singh):

Terima kasih Y.B. Tuan Speaker dan kepada jawapan yang telah diberikan tadi oleh Y.B. Timbalan Ketua Menteri 2, berkenaan dengan langkah-langkah yang telah diambil untuk mengatasi masalah kehilangan pekerjaan sewaktu kemelesetan baru-baru ini. Jawapannya antara lain mengatakan bahawa seperti mana yang dinyatakan oleh Y.A.B. Ketua Menteri sendiri dalam jawapannya berkenaan dengan cara amnya bagaimana kita hendak merangsang ekonomi di Pulau Pinang. Satu daripada isu yang telah dibangkitkan ialah pelaburan asing digalakkan.  Ini adalah amat penting, saya ingin mengatakan persetujuan saya, tetapi Y.B. Tuan Speaker saya ada kekhuatiran.

Baru-baru ini saya ada membaca satu akhbar , satu laporan dalam surat khabar bahawa Y.A.B. Ketua Menteri kita sendiri telah menyatakan di dalam satu persidangan di luar negeri bahawa ada unsur-unsur yang cuba mensabotaj pelaburan yang datang ke Pulau Pinang.

Y.B. Tuan Speaker:

Soalan Y.B. Datok Keramat.

Ahli Kawasan  Datok Keramat (Y.B. Tuan Jagdeep Singh Deo a/l Karpal Singh):

Soalan saya no. 1, sama ada ini adalah benar dan ada bukti kejadian sabotaj ini ataupun tidak kerana kalau ada bukti kejadian sabotaj ini, saya mengatakan dalam keadaan ekonomi sekarang ini begitu meleset dan begitu teruk, apa-apa tindakan yang diambil oleh mana-mana pihak untuk mensabotaj ekonomi itu semacam treason, kerana di dalam ucapan TYT pada  pagi ini beliau juga mengatakan begitu pentingnya kita menggalakkan untuk merangsang supaya pelaburan masuk, so itu soalan saya amat penting tindakan yang diambil terhadap mana-mana unsur ini yang cuba mensabotaj pelaburan asing masuk daripada Pulau Pinang.  Terima Kasih. Y.B. Tuan Speaker.

Y.B. Timbalan Ketua Menteri II:
Terima kasih Y.B. Datok Keramat.  Soalan ini adalah mengenai Y.A.B. Ketua Menteri,  Itulah kenyataan mungkin respond daripada Y.A.B. Ketua Menteri ada pihak tertentu mensabotaj.  Saya tidak pasti, ini kenyataan yang baru di buat oleh Y.A.B. Ketua Menteri.  Saya rasa saya sebenarnya tidak boleh jawab soalan itu,mungkin saya boleh menjawab bahawa pelaburan asing ini satu yang saya rasa pengeluaran umum telah meningkat di Pulau Pinang.  10.5 billon pada tahun 2000 dalam setahun dan saya sendiri melihat bahawa kecenderungan untuk melabur di Pulau Pinang ini masih ada, saya ingat dalam satu minggu terdapat dua, tiga orang datang ke pejabat saya dan ingin melabur di Pulau Pinang, maka ini memang ada, sama ada pihak ini hendak mensabotaj, dan saya tidak boleh menjawab soalan itu sebab ini adalah kenyataan Y.A.B. Ketua Menteri dan saya ingat lebih bertanya kepada Y.A.B. Ketua Menteri mungkin dia ada bukti dan mungkin tidak ada, saya pun tidak tahu.  Itu jawapan daripada saya dan saya rasa memang kita pandang serius kepada bukan sahaja pelabur asing juga pelabur tempatan.

Baru-baru ini kita ada satu pelaburan RM100 milion di kawasan sains di Bukit Minyak untuk membuat Bio-Teknologi.  Walaupun Pulau Pinang ekonomi tidak menentu  tetapi ada pelabur-pelabur asing memang minat dengan Pulau Pinang dan saya rasa mungkin Pulau Pinang ada potensi yang saya rasa pelbagai.  Terima kasih.

Y.B. Tuan Speaker:

Ya, Ahli Kawasan Telok Bahang.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):


Terima kasih Y.B. Tuan Speaker.  Jawapan daripada Y.B. Prof. Dr. P. Ramasamy a/l Palanisamy, saya kurang yakin sikit. Perangkaan 5,826 orang kena berhenti kerja, mengikut industri sosial yang kita selalu berhubung, mereka menyatakan bukan angka itu mungkin lebih dari itu dalam 10,000 yang  telah dibuang kerja dan angka itu saya tidak pasti berapa ramai pekerja asing yang telah diberhentikan.  Selain itu kita kena ingat juga, ada juga golongan yang bekerja dua, tiga hari dalam seminggu.  Golongan ini juga bermasalah, tidak cukup pendapatan untuk menampung saraan mereka.  Ini juga kena lihat, dan saya fikir Yang Berhormat jumlah pekerja-pekerja daripada kilang-kilang kecil, dua, tiga orang yang dibuang kerja yang tidak didaftarkan ataupun tidak diberitahu.  Ini mungkin ramai, sebab itu angka  bukan sebenarnya 5,000 mungkin lebih daripada itu.  Ini perkara yang kita kena lihat dan kita lihat on the ground,  bukan keadaan biasa, tahun 1997 tidak begitu teruk, tahun sekarang ini cukup teruk sekali.  Mungkin angka itu tidak tepat dan patut dikaji semula.

Tadi tentang sabotaj, saya tidak tahu siapa hendak sabotaj yang disebut oleh Y.A.B. Ketua Menteri, mungkin Y.A.B. Ketua Menteri gagal untuk mendapatkan pelaburan, dia kata orang sabotaj, mungkin.

Y.B. Timbalan Ketua Menteri II:
Tadi tentang bilangan, ini Y.B. Telok Bahang, perkara ini saya rasa apabila kita bagi statistik, kita mesti dapat dari sumber rasmi.  Sumber rasmi ialah daripada Jabatan Tenaga Kerja Negeri Pulau Pinang.  Memang saya pun faham, walaupun sumber rasmi kadang-kadang kira ragu-ragu sama ada ianya betul, dan mungkin kita nampak bahawa keadaan ini lain.  

Ini saya boleh berikan secara rasmi dan saya rasa mungkin lebih dan mungkin kurang, bagaimana kita hendak memastikan keadaan itu saya pun tidak tahu.  Walau bagaimanapun, saya rasa bahawa permintaan kerja ini mungkin lebih daripada statistik yang kita dapat daripada CAP, itu pun mungkin dari segi 


rasmi, maka saya juga tidak pasti dalam pemberhentian pekerja adakah ini termasuk VSS. Ini adalah berdasarkan kepada  sumber-sumber yang mereka dapat daripada syarikat-syarikat.  Kemungkinan besar perbincangan saya dengan pegawai-pegawai Jabatan Tenaga, mungkin apabila mereka laporkan, inilah statistik yang digunakan oleh Jabatan Tenaga Kerja, sama ada mereka akan hentikan atau tidak.  Itu soal lain.  Jadi apa-apa angka yang mereka bagi bukan menyalahkan mereka, kita mahu lebih kritikal dan perfective  seperti Y.B. Dato’ Seri Dr. Hilmi bin Haji Yahaya.

Apa yang saya rasa yang meyakinkan kita ialah bahawa keadaan di Pulau Pinang ini, tidak begitu teruk seperti mana yang digambarkan oleh misalnya surat khabar.  Misalnya isu VSS, saya timbul isu VSS bahawa ini antara dialog dengan majikan Kesatuan Sekerja melalui Jawatankuasa Sumber Manusia  itu adalah panel kepada saya bahawa kalau VSS diberikan kepada pekerja lebih dari lima puluh, ataupun empat puluh lima  ke lima puluh mereka menerima.  Itu 
pun bergantung kepada berapa mereka akan dapat.  Kalau diberikan VSS kepada tiga puluh, mereka mungkin tidak diterima, sama ada VSS dimasukkan dalam minit, saya pun tidak pasti.  Jadi saya tidak boleh memberikan satu jawapan yang kukuh tentang isu ini.  Walau bagaimanapun saya perlu sebutkan bahawa sepertimana gambaran yang terdapat pada akhir 2008, tentang isu  kemelesetan ini, ada kestabilan sedikit, sama ada ini ...(dengan izin), storm account before storm itu saya rasa saya tidak boleh menjawab.  Terima kasih.

Y.B. Tuan Speaker:

Seterusnya Y.B. Soalan yang seterusnya, kita telah teruskan tiga soalan tambahan.

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):


Y.B. Tuan Speaker, soalan saya  soalan no.5.

5.
Apakah langkah-langkah keselamatan yang telah diwujudkan bagi memastikan keselamatan Ahli-ahli Dewan Undangan Negeri di kawasan Dewan Undangan Negeri?  Nyatakan langkah-langkah yang telah diambil untuk mengenal pasti latar belakang orang-orang awam yang masuk ke kawasan Dewan Undangan Negeri?

Ahli Kawasan Bagan Jermal (Y.B. Tuan Lim Hock Seng):

Y.B. Tuan Speaker, saya meminta izin untuk menjawab soalan ini,  Beberapa tindakan telah dilaksanakan untuk meningkatkan tahap kawalan keselamatan di Dewan Undangan Negeri ketika persidangan dijalankan.  Di antaranya ialah:-

(i)
Mewujudkan pondok kawalan keselamatan di pintu masuk utama ke Dewan di mana tetamu yang hadir perlu mengambil pas khas keselamatan;

(ii)
Meminta kerjasama pihak polis untuk menambah bilangan anggotanya di lobi dan di kawasan ruang legar Dewan;

(iii)
Memperkenalkan pas-pas keselamatan kepada urus setia, petugas, pegawai dan tetamu semasa sesi persidangan Dewan Undangan Negeri berjalan bagi pengenalan diri; dan

(iv) Mengehadkan kenderaan masuk dan menggunakan tempat  letak kereta di Dewan Undangan Negeri kepada orang tertentu iaitu kepada Y.A.B. Ketua Menteri, Y.B. Ahli Mesyuarat Kerajaan, ADUN dan Setiausaha Dewan sahaja.
Selain itu, di sekitar bangunan Dewan telah ditempatkan kamera litar tertutup yang dikawal oleh Pegawai Keselamatan bagi memantau pergerakan tetamu di Dewan.  Bagi memastikan latar belakang tetamu ke Dewan Pengawal 
Keselamatan akan mendapatkan pengenalan diri seperti lesen memandu dan lain-lain pengenalan diri yang sesuai semasa mengedarkan pas-pas keselamatan yang disediakan.  Sekian, terima kasih.

Y.B. Tuan Speaker:


Soalan tambahan daripada Y.B. Datok Keramat.

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):

Terima kasih Y.B. Tuan Speaker, daripada jawapan yang telah diberikan dapat dilihat bahawa telah ditingkatkan pegawai-pegawai keselamatan termasuk anggota polis di persekitaran kawasan Dewan Undangan Negeri.  Soalan yang saya ingin bangkitkan ialah secara spesifik,  kita telah lihat satu insiden di Parlimen di mana ada satu kumpulan pemuda UMNO yang telah serbu masuk dan cuba menyerang Ahli Parlimen Bukit Gelugor dan kita telah melihat semua itu secara  we have seen ...(dengan izin), with our own eyes  dan juga telah dilaporkan dalam akhbar bahawa pegawai keselamatan di situ menyatakan bahawa mereka tidak mempertanggungjawabkan untuk ensure the peace ...(dengan izin), pada waktu itu.  Soalan saya ialah dengan peningkatan pegawai keselamatan anggota polis di kawasan persekitaran Dewan Undangan Negeri di Pulau Pinang sekarang, adakah keselamatan setiap Ahli Dewan Undangan Negeri akan dijamin oleh pegawai-pegawai keselamatan ini termasuk bukan saya tetapi juga Ahli-ahli Pembangkang sendiri.  Sekiranya satu kumpulan yang tidak beradab datang cuba menyerang kita, apa hak kita, akan dijamin oleh polis atau tidak, itu soalan saya.
Ahli Kawasan Bagan Jermal (Y.B. Tuan Lim Hock Seng):
Terima kasih Ahli Yang Berhormat.  Y.B. Tuan Speaker, saya anggap dan berkeyakinan bahawa rakyat di Pulau Pinang adalah bersopan santun dan tidak akan bertindak sebagai apa yang telah dilakukan di Dewan Rakyat di Kuala Lumpur baru-baru ini, kumpulan yang mengganggu dan menyebabkan gangguan di Dewan Rakyat, tahu siapa mereka itu dan inilah kumpulan yang memalukan rakyat jelata dan di Pulau Pinang ini dan sebentar tadi pada pagi ini kami telah mendengar ucapan titah dari TYT beliau berkata proses persidangan ini di tonton oleh semua rakyat melalui web side.  Jadi sesiapa hendak membangkitkan kekacauan di Dewan ini mereka akan diputuskan oleh rakyat sama ada mereka ini layak untuk memasuki Dewan Yang Mulia ini.  Terima kasih.

Ahli Kawasan  Penaga (Y.B. Dato’ Haji Azhar bin Ibrahim):


Y.B. Tuan Speaker.

Y.B. Tuan Speaker:


Ya, Y.B. Penaga.

Ahli Kawasan  Penaga (Y.B. Dato’ Haji Azhar bin Ibrahim):

Y.B. Datok Keramat, membangkitkan tentang peristiwa di Parlimen, kalau rakyat melihat apakah puncanya jadi begitu. Puncanya kerana mulut ada perumpamaan Melayu kata, kerana santan mulut..
 

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):

Y.B. Tuan Speaker saya pohon Y.B. Penaga hanya dibenarkan mengemukakan soalan bukan membuat ceramah di sini. Bukan ceramah mengemukakan soalan.

Y.B. Tuan Speaker:


Bagi peluang kepada Penaga untuk bercakap..

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Dia hanya dibenarkan mengemukakan soalan bukan nak bagi ceramah di sini.

Ahli Kawasan Datok Keramat (Y.B. Tuan Jagdeep Singh Deo a/l Karpal Singh):


Tanya soalan dulu. 

Ahli Kawasan Penaga (Y.B Dato’ Haji Azhar bin Ibrahim):


Speaker yang control floor ini bukan…(gangguan).
Ahli Kawasan Seri Delima (Y.B. Tuan Sanisvara Nethaji Rayer a/l Rajaji):

Saya tahu tak payah beritahu, Speaker yang control floor ini tapi kemukakan soalan. Tanya soalan. 
Ahli Kawasan Penaga (Y.B Dato’ Haji Azhar bin Ibrahim):

Mulut jaga kalau kita Ahli-ahli Yang Berhormat kita jangan cakap sesedapnya maki orang itu ini, bila menimbulkan kemarahan dia tak peduli undang-undang dia tak peduli siapa itu sifat manusia. Jadi soalannya adakah…(gangguan).
Ahli Kawasan Datok Keramat (Y.B. Tuan Jagdeep Singh Deo a/l Karpal Singh):


Saya kata tak peduli undang-undang.
Y.B. Tuan Speaker:


Ahli-ahli Yang Berhormat.
Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Maksud saya tak hormat undang-undang.
Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Pandai ambil undang-undang sendiri itu pengakuan Penaga…(gangguan).
Y.B. Tuan Speaker:

Ahli-ahli Berhormat sila duduk. Tadi Penaga dah mula nak soalan kita beri peluang. Saya ambil apa sahaja yang telah diambil.

Ahli Kawasan Seberang Jaya (Y.B. Datuk Arif Shah bin Haji Omar Shah):

Bolehkah kita maki orang dalam Dewan? Menggunakan bahasa yang kasar. Kita tengok dah di Thailand kita tengok dah jadi. Dah tak peduli dah. Itu hati-hati bila bercakap. Soalannya tadi saya dah tanya. Bolehkah kita maki orang? Dalam Dewan ini menggunakan kebebasan dalam Dewan ini maki orang. 

Ahli Kawasan Bagan Jermal (Y.B. Tuan Lim Hock Seng):

Terima kasih Ahli Yang Berhormat Ketua Pembangkang. Bukankah dalam Dewan Yang Mulia ini segala-galanya ada Y.B. Tuan Speaker untuk mengawal segalanya dan kita ada satu buku iaitu Peraturan Undangan Negeri siapa-siapa yang melanggar peraturan ini maka Y.B. Tuan Speaker boleh mengawal. Melainkan keputusan Y.B. Tuan Speaker dikaji semula oleh mahkamah mengatakan apa yang diputuskan oleh Y.B. Speaker itu tidak boleh dipakai. Terima kasih.

Y.B. Tuan Speaker:


Seterusnya Pantai Jerejak.
Ahli Kawasan Pantai Jerejak (Y.B. Tuan Sim Tze Tzin):

Terima kasih kepada Y.B. Tuan Speaker. Terima kasih kepada Y.B. Tuan Jagdeep Singh Deo a/l Karpal Singh kerana ingin menjaga keselamatan Dewan ini. Sebenarnya Dewan ini adalah untuk rakyat, jadi saya menyeru supaya kerajaan negeri, kalau boleh kita jangan menghalang rakyat daripada datang masuk. Kita kena halang ialah pemuda-pemuda UMNO yang jahat, bukan rakyat biasa yang ingin tahu tentang sistem demokrasi kita. Jadi Y.B. Tuan Speaker 



saya juga ingin tanya bolehkah kerajaan negeri membenarkan Dewan ini dibuka kepada sekolah-sekolah untuk pelajar-pelajar bahaskan isu-isu semasa Dewan tidak bersidang supaya kita boleh mengajar sistem demokrasi kepada murid-murid dan kepada pelajar-pelajar terima kasih. 

Y.B. Tuan Speaker:

Mulai bulan Jun Dewan ini kita akan buka kepada untuk lawatan dan kita beri proses pembelajaran tentang apa yang berlaku di Dewan ini. Seterusnya kita nak pergi ke soalan seterusnya.

Ahli Kawasan Bukit Tengah (Y.B. Tuan Ong Chin Wen):


Terima kasih Y.B. Tuan Speaker soalan saya ialah soalan nombor 6. 

6. Apakah rancangan, strategi dan langkah-langkah yang telah diambil oleh Kerajaan Negeri Pulau Pinang bagi mencapai sasaran satu keluarga satu rumah dan bagaimanakah untuk memastikan keperluan perumahan telah dipenuhi berdasarkan unjuran keperluan perumahan Rancangan Struktur Negeri Pulau Pinang 2020?
Ahli Kawasan Air Itam (Y.B. Tuan Wong Hon Wai):
Y.B. Tuan Speaker saya ingin menjawab soalan nombor 6 yang dikemukakan oleh Y.B. Tuan Ong Chin Wen berkenaan dengan kawasan perumahan. Dasar perumahan negeri telah menetapkan para setiap keluarga perlu memiliki  rumah sendiri berdasarkan konsep satu keluarga satu rumah sama ada melalui sewaan atau pembelian. Berdasarkan hasrat ini kerajaan negeri tidak mengabaikan keluarga yang berpendapatan rendah dan golongan yang tidak berkemampuan untuk memiliki rumah dan kerajaan negeri tetap tertakluk meneruskan usaha-usaha ini dalam kaedah-kaedah baru dengan menggalakkan rumah-rumah  mampu milik untuk rakyat miskin dan golongan berpendapatan rendah. 

Berasaskan konsep rumah mampu milik ini kerajaan negeri menetapkan bahawa dalam setiap pemajuan pemaju-pemaju menyediakan 30 peratus rumah kos rendah atau sederhana rendah bagi saiz pemajuan melebihi kos 100 unit bagi kawasan dalam pembangunan dan bagi saiz pembangunan yang melebihi 150 unit bagi luar kawasan pembangunan serta mematuhi harga jualan yang telah ditetapkan oleh kerajaan negeri. Sebagai langkah permulaan Projek Perumahan Rakyat (PPR) yang disewa di Daerah Barat Daya akan dilaksanakan iaitu di kawasan Teluk Kumbar sebanyak 500 unit atas dana Kerajaan Persekutuan dengan sumbangan kerajaan negeri dari segi tanah. 

Kerajaan negeri juga dalam proses menentukan kaedah mengenakan bayaran wang sumbangan kepada pemaju yang membina 4 unit hingga 99, atau 149 unit mengikut kawasan pembangunan sebagaimana dalam Rancangan Struktur Negeri Pulau Pinang 2020 (RSNPP) melalui sumbangan ini diharap lebih banyak rumah mampu milik dapat dibina oleh kerajaan negeri  tanpa bergantung kepada sektor swasta semata-mata. Memandangkan hal perumahan merupakan senarai bersama dalam perlembagaan  persekutuan, kerajaan negeri berharap Kerajaan Persekutuan Negara dan Syarikat Perumahan Berhad (SPNB) akan terus membantu untuk menyediakan rumah mampu milik bagi memenuhi keperluan rakyat. Secara ringkasnya iaitu usaha bersama sektor swasta, kerajaan di pelbagai peringkat iaitu sama ada tempatan, kerajaan negeri dan Kerajaan Persekutuan hendaklah menggembleng tenaga bersama untuk merealisasikan hasrat kita dalam konsep iaitu satu keluarga satu rumah. Sekian.
Ahli Kawasan Bukit Tengah (Y.B. Tuan Ong Chin Wen):

Terima kasih Y.B. Tuan Speaker dan juga terima kasih kepada Y.B. Tuan Wong Hon Wai. Menurut unjuran yang disenaraikan dalam Rancangan Struktur Negeri Pulau Pinang di mana penduduk Pulau Pinang dijangka akan mencecah sebanyak RM1.6 juta pada tahun 2010 iaitu pada tahun depan dan mengikut pula dasar sektorial No. 28 di mana telah dinyatakan bahawa Pulau Pinang perlu menyediakan keperluan tambahan unit perumahan dengan puratanya iaitu sebanyak RM12,300.00 unit setahun jadi soalan saya sama ada dalam masa sekarang bilangan rumah adalah cukup untuk menampung pertambahan penduduk di Negeri Pulau Pinang ini. Terima kasih. 

Ahli Kawasan Air Itam (Y.B. Tuan Wong Hon Wai):

Terima kasih atas soalan kepada Y.B. Tuan Ong Chin Wen. Memandangkan kadar pertumbuhan penduduk yang berubah dari masa ke semasa dan juga sasaran kita perlu dilihat dari mengikut keperluan supaya dasar-dasar perlu dibentuk bagi memperketat dasar-dasar yang sedia ada melalui perancangan kerajaan negeri kita telah menetapkan dalam proses terakhir untuk menetapkan Rancangan Tempatan bagi bahagian pulau, dan Seberang Perai Utara dan kita juga dalam proses untuk menyediakan Rancangan Tempatan bagi Seberang Perai Tengah dan Seberang Perai Selatan.

Usaha-usaha kita juga akan melihat kepada zon pembangunan yang baru. Zon pembangunan yang baru supaya kita dapat membuka kawasan yang baru, menyediakan infrastruktur-infrastruktur yang baru dengan membuka kawasan-kawasan pembangunan yang baru kita harap dapat memberikan dan terdapat juga pemaju-pemaju perumahan dapat memasuki kawasan tersebut untuk membangunkan kawasan perumahan yang lebih ramai dan seperti yang telah dibangkitkan oleh Ketua Menteri sebentar tadi dengan pembinaan jambatan kedua kita akan jangkakan akan menjanakan pembangunan yang lebih pesat di kawasan di Seberang Perai dan juga di kawasan pulau berdekatan dengan kawasan Barat Daya dan kita menjangkakan dengan pembinaan infrastruktur-infrastruktur yang lebih pesat dengan pembangunan kawasan-kawasan baru yang tersebut kita dapat membangunkan kawasan-kawasan baru dan sasaran perumahan itu akan dapat dicapai. 

Ahli Kawasan Telok Ayer Tawar (Y.B. Dato’ Hajah Jahara bt. Hamid):
Soalan Tambahan

Y.B. Tuan Speaker:

Silakan kawasan Air Tawar.

Ahli Kawasan Telok Ayer Tawar (Y.B. Dato’ Hajah Jahara bt. Hamid):

Terima kasih Y.B. Tuan Speaker. Buat masa ini keadaan menunjukkan atau statistik menunjukkan bahawa terdapat ketidakseimbangan di antara tawaran perumahan mampu milik dan perumahan kos rendah di beberapa daerah terutama di DTL dan di SPU, di mana permintaan melebihi penawaran dan di SPS penawaran melebihi permintaan jadi soalan saya, apakah langkah-langkah yang telah dan akan diadakan oleh kerajaan negeri untuk mengatasi masalah ini?

Ahli Kawasan Air Itam (Y.B. Tuan Wong Hon Wai):

Terima kasih Y.B. Dato’ Hajah Jahara bt. Hamid, berdasarkan permohonan pemohon-pemohon kos sederhana rendah yang sudah tertunggak, maksudnya seorang pemohon yang telah memohon 10 tahun yang lalu pada waktu itu dia mungkin berminat untuk membeli. Tetapi pada jangka 10 tahun itu dia mungkin mempunyai hasrat yang lain sebab dia telah berpindah ke tempat yang lain dan oleh itu kerajaan negeri berhasrat untuk mengemas kini data-data tersebut melalui satu exercise supaya rekod-rekod lama yang telah berada dalam database kerajaan negeri akan meminta pemohon-pemohon yang memohon sebelum 1hb. 2005 akan menjalankan satu pendaftaran semula sama ada mereka masih berminat dan juga pada masa yang sama mereka juga berpeluang untuk membuat pendaftaran pengemaskinian data-data. 

Kerana data-data yang terkumpul lama ini mungkin tidak dapat menggambarkan keadaannya yang sebenar dan Bahagian Perumahan memang berprihatin dan juga memang mengambil perhatian terhadap soalan-soalan yang dikemukakan  Telok Ayer Tawar dan kita akan mengambil langkah-langkah untuk first thing mengemaskinikan data tersebut dan selepas data-data itu dikemas kini kita akan membuat projection yang lebih tepat.

Ahli Kawasan Padang Lalang (Y.B. Tuan Cheong Heng):

Soalan tambahan. Terima kasih Y.B. Tuan Speaker. Yang Berhormat tadi ada berkata rumah Projek Kos Rendah ada beberapa syarat yang tertentu dan boleh bertanya di kawasan Bandar PERDA dan kita tahu bahawa Bandar PERDA adalah satu projek di tahun 90-an dan ketika masa itu kerajaan mengambil sebanyak 456 ekar kepada PERDA dan setakat ini saya nak tanya adakah berapa banyak rumah kos rumah sudah berdiri di tapak itu dan kalau tidak ada mengapa projek itu diabaikan tidak perlu mendirikan kos rendah  di kawasan itu?  Terima kasih.


Ahli Kawasan Air Itam (Y.B. Tuan Wong Hon Wai):


Sepatutnya Penaga boleh jawab soalan itu tetapi buat masa ini saya tiada mempunyai statistik. Saya akan menjawab secara bertulis.

Y.B. Tuan Speaker:


Soalan seterusnya.

Ahli Kawasan Sungai Dua (Y.B. Dato’ Haji Jasmin bin Mohamed):
Tuan Speaker, soalan saya nombor 7.

7.
Dari bulan Disember 2008 hingga Mac 2009, berapakah jumlah kilang yang telah ditutup di negeri ini? Berapakah jumlah pelaburan yang hilang dan berapakah jumlah pekerja yang telah dibuang kerja?
Y.A.B. Ketua Menteri:


Y. B Tuan Speaker, mengikut data yang dikeluarkan oleh Jabatan Tenaga Kerja Negeri Pulau Pinang tiada kilang yang ditutup di negeri ini bagi tempoh Disember 2008 sehingga Mac 2009. Terdapat 80 buah kilang yang memberhentikan pekerja-pekerja untuk menstrukturkan kos operasi. Manakala jumlah pekerja kilang yang diberhentikan pada tahun ini sehingga bulan Mac ialah seramai 1,543 di mana 821 orang adalah warga tempatan dan 326 orang adalah warga asing.

Y.B. Tuan Speaker:


Soalan tambahan. 
Ahli Kawasan Seberang Jaya (Y.B. Datuk Arif Shah bin Haji Omar Shah):

Kerajaan Pusat telah meluluskan geran sebanyak RM70 juta untuk melatih sehingga 10,000 graduan menganggur dan apakah tindakan yang diambil oleh kerajaan negeri supaya geran-geran dapat sebahagiannya dapat digunakan oleh siswazah yang menganggur dalam Negeri Pulau Pinang? 

Y.A.B. Ketua Menteri:

Terima kasih Yang Berhormat daripada Kawasan Seberang Jaya. Sebaik sahaja Pakej Rangsangan Ekonomi yang kedua sebanyak RM60 bilion telah diumumkan oleh Perdana Menteri Malaysia yang baru saya telah arahkan kepada semua Ahli EXCO yang baru untuk menulis surat kepada jabatan atau kementerian yang berkenaan untuk meminta manakah saluran atau peruntukkan untuk memperoleh oleh kerajaan negeri dan semua Ahli-ahli EXCO telah menulis surat kepada pihak kementerian berkenaan dan sungguhpun ianya hampir 3 minggu atau lebih 3 minggu tapi kita masih belum menerima sebarang jawapan menteri baru atau ke pihak kementerian yang dilantik. Kalau ada menteri baru saya rasa kita akan menulis semula dan dalam aspek ini saya rasa ingin memberikan jaminan kerajaan negeri sentiasa peka dan mengambil berat tentang masalah penganggur-penganggur dan kerana kalau pun ada seorang pekerja atau yang tidak mempunyai peluang pekerjaan ia adalah satu kehilangan kepada pembangunan ekonomi negeri kerana modal insan ialah  yang paling ternilai dan terkaya untuk menjamin masa hadapan Negeri Pulau Pinang,  sekian terima kasih.
Ahli Kawasan Sungai Dua (Y.B. Dato’ Haji Jasmin bin Mohamed):

Soalan tambahan,  tadi kalau tidak salah, saya dengar Y.A.B. Ketua Menteri kata tidak ada kilang yang ditutup,  tetapi kalau kita meneliti ucapan TYT pagi tadi menjelaskan bahawa adanya situasi penutupan beberapa buah kilang,  ini bermakna ada  beberapa buah kilang yang ditutup berdasarkan kepada beberapa ucapan itu tadi,  jadi kalau jawapan ini kata tidak ada tetapi ini menunjukkan ada keraguan di sini dan saya juga kurang jelas berapakah pelaburan yang sebenarnya tidak dapat masuk di dalam keadaan sekarang ini?
Y.A.B. Ketua Menteri:

Terima kasih Y.B. Dato’ Haji Jasmin bin Mohamed, saya rasa kalau kita lihat dari tempoh yang saya sebut tadi hingga bulan Mac,  tetapi untuk bulan April tempoh sekarang saya rasa kita belum terima maklumat yang muktamad tetapi apabila kita membuat tinjau harian,  kita bukan buat secara bulanan atau mingguan,  kita buat secara harian,  saya arahkan pegawai-pegawai saya untuk memastikan dengan masa yang terdekat apakah keadaan sebenarnya.  Sekiranya ada mana-mana kilang yang hendak tutup yang kita dapat maklumat ialah syarikat itu mungkin tutup tetapi tutup dalam aspek ia diganti atau ia dibeli oleh syarikat lain kalau kita lihat dalam konteks ini tidak ada penutupan kerana kerja ini masih dikekalkan atau kalau tidak dikekalkan dia akan dikurangkan tetapi operasi tidak ditutup tentulah kalau hendak sebut mana-mana syarikat itu saya rasa tidak elok dalam keadaan sekarang kerana ia masih dalam peringkat perbincangan.  Oleh sebab itu apa yang saya sebut tadi masih benar iaitu tidak ada kilang yang ditutup tetapi ini tidak bermakna ia tidak akan ditutup pada masa hadapan untuk tempoh waktu ini sahaja bulan Mac. Saya selalu menyatakan bahawa kita mesti bersiap sedia untuk menangani atau menghadapi cabaran yang paling buruk sekali,  tetapi janganlah hilang harapan dan keyakinan untuk mengatasi cabaran yang kita hadapi oleh itu saya rasa dalam aspek kilang-kilang ini kita masih akan selalu memantau dengan rapi dan juga memberikan bantuan dalam semua aspek di dalam kemampuan kerajaan negeri.  

Tentang soalan kedua dari Y.B. Dato’ Haji Jasmin bin Mohamed mengenai pelaburan yang tidak dapat masuk seperti yang saya sebut tadi masih belum ada maklumat mengatakan mereka tidak akan masuk kalau ada pun mungkin dari segi pembinaan akan dilambatkan setakat itu sahaja dan kalau kita lihat dalam aspek pelaburan kita telah dapat maklumat daripada MAIDA dan MITI, saya ingin jelaskan di sini bahawa kejayaan kerajaan negeri untuk menarik pelaburan sebanyak RM10.2 milion ini bukanlah satu omong kosong,  maklumat ini ataupun statistik ini adalah berasal daripada MITI dan MAIDA.  MITI dan MAIDA seperti yang sedia dimaklumkan dari Y.B. Dato’ Haji Jasmin bin Mohamed bukanlah di bawah kuasa kerajaan negeri ia adalah di bawah kuasa Kerajaan Pusat dan aspek ini kita pun berterima kasih kepada MAIDA dan MITI kerana sedia untuk menarik pelabur-pelabur ini datang ke Pulau Pinang dengan insentif-insentif yang sedia ada. Dalam aspek ini saya harap mungkin boleh menasihatkan kawan-kawan lain ataupun di peringkat pemimpin-pemimpin yang cuba cari kesempatan dengan mempertikaikan angka ini kerana angka ini bukan daripada kerajaan negeri,  angka 10.2 milion ialah datang daripada MITI dan MAIDA kalau hendak mempertikaikan pergilah bertanya kepada menteri yang sekarang adalah Y.B. Dato’ Mustapha,  or Tok Pah tanyalah Y.B. Tok Pah kalau hendak mempertikaikan perkara ini,  bukanlah di peringkat kerajaan negeri, sekian.

Ahli Kawasan Sungai Dua (Y.B. Dato’ Haji Jasmin bin Mohamed):

Tambahan,  ekoran daripada kenyataan, …(gangguan),  tadi Y.A.B. Ketua Menteri, Y.B. Tuan Speaker, telah menyatakan bahawa RM10.2 milion itu memang kita semua tahu yang diumumkan oleh Y.A.B. Ketua Menteri tetapi apa yang hendak diketahui oleh umum, orang umum,  rakyat umum pecahan pelaburan RM10.2 milion ini daripada mana,  syarikat mana itu yang perlu diperjelaskan,  selagi Y.A.B. Ketua Menteri tidak perjelaskan itu menjadi tanda tanya.

Y.A.B. Ketua Menteri:

Saya rasa Y.B. Sungai Dua patut faham angka ini datang daripada MITI dan MAIDA.  Kalau datang daripada MITI dan MAIDA hendak tahu dari segi pecahan syarikat mana dalam aspek mana,  ini semua saya rasa kita boleh lihat dalam web side ataupun boleh dapat maklumat daripada MITI dan MAIDA tetapi dalam aspek syarikat-syarikat MAIDA dan MITI tidak berikan kita ada meminta juga kerana Y.B. Dato’ Haji Jasmin bin Mohamed pun ada bertanya soalan ini,  kerajaan negeri pun sudah menulis surat untuk meminta daripada MAIDA dan MITI syarikat-syarikat tersebut,  tetapi masih belum dibekalkan dan saya hendak memberi jaminan sekiranya MAIDA dan MITI memberi dan saya akan serahkan satu salinan kepada Y.B. Dato’ Haji Jasmin bin Mohamed, tetapi jikalau kerajaan negeri tidak dapat apa boleh buat ini bukan di bidang kuasa kerajaan negeri ini ialah catatan daripada MAIDA dan MITI dan kita tidak mahu berikan maklumat kerajaan negeri nanti dia cakap kerajaan negeri ini tidak boleh pakai ia akan menjadi satu pertikaian, jadi untuk mengelakkan sebarang pertikaian biarlah MITI untuk menguruskannya dan saya rasa mereka akan menjalankannya secara profesional, sekian.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):

Terima kasih Y.B. Tuan Speaker,  saya hendak penjelasan daripada Y.A.B. Ketua Menteri,  baru sebentar tadi Y.A.B. Ketua Menteri berkata bahawa ada 1,500 orang sahaja yang dibuang kerja,  tetapi soalan sebelum ini yang dijawab oleh Y.B. Prof. Dr. P. Ramasamy a/l Palanisamy, 5,826 yang dibuang kerja jadi yang mana satu hendak pakai, ada tidak check antara satu sama lain. Yang kedua tentang soalan daripada Y.B. Dato’ Haji Jasmin bin Mohamed sebenarnya beliau ingin tahu ialah berapa banyak sudah masuk RM10.2 milion itu berapa banyak sudah masuk ke Negeri Pulau Pinang,  tentu Y.A.B. Ketua Menteri tahu, yang kita hendak tahu berapa banyak yang telah masuk daripada RM10.2 milion itu berapa banyak yang sudah masuk ke Pulau Pinang pada tahun lepas,  masuk modal.

Y.A.B. Ketua Menteri:

Yang pertama ialah soalan tadi dari Y.B. Dato’ Haji Jasmin bin Mohamed, tidak buang kerja,  buang kerja ialah diberhentikan kerja di mana mereka mesti dapat faedah-faedah pemberhentian kerja dia tidak masuk VSS, VSS itu lain tadi yang disebut oleh Y.B.  saya tidak pasti,  tetapi saya percaya merangkumi jumlah VSS dan sebagainya,  so dari segi buang kerja dan VSS adalah berlainan ini yang pertama dan yang kedua tentang saluran-saluran atau pun sama ada berapa yang masuk,  berapa yang keluar saya rasa ini kenalah kita berbalik kepada MITI dan MAIDA dan Y.B. Dato’ Seri Dr. Hilmi bin Haji Yahya pernah menjadi Timbalan Menteri Kewangan tahulah tentang kaedah-kaedah yang dipakai di peringkat Pusat,  so kalau Yang Berhormat hendak tahu berapa yang masuk saya rasa Yang Berhormat masih ada hubungan dan kabel-kabel dekat Kerajaan Pusat hendak bertanya senang sahaja kalau Yang Berhormat tidak dapat maklumat ini mengapa hendak mendesak-desak kepada saya,  saya rasa tidak patutlah macam ini, sekian terima kasih.

Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):

Saya hendak tahu daripada Y.A.B. Ketua Menteri sendiri, saya hendak cari boleh cari, memang boleh cari tetapi hendak tahu daripada mulut Y.A.B. Ketua Menteri.

Y.B. Tuan Speaker:


Tak apalah Yang Berhormat,  Y.B. Tuan Tan Beng Huat teruskan.

Ahli Kawasan Jawi (Y.B. Tuan Tan Beng Huat):

Terima kasih Y.B. Tuan Speaker,  saya rasa sudah sampai masa bagi saya kemukakan soalan saya,  soalan yang hendak dikemukakan terlalu banyak,  soalan saya adalah nombor lapan, Y.B. Tuan Speaker.

8.
Apakah kaedah yang telah digunakan oleh kerajaan negeri dalam menangani isu pasir sungai dan laut yang terdapat di dalam Negeri Pulau Pinang? Sila senaraikan jumlah perbelanjaan yang telah dilakukan oleh kerajaan negeri dalam penyelenggaraan Sungai Jawi pada tahun 2006, 2007 dan 2008.
Ahli Kawasan Bukit Tambun (Tuan Law Choo Kiang):


Y.B. Tuan Speaker, saya bangun untuk menjawab soalan daripada Y.B. Tuan Tan Beng Huat.  Pengambilan pasir dalam sungai adalah aktiviti lama telah pun dijalankan di negara kita. Pasir ini juga ada satu bahan utama di dalam sektor pembinaan mahu pun diguna pakai dalam bentuk tebus guna tanah dan sumber yang paling senang dan paling banyak kita boleh dapat adalah melalui sungai-sungai di negara kita. Pada masa sekarang kaedah yang diguna oleh kerajaan ialah dengan tidak mengeluarkan permit pengeluaran pasir sungai. Walaupun kerajaan menerima beberapa permohonan ini dilakukan kerana keadaan sungai yang berpasir di negeri ini sering menghadapi masalah hakisan. Sekiranya permit dikeluarkan dijangka sungai-sungai di Negeri Pulau Pinang ini akan menghadapi masalah hakisan yang serius. Sekiranya terdapat pencerobohan ataupun  aktiviti perlombongan pasir haram Jabatan Pengairan dan Saliran (JPS) senantiasa akan mengambil tindakan segera untuk melaporkan kepada Pentadbir Tanah Daerah dan tindakan bersepadu akan dilaksanakan bagi memberhentikan aktiviti tersebut dari berterusan.

Y.B. Tuan Speaker, bagi menangani masalah pengorekan pasir laut pula satu jawatankuasa telah ditubuhkan dan dipengerusikan oleh Pengarah Jabatan Alam Sekitar untuk memantau aktiviti pengorekan pasir dan pelupusan selut di sekitar Pulau Pinang. Syarat-syarat yang ketat dikenakan kepada semua pihak termasuk pihak swasta dan agensi-agensi kerajaan yang melaksanakan aktiviti pengorekan pasirlah. Agensi Penguat Kuasa Maritim yang mempunyai kuasa, anggota dan logistik lengkap akan membantu jawatankuasa ini untuk melaksanakan penguatkuasaan di bahagian Pulau Pinang.  Y.B. Tuan Speaker berikut, adalah jumlah perbelanjaan yang telah pun dibelanjakan oleh kerajaan negeri dalam penyelenggaraan Sungai Jawi dari tahun 2006 hingga 2008. Untuk tahun 2006 sebanyak RM99,925 telah dibelanjakan untuk tahun 2007 sebanyak RM96,814 telah dibelanjakan manakala untuk tahun 2008 sebanyak RM78,100 telah pun dibelanjakan, sekian.

Ahli Kawasan Komtar (Y.B. Tuan Ng Wei Aik):

Soalan tambahan,  soalan tambahan saya adalah berapakah permit pengeluaran pasir sungai dan laut yang telah dikeluarkan oleh kerajaan setakat ini dan setakat mana seriusnya kes-kes kecurian pasir laut yang telah dikenal pasti di sekitar kawasan laut di Negeri Pulau Pinang? sekian.

Ahli Kawasan Bukit Tambun (Tuan Law Choo Kiang):

Y.B. Tuan Ng Wei Aik sepertimana yang telah pun saya menjawab pada permulaan jawapan saya kerajaan negeri sampai hari ini tidak pernah mengeluarkan permit pengambilan pasir sungai.

Ahli Kawasan Jawi (Y.B. Tuan Tan Beng Huat):

Y.B. Tuan Speaker, saya mendapati masalah tanah, masalah pasir yang melimpah-limpah turun dari bukit Jawi adalah satu masalah yang menyebabkan banjir di kawasan Jawi.  Boleh dikatakan setiap tahun ataupun setiap kali hujan lebat yang berlaku sudah pastinya banjir akan terjadi, memandangkan nilai-nilai perbelanjaan yang telah pun diberitahu kepada saya,  saya rasa adalah satu kerugian jikalau kerajaan tidak mengambil tindakan untuk mengeluarkan pasir yang dikaut naik ke atas tebing sungai  tetapi pasir yang berkenaan akan tenggelam kembali apabila hujan lebat. Soalan saya apakah masalah sebenarnya yang sedang dihadapi oleh kerajaan dalam memberikan kebenaran untuk pengambilan pasir sungai dan laut, itu sahaja.

Ahli Kawasan Bukit Tambun (Tuan Law Choo Kiang):

Terima kasih Y.B. Tuan Tan Beng Huat.   Memang pengambilan pasir  daripada sungai kalau tidak ditawarkan sebaik-baiknya.  Antaranya, masalah-masalah yang akan berlaku adalah seperti hakisan  dan  kestabilan  tebing sungai akan berlaku. Juga didapati kes-kes seperti mana perubahan ke atas region sungai, halangan ke atas  saliran sungai pernah berlaku akibat pengorekan pasir  yang tidak dikawal.  Juga gangguan kepada pergerakan pengangkutan air  juga pernah kita dapati. Tambahan pula kerosakan ke atas persekitaran sungai dan kemerosotan kualiti air di hilir sungai juga kita dapati. Tambahan juga mendapan di bahagian saluran pengambilan air (water intake) dan lain-lain struktur sungai juga akan terjejas. Tetapi kalaunya, selalunya aktiviti pengambilan pasir ini diurus dengan baik dan mengikut garis panduan yang diletakkan, ia juga boleh mengeluarkan pasir di dasar-dasar dan di kuala-kuala sungai. Ini bukan sahaja boleh mengurangkan kejadian banjir tetapi juga memudahkan laluan pengangkutan-pengangkutan. 

Y.B. Tuan Speaker:

Kebun Bunga teruskan. 

Ahli Kawasan Kebun Bunga (Y.B. Tuan Ong Khan Lee):  

Terima kasih Y.B. Tuan Speaker. Y.B.  tadi ada sebut tentang permit-permit yang perlu diberikan tetapi buat masa ini masih belum ada lagi permit  yang dikeluarkan oleh pihak kerajaan. Jadi soalan saya ialah adakah terdapatnya permohonan-permohonan untuk permit pengambilan pasir laut atau sungai yang kini dalam proses dan lagi satu ialah apakah keperluannya atau syarat yang ditetapkan oleh kerajaan untuk pengeluaran permit tersebut. Adakah keperluan itu merangkumi keperluan adanya laporan survey sama ada tempat yang hendak mengambil pasir itu sesuai atau tidak? Terima kasih.

Ahli Kawasan Bukit Tambun (Y.B. Tuan Law  Choo Kiang):

Sebenarnya pengambilan pasir dari sungai peringkat ini tidaklah pernah kerajaan negeri mengeluarkan permit untuk pengambilan  pasir daripada sungai.   Dan kita dapati ada kes-kes yang  telah dilaporkan  di mana pengambilan pasir di Sungai Muda ….(gangguan).
Ahli Kawasan Kebun Bunga (Y.B. Tuan Ong Khan Lee):  

...(Dengan izin), laut, pengambilan dari laut.

Ahli Kawasan Bukit Tambun (Y.B. Tuan Law  Choo Kiang):

Untuk pengambilan pasir dari laut, pernah juga kerajaan negeri mempertimbangkan pengambilan pasir laut daripada Penang Port Sdn. Bhd., di mana mereka telah minta. Seterusnya daripada itu untuk permohonan-permohonan pengambilan pasir daripada pemohon yang lain telah pun kita berhentikan dan untuk pengambilan pasir daripada sungai, ini Jabatan Pengairan dan Saliran sekarang tengah mengubah satu draf garis panduan untuk kita menguruskan permohonan-permohonan jenis pengambilan pasir daripada sungai dan draf garis panduan untuk pengambilan  pasir dari sungai ini telah pun disampaikan kepada pejabat saya. Kita perlukan masa untuk meneliti dan menghalusi syarat-syarat yang kita hendak guna pakai dan sebelum kita mengumumkan untuk dapat permohonan-permohonan untuk jenis pengambilan pasir daripada sungai.  Saya harap Ahli-ahli Yang Berhormat memberi sedikit masa untuk jabatan meneliti dan menghaluskan garis panduan ini supaya kita boleh mengemukakan.  Sekian. 

Y.B. Tuan Speaker:

Pantai Jerejak, seterusnya soalan. 

Ahli Kawasan Pantai Jerejak (Y.B. Tuan Sim Tze Tzin):

Y.B. Tuan Speaker,  soalan saya No. 9.

9. Meningkatkan Public Service Delivery adalah wawasan kerajaan negeri. Sejauh manakah kejayaan kerajaan dalam usaha ini terutamanya dari Pihak Berkuasa Tempatan, Perbadanan Bekalan Air Pulau Pinang, Commission of Building dan Jabatan Kebajikan Masyarakat?  Apakah KPI yang telah diguna pakai dari segi aduan pelanggan.  
Apakah kemajuan dengan membandingkan pencapaian bagi 2007 dan 2008 dari segi menyelesaikan aduan?  Sila nyata dengan ukuran statistik.
Ahli Kawasan Sungai Puyu (Y.B. Tuan Phee Boon Poh):
Y.B. Tuan Speaker, izinkan saya menjawab soalan No. 9.   


Bagi meningkatkan Public Service Delivery System, iaitu sistem perantaraan awam, kerajaan negeri telah memberi penekanan yang tinggi  bagi memastikan pengurusan pengaduan awam dilaksanakan dengan sistematik dan teratur. Key Performance Indicator (KPI) yang digunakan ialah peratus penyelesaian aduan pelanggan dan norma masa yang diambil dalam proses pengurusan sesuatu  aduan/kes.  Pihak pentadbiran kerajaan negeri telah menggunakan Sistem Aduan dan Informasi Pulau Pinang atau Penang Information and Complaint System yang lebih dikenali sebagai PINTAS.   Sistem PINTAS yang diperkenalkan bertindak sebagai gerbang bersepadu aduan orang awam.  Kini sistem ini  ditambah baik dan dikenali sebagai Sistem e-PINTAS dan diguna pakai mulai 1 April 2009.  Pegawai aduan yang dilantik oleh setiap jabatan dan agensi negeri menguruskan aduan dan cadangan yang diterima daripada pelanggan.  Kini, terdapat empat sumber aduan iaitu sistem e-PINTAS, Saluran Alternatif, Warkah untuk Perdana Menteri (WUPM) dan Biro Pengaduan Awam (BPA).

Jumlah aduan yang diterima oleh PBA bagi tahun 2007 ialah 66,630 aduan dan bagi tahun 2008 pula sebanyak 65,939 aduan diterima dan sebanyak 65,939 aduan dan sebanyak 65,408 aduan atau 99.19% berjaya diselesaikan.  Jumlah aduan yang diterima oleh Majlis Perbandaran Pulau Pinang bagi tahun 2007 ialah 3853 aduan dan bagi tahun 2008 pula sebanyak 4724 aduan diterima dan 100% aduan tersebut berjaya diselesaikan. Untuk Commission of Building, MPPP telah menerima sebanyak 115 aduan bagi tahun 2007 dan 267 aduan bagi tahun 2008.  Sejumlah 150 aduan telah berjaya diselesaikan pada tahun 2008.  Jumlah aduan yang diterima oleh Majlis Perbandaran Seberang Perai bagi tahun 2007 adalah 3931 aduan.  Bagi tahun 2008 pula sebanyak 5214 aduan diterima dan daripadanya 4473 aduan ataupun 85.79% diselesaikan. Commission of Building MPSP telah menerima sebanyak 450 aduan bagi tahun 2007 dan 520 aduan bagi tahun 2008.   Daripada sejumlah aduan yang diterima sebanyak 295 aduan telah diselesaikan pada tahun 2007 dan 222 aduan bagi tahun 2008 telah berjaya diselesaikan.     

Jumlah aduan yang diterima oleh Jabatan Kebajikan Pulau Pinang pada tahun 2007 adalah sebanyak 74 aduan dan bagi tahun 2008  adalah 26 aduan.  Semua aduan yang diterima bagi kedua-dua tahun telah diselesaikan.  Secara keseluruhan jumlah aduan yang diterima oleh semua jabatan dan agensi negeri melalui sumber-sumber yang dinyatakan di atas bagi tahun 2008 adalah sebanyak 10,610 aduan.  Ini menunjuk penambahan sebanyak 9% berbanding dengan tahun 2007 di mana jumlah aduan yang diterima hanya sebanyak 9,714.   Bagi tahun 2008, 9,805 atau 92.4% aduan telah diselesaikan. 


Data Pengaduan Awam Negeri bagi tahun 2007 dan 2008 mengikut Sumber Aduan.
	Sumber
	Tahun
	Jumlah Aduan Yang diterima
	Bilangan aduan diselesaikan/Peratus penyelesaian

	Sistem PINTAS
	2007
	230
	225 (98%)

	
	2008
	363
	351 (97%)

	Saluran alternative (surat, faks, email, telefon dan system aduan jabatan/agensi e.g. MPPP dan MPSP
	2007
	9396
	9396 (100%)

	
	2008
	9930
	9136 (92%)

	Aduan Biro Pengaduan Awam
	2007
	88
	88 (100%)

	
	2008
	211
	211 (100%)

	Warkah untuk Perdana Menteri
	2007
	0 (WUPM hanya diwujudkan mulai Mac 2008)
	0 (0%)

	
	2008
	107
	107 (100%)


Kadar penyelesaian aduan bagi tahun 2007 dan 2008

	Tahun
	Bilangan aduan diterima
	Bilangan aduan/Peratus Penyelesaian



	2007
	9,714
	9,709 (99.9%)

	2008
	10,610
	9,805 (92.4%)


Y.B. Tuan Speaker: 

Pantai Jerejak, teruskan. 

Ahli Kawasan Pantai Jerejak (Y.B. Tuan Sim Tze Tzin):

Terima kasih Y.B. Tuan Speaker.  Soalan tambahan saya, terlebih dahulu saya ingin mengucapkan tahniah kepada Y.B. Dato’ Zainal kerana menjawat jawatan Setiausaha Kerajaan Negeri yang baru dan saya mempunyai harapan yang cukup besar kepada SUK  untuk mengadakan langkah-langkah untuk meningkatkan produktiviti dan juga deliver public service dengan lebih efisien lagi. 

Soalan tambahan saya, apakah langkah-langkah untuk mengurangkan red tape yang selalunya seperti scanned cow, tidak dapat dikurangkan atau immovable object, tak boleh dipinda dalam sistem urusan pentadbiran kita dan soalan kedua adalah  berapakah kakitangan kerajaan yang di naik pangkat kerana mendapat menguruskan urusannya dengan lebih efisien dan lebih produktiviti  dan berapakah kakitangan yang dipecat, di turun pangkat, di pindah keluar kerana dia tidak  perform.  Terima kasih. 

Ahli Kawasan Sungai Puyu (Y.B. Tuan Phee Boon Poh): 

Terima kasih.   Y.B. Tuan Speaker.

No. 1, satu cara untuk menyelesaikan masalah daripada aduan-aduan orang ramai, bahawa telah digalakkan  menggunakan secara e-mel  iaitu telah menggalakkan mereka memakai masuk ke web-site seperti, web-site MPSP, web-site MPPP, web-site kerajaan negeri di mana ada perkenalkan siapakah pegawai-pegawai  yang bertanggungjawab.   Di mana, selepas menghantarkan 

e-mel kepada mereka, segerakan untuk memberi satu salinan kepada Y.B. SUK, Y.A.B. Ketua Menteri, EXCO berkenaan dan juga Adun Kawasan.  Dengan ini adalah satu transparensi  yang digalakkan oleh kerajaan negeri supaya semua aduan-aduan yang telah dikemukakan oleh warga negeri Pulau Pinang dapat diteliti dengan segera. Kerana jika ada apa-apa red-tape nya, di sana boleh dapat lihat secara dengan begitu teluskan kerana Y.A.B. Ketua Menteri telah mewujudkan satu jawatankuasa, satu sekretariat di mana apabila menerima  e-mel  daripada orang ramai mereka telah memanjangkan kepada pegawai-pegawai tertentu di mana pegawai-pegawai tertentu berkehendakkan untuk menjawab apa tindakan akan diambil, bila akan selesai.  Itulah satu cara untuk mempertingkatkan Public Delivery System oleh kerajaan negeri. Dan untuk jumlah berapa pegawai-pegawai kerajaan yang telah dipecat atau di pindah, atau di naik pangkat, ini dalam masa tinjauan kerana kerajaan negeri ini memang menggunakan satu cara kesabaran.   Kalau tidak akan  dituduhkan bahawa witch hunting, potong orang kata orang-orang daripada Barisan Nasional yang berusaha dalam kerajaan. Kita akan menggunakan satu cara kesedaran, pendidikan, kalau  selepas kesedaran, mereka tidak terima, pendidikan mereka tidak terima, dan amaran lagi tidak terima, dan tindakan akan diambil.  Seperti apa yang dibuat kerajaan negeri kehendak untuk mempertingkatkan mutu hidup orang ramai di sini.  Di mana hanya apabila  mengumumkan satu dasar, dasar dari kerajaan negeri, dasar dari Kerajaan Pusat, seperti jangan merokok semasa berkhidmat. Macam ini pun terdapat bantahan dari orang tertentu.  Oleh itu saya tak akan marah, maki pada dia, nak bagi kesedaran, nak bagi pendidikan.   Kalau daripada segi kesedaran, daripada segi  pendidikan lagi tak terima, akan bagi tindakan.   Dan jika lagi degil tindakan akan diambil. 

Ahli Kawasan Seberang Jaya (Y.B. Datuk Arif Shah bin Haji Omar Shah)

Y.B. Tuan Speaker,  bagaimanakah saya tanya ahli daripada Sungai Puyu, bagaimanakah kalau semua mekanisme-mekanisme yang dah cakap, macam yang dah cakap tadi itu telah pun ikut tapi tindakan masih tidak dapat menyelesaikan masalah  yang berbangkit dan apakah mekanisme talian hayat boleh digunakan oleh rakyat supaya masalah yang dibangkit itu betul, betul dapat diselesaikan.  
Yang kedua adalah berkenaan dengan COB, terima kasih tetapi saya dapat beberapa maklumat tadi bahawa banyak sudah diselesaikan tetapi kelemahan dari COB masih banyak kerana masalah utamanya adalah kekurangan kakitangan dan pegawai-pegawai.  Jadi apakah tindakan yang telah diambil supaya rakyat tidak menjadi masalah di dalam mengemukakan masalah-masalah khususnya bagi perumahan-perumahan berstrata dan sebagainya.

Ahli Kawasan Sungai Puyu (Y.B. Tuan Phee Boon Poh): 

Ya, terima kasih Yang Berhormat.  Y.B. Tuan Speaker, kita semua adalah waris, waris kelemahan daripada Kerajaan Pusat.  Kerajaan Pusat yang mewujudkan  COB, Kerajaan Pusat yang telah tuliskan perundangan pindaan Akta 663 pada tahun 2006 dan dikuatkuasakan pada tahun 2007 di mana kehendak di dalam 1 tahunnya, dalam satu tahunnya untuk menguatkuasakan  iaitu kata beri satu peluang 2008,  12hb April supaya semua kena  ujudkan  J&B.  Apa yang terjadi, kita semua ada waris, we inheritance the sampah for Barisan Nasional.  Faham dak.

Ahli Kawasan Seberang Jaya (Y.B. Datuk Ariff Shah bin Haji Omar Shah):

Saya hendak bahas tidak boleh kerana ini bukan perbahasan.  Saya simpan itu untuk perbahasan.

Y.B. Tuan Speaker:


Teruskan dengan Y.B. Sungai Pinang.  Soalan seterusnya.

Ahli Kawasan Sungai Pinang (Y.B. Tuan Koid Teng Guan):


Y.B. Tuan Speaker, soalan saya nombor 10.
10.
Dalam Persidangan Bajet 2009 yang lalu, YAB Ketua Menteri telah memohon peruntukan tambahan sebanyak RM970 juta daripada Kerajaan Pusat untuk mengatasi masalah banjir di Pulau Pinang. Apakah status permohonan tersebut dan bilakah peruntukan akan disalurkan?


Ahli Kawasan Bukit Tambun (Y.B. Tuan Law Choo Kiang):

Y.B. Tuan Speaker, saya berdiri untuk menjawab soalan daripada Y.B. Tuan Koid Teng Guan.  Dalam RMKe-9, peruntukan dari Kerajaan Persekutuan bagi melaksanakan projek tebatan banjir, RTB adalah RM300 juta dan digunakan untuk projek-projek seperti berikut:

(i)
RTB Sungai Perai

(ii)
RTB Bertam, Kepala Batas

(iii)
RTB Sungai Junjung, Fasa 1 dan

(iv)
RTB Perbandaran Pulau Pinang

Permohonan baru yang dipohon oleh Y.A.B. Ketua Menteri pada Kerajaan Pusat ialah RM670 juta untuk projek-projek seperti berikut:-

(i)
RTB Sungai Junjung Fasa 2


RM125 juta

(ii)
RTB Sungai Pinang Fasa 2


RM125 juta

(iii)
RTB Sungai Juru, Kawasan Tadahan

RM300 juta


Bukit Mertajam, Permatang Rawa, 


Sungai Rawa Dan Sungai Rambai

(iv)
RTB Kawasan Cyber City


RM50 juta

(v)
RTB Bukit Panchor,Byram,Transkerian & Jawi
RM30 juta
(vi)
RTB Bukit Tambun dan Tg. Ketupat

RM20 juta

(vii)
RTB Valdor




RM20 juta










---------------










RM670 juta

Peruntukan tambahan ini yang dipohon tidak diluluskan oleh Kerajaan Pusat dalam RMKe-9 tetapi permohonan baru akan dibuat semula oleh JPS Pulau Pinang bagi melaksanakan projek-projek seperti di atas dalam RMKe-10.

Ahli Kawasan Seberang Jaya (Y.B. Datuk  Ariff Shah bin Haji Omar Shah):

Soalan tambahan.

Y.B. Tuan Speaker:


Silakan.

Ahli Kawasan Seberang Jaya (Y.B. Dato’ Ariff Shah bin Haji Omar Shah):

Apabila peruntukan tersebut tidak diluluskan ini bermakna kawasan saya dan Y.B. Tuan Mohd. Hamdan bin Abd Rahman dan semua akan menghadapi masalah banjir dan rakyat akan menjadi mangsa.  Apakah langkah-langkah yang diambil oleh kerajaan negeri untuk mewujudkan satu peruntukan khas supaya kawasan-kawasan ini terutamanya Permatang Rawa, Kg. Belah Dua dan Kampong Pertama tidak menghadapi atau terlibat lagi dengan masalah banjir?  Kasihan kepada penduduk-penduduk di sana mereka pun banyak bagi undi kepada PKR tetapi kali ini mereka akan bagi kepada Barisanlah, saya rasa.  

Ahli Kawasan Bukit Tambun (Y.B. Tuan Law Choo Kiang):

Terima kasih.  Y.B. Tuan Speaker, memang, sementara kita menunggu peruntukan daripada pusat, kerja-kerja yang segera boleh dilaksanakan selepas kajian-kajian dibuat dengan menggunakan peruntukan, misalannya penggunaan caruman perparitan yang diberi kuasa oleh pihak kerajaan negeri untuk menguruskan.  Saya rasa masalah-masalah banjir yang dihadapi oleh Y.B. Seberang Jaya dan di tempat-tempat lain, tentu sudah arif dengan keadaan banjir di kawasan itu.  Saya juga telah mengarahkan pegawai-pegawai JPS untuk mengemukakan cadangan-cadangan ataupun projek-projek yang kita boleh laksanakan segera dalam kapasiti peruntukan yang boleh dibelanjakan.  Saya juga memohon supaya jenis kerja-kerja perparitan yang berskala kecil juga, peruntukan daripada yang telah diberi kepada ADUN-ADUN kawasan boleh diguna pakai sementara peruntukan yang tidak disampaikan kepada ADUN-ADUN yang lain juga kita boleh meminta daripada pihak JPS untuk menggunakan peruntukan yang kita sanggup belanja untuk projek-projek segera dan berskala kecil.

Ahli Kawasan Jawi (Y.B. Tuan Tan Beng Huat):

Y.B. Tuan Speaker, saya sering kali mendapat tahu bahawa Kerajaan Pusat tidak meluluskan banyak peruntukan,  saya berasa hampa dan kesal dengan tindakan pihak Kerajaan Persekutuan kerana mengabaikan kebajikan rakyat selama 50 tahun.  Apa yang saya dapati kerajaan persekutuan tidak pernah menjaga kepentingan dan kebajikan rakyat.  

Soalan saya adalah apakah syarat yang telah ditetapkan oleh kerajaan negeri dan Kerajaan Pusat mengenai peruntukan-peruntukan seperti peruntukan untuk sesuatu rancangan tebatan. Misalannya apa yang saya dapat tahu 


kerajaan negeri telah memperuntukkan  RM15 juta tetapi Kerajaan Persekutuan perlu juga memperuntukkan sebanyak RM15 juta, ini bermakna jumlah keseluruhannya adalah RM30 juta.  Itu sahaja soalan saya.

Ahli Kawasan Bukit Tambun (Y.B. Tuan Law Choo Kiang):

Terima kasih Y.B. Tuan Tan Beng Huat.  Sebelum saya menjawab soalan Y.B. Tuan Tan Beng Huat, saya ada sedikit tambahan untuk Y.B. Seberang Jaya mengenai tindakan yang kita telah rancang untuk mengurangkan masalah banjir di kawasan Yang Berhormat.  Bagi tindakan awal untuk mengatasi masalah banjir di Kampong Pertama dan Kampong Belah Dua, pihak JPS akan mengambil tender untuk pembesaran Sungai Pertama pada tahun ini.  Sementara bagi kawasan Taman Tenggiri dan Taman Siakap di Seberang Jaya, pihak JPS telah pun siap membina empat buah pintu air pasang surut dan telah membekalkan 7 buah pam untuk mengurangkan masalah banjir dan saya harap dengan kerja-kerja yang sedikit ini telah dapat membantu mengurangkan masalah banjir yang dihadapi oleh penduduk sekitar.

Untuk menjawab soalan Jawi, memang dalam peruntukan JPS, kerajaan negeri untuk tahun 2009 hanya mempunyai RM6 juta.  Memandangkan JPS adalah dalam concurrent list, maka peruntukan yang setimpal akan juga disalurkan kepada JPS.   Cumanya peruntukan RM6 juta ini yang disalurkan oleh pihak kerajaan negeri sahaja, saya rasa memang tidak cukup.  Tetapi dengan tambahan peruntukan daripada Pusat, saya rasa kita boleh membuat lebih daripada peruntukan yang disalurkan oleh kerajaan negeri.  Saya harap juga dengan mengguna pakai perparitan yang kita masih ada, saya rasa kita boleh memperbaiki keadaan banjir di Negeri Pulau Pinang ini sementara kita menunggu peruntukan yang lebih besar daripada Kerajaan Pusat. Sekian.

Y.B. Tuan Speaker:



Seterusnya, silakan Y.B. Kebun Bunga.

Ahli Kawasan Kebun Bunga (Y.B. Tuan Ong Khan Lee):


Y.B. Tuan Speaker, soalan saya ialah soalan 11.
11. Apakah rancangan kerajaan negeri untuk menggalakkan peniaga tempatan di Negeri Pulau Pinang dan pelabur dari luar negara untuk melabur semula di Pulau Pinang dalam tempoh lima (5) tahun ini?

(a) Berapakah jumlah pelaburan yang telah dilaburkan oleh peniaga tempatan di Luar Negara dalam tempoh masa 10 tahun?

(b)
Berapakah jumlah pelaburan asing yang telah diterima di Negeri Pulau Pinang sejak 8 Mac 2009 sehingga kini?
Ahli Kawasan Batu Maung (Y.B. Tuan Haji Abdul Malik bin Abul Kasim):


Y.B. Tuan Speaker, saya pohon menjawab soalan Kebun Bunga. Usaha-usaha  kerajaan negeri dalam tempoh masa 5 tahun untuk menggalakkan penguasa tempatan Pulau Pinang dan luar negara melabur semula di Negeri Pulau Pinang adalah seperti berikut:-

(i)
mengenal pasti empat faktor utama berpotensi

(ii)
mewujudkan lapan kriteria utama bagi mengenal pasti pelaburan

(iii)
memacu 10 teras strategi dan usaha-usaha menggalakkan pelaburan lain yang berterusan.

Bagi memperkukuhkan dasar industri dan mempromosikan pelaburan baru, kerajaan negeri sedang mempelbagaikan aktiviti-aktiviti promosi bagi sektor-sektor baru yang berpotensi.  Terdapat 4 sektor utama yang menjadi pemangkin kepada rancangan penggalakan pelaburan oleh kerajaan negeri iaitu k-ekonomi, industri halal, perkongsian perindustrian ...(dengan izin), shared services dan teknologi hijau, ...(dengan izin), green technology. Untuk memastikan Pulau Pinang sebagai destinasi utama untuk pelaburan, kerajaan negeri telah mewujudkan lapan kriteria utama bagi menarik pelabur-pelabur asing untuk melabur di negeri ini.

Kriteria-kriteria yang digunakan adalah seperti berikut.  Pelabur asing itu harus memberi perkhidmatan serta mengeluarkan barangan yang bermutu tinggi, nama syarikat serta jenama yang digalakkan oleh pelabur asing itu harus bertaraf antarabangsa.  Barangan yang dikeluarkan oleh pelabur asing itu harus selamat untuk diguna pakai oleh para pengguna iaitu harus mematuhi keperluan persijilan ISO yang berkaitan. Kilang ataupun operasi pelabur asing itu semestinya mempunyai ruang untuk perkembangan selanjutnya.  Pelabur asing itu harus mempunyai pelbagai jenis barangan keluaran yang meliputi pelbagai pigmentasi pasaran. Syarikat pelabur asing itu juga harus mempunyai mekanisme untuk menepati jadual yang ditetapkan.  Syarikat pelabur asing itu harus mempunyai mekanisme untuk menepati jadual yang ditetapkan.  Syarikat pelabur asing itu juga harus menangani segala cabaran pasaran, ekonomi dan kewangan dan pelabur itu digalakkan juga mesti mempunyai ciri-ciri tanggungjawab sosial demi memberi perkhidmatan sosial kepada rakyat Pulau Pinang. 

Kerajaan Negeri Pulau Pinang juga telah menggariskan 10 teras strategik bagi Negeri Pulau Pinang untuk terus memajukan ekonomi Negeri.  Teras-teras strategik  ini adalah berasaskan  3 unsur utama iaitu pelabur, pelancong dan penduduk.  Teras-teras strategik ini adalah seperti berikut:-

(i)
perindustrian

(ii)
regional headquarters.
(iii)
mesyuarat insentif, konvensyen dan pameran, MICE

(iv)
kebudayaan dan seni

(v)
makanan dan masakan Pulau Pinang

(vi)
sukan

(vii)
pelancongan eko

(viii)
pendidikan 

(ix)
warisan

(x)
perkhidmatan perubatan

Perkhidmatan holistik ini telah membangunkan ekonomi Negeri Pulau Pinang dan membantu pelabur asing membuat penilaian yang lebih baik dan keputusan untuk melabur di sini.  Melalui teras ini, Pulau Pinang bukan sahaja menjadi destinasi strategik bagi industri malah menjadi destinasi utama pelancong dan tempat tinggal.  

Selain daripada itu, terdapat beberapa usaha berterusan kerajaan negeri dalam menggalakkan pengusaha tempatan Pulau Pinang dan di luar negara untuk melabur dan melabur semula di negeri ini dan ianya adalah seperti berikut:-

(i)
Urus tadbir berpandukan prinsip CAT iaitu cekap, bertanggungjawab dan telus yang mampu meningkatkan lagi keyakinan pelabur

(ii)
Setiap pelabur yang melebihi RM1 bilion akan dikendalikan oleh pasukan petugas yang diketuai oleh Y.A.B. Ketua Menteri.  Fungsi utama pasukan petugas khas ini adalah sebagai pemudah cara perniagaan.

(iii)
Penambahbaikan sistem penyampaian sektor awam, mempermudah sistem, garis panduan dan prosedur, menyelaras agensi-agensi di peringkat negeri dan mempertingkatkan tahap mesra pelanggan.

(iv) Selain Kerajaan Persekutuan yang memberi insentif-insentif kepada pelabur asing, kerajaan negeri juga sedang mempertimbangkan beberapa insentif untuk ditawarkan kepada pelabur-pelabur asing. Ini termasuk skim harga tanah yang kompetitif, fleksibiliti di dalam skim pembayaran diskaun ke atas pembayaran cukai tanah dan caj air semasa kemelesetan ekonomi membolehkan pihak ketiga urus tadbir berpandukan prinsip CAT iaitu Cekap, Bertanggungjawab dan Telus yang mampu meningkatkan lagi keyakinan pelabur. Setiap pelabur yang melebihi RM1 bilion akan dikendalikan oleh pasukan petugas khas yang diketuai oleh Y.A.B. Ketua Menteri. Fungsi utama pasukan petugas khas ini adalah sebagai pemudah cara perniagaan.

(v) Kerajaan negeri juga bekerjasama dengan Kerajaan Persekutuan untuk mendapatkan pakej-pakej istimewa seperti matching grant …(dengan izin), solf loan dan industrial building subsidi.  Selain itu, kerajaan negeri juga menjalin hubungan yang erat dengan agensi-agensi kerajaan di dalam pemberian insentif serta latihan teknikal untuk melatih tenaga kerja berkemahiran tinggi memastikan proses kelulusan dikeluarkan dengan cepat dan efisien serta penglibatan di dalam aktiviti pelaburan, seminar, pemadanan perniagaan, perbincangan dan lain-lain.

(vi) Penyertaan investPenang serta syarikat tempatan dalam pameran antarabangsa dengan menyewa ruang pameran adalah sebahagian daripada usaha berterusan untuk membantu syarikat tempatan mencari peluang perniagaan serta pelaburan baru.

(vii) Berbagai jenis taman perindustrian baru sedang dibangunkan di Bukit Minyak dan di Batu Kawan untuk membekal permintaan sebagai lokasi utama bagi pelbagai aktiviti perindustrian seperti biotech, industri halal, industri kecil dan sederhana, high-tech, industri berat dan sebagainya.  Taman-taman perindustrian yang dibangunkan ini mampu menjadi Pulau Pinang sebagai destinasi utama pilihan pelabur dalam industri strategik, dan
(viii) Penubuhan beberapa klaster di Pulau Pinang telah mengujudkan sinergi serta mempertingkat daya saingan industri tempatan.  Objektif utama adalah untuk menggalakkan syarikat-syarikat ini di bawah naungan klaster ini untuk bergabung, berkongsi kepakaran dan pengalaman bagi menjadi Pulau Pinang sebagai lokasi pilihan dalam bidang-bidang tertentu.

Klaster tersebut adalah terdiri daripada radio frekuensi, ICT, perisian komputer dan pengautomasian. InvestPenang juga sedang berusaha menubuhkan LED klaster. Data untuk jumlah pelabur yang telah dilabur oleh pengusaha tempatan di luar negara dalam tempoh masa 10 tahun tidak dapat diperoleh daripada MITI, MIDA dan Bank Negara lagi.   Maklumat yang diperoleh daripada MIDA telah menunjukkan pelaburan yang telah dilaburkan tetapi pelaburan yang telah diluluskan.  Jumlah pelaburan asing yang telah diluluskan di negeri sejak bulan Mac hingga Disember 2008 ialah RM4.26 bilion.  Maklumat untuk suku tahun pertama bagi tahun 2009 tidak dapat diperoleh lagi dari MIDA.  Terima kasih.

Ahli Kawasan Seberang Jaya (Y.B. Datuk Arif Shah bin Haji Omar Shah):

Soalan tambahan.  

Y.B. Tuan Speaker:


Silakan.

Ahli Kawasan Seberang Jaya (Y.B. Datuk Arif Shah bin Haji Omar Shah):

Y.B. Tuan Haji Abdul Malik bin Abul Kasim, kalau kita lihat daripada statistik pelaburan daripada Januari hingga September 2008 mengenai penglibatan pelabur asing sahaja di Pulau Pinang iaitu berjumlah RM3.212 bilion. Negeri Jepun muncul sebagai pelabur yang berjaya melabur RM1.527 bilion iaitu 47.55%, Amerika Syarikat RM625.38 juta atau pun 19.47% dan Singapura sebanyak RM633.95 juta atau pun 19.73%.  Soalan saya ialah adakah trend ini dapat dikekalkan dan apakah langkah-langkah yang diambil oleh kerajaan negeri untuk memastikan ketiga-tiga negara utama yang banyak melabur di dalam negeri ini diberikan satu kajian dan pengkhususan khas supaya mereka ini sentiasa akan kekal kalau tidak pun menambah pelaburan di Negeri Pulau Pinang ini.

Ahli Kawasan Batu Maung (Y.B. Tuan Haji Abdul Malik bin Abul Kassim):

Y.B. Datuk Arif Shah bin Haji Omar Shah, memang kerajaan negeri akan terus melihat ketiga-tiga buah negara ini sebagai pelabur utama yang kita akan usaha untuk mengekalkan prestasinya malahan kerajaan negeri juga akan terus berusaha untuk mendapatkan pelabur-pelabur lain kerana kita tidak mahu memberi satu fokus kepada satu region sahaja malahan kita akan buka luas supaya apabila terdapat beberapa masalah yang mungkin akan timbul di region-region ini maka kita akan dapat mengatasi peningkatan pelaburan masuk ke Pulau Pinang ini daripada kawasan-kawasan lain seperti Timur Tengah, Afrika dan sebagainya.

Ahli Kawasan Seberang Jaya (Y.B. Datuk Arif Shah bin Haji Omar Shah):

Soalan tambahan.  Adakah sanggup untuk mengadakan regional office di negara-negara yang disebut tadi termasuk mengadakan satu business council yang kekal di antara Penang – Singapore, Penang – Jepun dan juga Penang – USA dan sebagainya.

Ahli Kawasan Batu Maung (Y.B. Tuan Haji Abdul Malik bin Abul Kassim):

Terima kasih, memang kita mengucapkan ribuan terima kasih atas cadangan itu malahan kerajaan negeri senantiasa memikir usaha-usaha ini dan kita memang proaktif apabila perkara-perkara seperti negara-negara yang begini yang telah melibatkan banyaknya pelabur-pelabur asing maka kita akan jadi proaktif untuk menyediakan ruang-ruang seperti apa yang dicadangkan, menyediakan business council-business council supaya pelaburan ini dapat dimajukan dan disuburkan dan Insya-Allah kita akan menggunakan business council ini sebagai pemangkin kepada pelaburan-pelaburan lain daripada negara-negara ini.  Terima kasih.

Ahli Kawasan Komtar (Y.B. Tuan Ng Wei Aik):

Soalan tambahan.

Y.B. Tuan Speaker:

Ya, teruskan.

Ahli Kawasan Komtar (Y.B. Tuan Ng Wei Aik):

Pelaburan semula ke atas sektor hartanah merupakan juga satu teras yang penting dalam menggalakkan pelaburan semula tetapi kerajaan negeri telah mengenakan suatu syarat di mana hartanah yang dimiliki oleh warga asing tidak boleh dijual dalam tempoh tiga tahun selepas tarikh pembelian itu.  Apakah 


rasional kerajaan negeri mengenakan syarat itu dan adakah kerajaan negeri yang baru bercadang untuk melucutkan atau mengkaji semula syarat-syarat yang dikenakan itu?
Ahli Kawasan Batu Maung (Y.B. Tuan Haji Abdul Malik bin Abul Kassim):

Menjawab soalan Y.B. Komtar, kita tidak statik dalam dasar-dasar kita.   Kita akan terus mengkaji setiap dasar yang ada supaya dasar-dasar yang mungkin kita gubal, mungkin kita tukar ini akan menjadi satu pemangkin kepada pelabur-pelabur asing kerana kita faham bidang real estate atau pun harta tanah ini adalah satu bidang yang sangat baik bagi Pulau Pinang kerana strategi kerajaan negeri adalah untuk menjadi satu destinasi atau habitat of choice ...(dengan izin), kepada warga-warga internasional, warga-warga antarabangsa  untuk menetap di Pulau Pinang maka kita akan terus mengkaji dasar-dasar ini supaya dasar-dasar ini bukan menjadi jumud atau pun statik dan akan terus dimajukan dan terus bergerak di hadapan.

Y.B. Tuan Speaker:


Seterusnya soalan daripada Y.B. Permatang Pasir.

Ahli Kawasan Permatang Pasir (Y.B. Tuan Haji Mohd Hamdan bin Abd Rahman):

Y.B. Tuan Speaker, soalan saya soalan nombor 12.

12
(a)
Apakah formula yang dirangka oleh kerajaan negeri berhubung pembangunan di Tanjong Tokong di mana penduduk tidak berpuas hati terhadap pihak UDA mengenai pembahagian rumah?

(b)
Sudahkah kerajaan negeri berunding dengan pihak UDA bagi mengatasi kemelut yang sedang dihadapi oleh penduduk tersebut?

(b) Sila nyatakan keputusan yang telah dicapai dalam perundingan tersebut.
Ahli Kawasan Air Itam (Y.B. Tuan Wong Hon Wai):


Y.B. Tuan Speaker, saya mengambil kesempatan ini meminta izin untuk menjawab soalan 12 daripada Y.B. Permatang Pasir berkenaan dengan pembangunan semula Tanjong Tokong.

Y.B. Tuan Speaker, kronologi penglibatan UDA dalam pembangunan semula Tanjung Tokong telah bermula sejak tahun 1972 meliputi pembangunan penempatan semula penduduk asal Tanjung Tokong di kawasan seluas 43.45 ekar dan pembangunan kawasan rock field melalui pemberian milik kerajaan pada tahun 1998 seluas 54.07 ekar  untuk pembangunan bercampur.  

Pemilik tanah kawasan tersebut adalah milik UDA.   Sebagai tuan punya tanah, formula pampasan adalah dirangka oleh pihak UDA dan telah dimaklumkan kepada penduduk dalam satu perjumpaan yang telah diaturkan oleh kerajaan negeri di mana perjumpaan itu dihadiri oleh Pengurus Besar UDA dan juga wakil-wakil dari Persatuan Penduduk di Tanjong Tokong yang telah diadakan pada  6 Februari 2009. Hasil daripada perundingan, ada juga beberapa mesyuarat tersebut, pihak UDA juga telah membekalkan senarai bancian 2003, pihak UDA juga telah mengemukakan formula pampasan serta menyediakan draf perjanjian dibekalkan kepada wakil-wakil penduduk.

Kerajaan negeri telah meminta pihak UDA untuk mengkaji cadangan asal pembangunan dengan mengambil kira perubahan yang dicadangkan kepada pembangunan kampung warisan Melayu Tanjong Tokong.  Pihak UDA telah memberi maklum balas mereka bersetuju untuk mengemukakan pandangan kerajaan negeri kepada pihak Lembaga UDA untuk perbincangan lanjut. Secara rumusannya, kerajaan negeri memang berprihatin terhadap cadangan pembangunan di Tanjung Tokong dan mesyuarat antara UDA antara ADUN Kawasan, kerajaan negeri dan penduduk akan terus diatur untuk mencari satu penyelesaian yang lebih menyeluruh.  Sekian.

Y.B. Tuan Speaker:


Soalan tambahan daripada Y.B. Permatang Pasir.
Ahli Kawasan Permatang Pasir (Y.B. Tuan Haji Mohd Hamdan bin Abd Rahman):

Y.B. Tuan Speaker, terima kasih di atas penjelasan yang telah diberikan oleh Yang Berhormat daripada Air Itam.  Sebenarnya persoalan Tanjung Tokong merupakan persoalan yang telah lama dan persoalan antara UDA dengan penduduk pun satu persoalan lama.  Ini sebenarnya bukan satu kesalahan yang perlu dilemparkan kepada kerajaan negeri cumanya dalam soal ini apa yang disebut oleh Y.B. Air Itam tadi memperlihatkan satu benda positif yang akan cuba diselesaikan oleh kesemua pihak yang terlibat termasuk UDA sendiri.  Persoalan saya ialah saya ada menerima daripada penduduk Tanjung Tokong yang membuat suatu memorandum kepada UDA dengan melalui orang tengah iaitu kerajaan negeri sendiri iaitu mungkin melalui Y.B. Air Itam. 

Dalam memorandum itu, penduduk mahu supaya sebarang juga perjanjian yang dibuat di antara penduduk dengan pihak UDA, ia perlu mendapat penjaminnya atau saksinya daripada kerajaan negeri sendiri.  Itu kehendak penduduk tetapi di dalam soalan saya ialah di dalam apa yang dijelaskan oleh Y.B. tadi, saya tidak jelas sama ada persoalan ini telah diambil perhatian oleh kerajaan negeri seolah-olah orang tengah dalam perbincangan atau dalam meneliti memorandum tersebut.

Jadi soalan saya ialah apakah jaminan tegas yang boleh diberi oleh kerajaan negeri di dalam permohonan yang telah dibuat oleh penduduk Tanjung Tokong ini. Yang keduanya, Y.B. Tuan Speaker, ialah saya telah terbaca satu kenyataan yang telah dikeluarkan oleh Pengerusi UDA bahawasanya mereka sedang menunggu kelulusan satu pelan pembangunan yang mereka hantar kepada kerajaan negeri dan soalan saya apakah pembangunan itu sudahkah diluluskan oleh kerajaan negeri.  Sekian.

Ahli Kawasan Air Itam (Y.B. Tuan Wong Hon Wai):

Terima kasih Y.B. Permatang Pasir berkenaan dengan soalan-soalan yang dibangkitkan tadi dan seperti yang saya katakan tadi dalam kes ini, peranan kerajaan negeri dan juga peranan Pihak Berkuasa Tempatan (PBT) telah mempunyai kuasa dan proaktif dari segi kelulusan pelan pembangunan dan juga kelulusan pelan perancang.  Itu adalah dalam bidang kuasa kerajaan negeri tetapi dalam bidang kuasa UDA mereka sebagai tuan punya tanah, mereka mempunyai hak-hak mereka sebagai tuan punya tanah dan dari segi pemantauan, kerajaan negeri boleh memantau dari segi supaya penduduk-penduduk di Tanjung Tokong mendapat satu pampasan yang lebih adil dan juga sebagai langkah ini kerajaan negeri berfungsi untuk membawa semua pihak ke meja mesyuarat dan juga kita telah mengaturkan beberapa perjumpaan dengan pihak UDA supaya perkara-perkara ini dapat diselesaikan dan isu-isu yang perlu diselesaikan oleh UDA ialah tentang senarai bancian tersebut yang bertarikh tahun 2003 yang pada masa ini sudah tahun 2009.  Saya menerima maklum balas terdapat keciciran dari segi bancian tersebut dan ini akan menjadi satu agenda. Keciciran dalam senarai itu akan menjadi satu agenda dalam mesyuarat yang akan diaturkan bersama UDA. 

Berkenaan dengan soalan senarai pelan, pihak UDA telah mengemukakan cadangan pindaan pada pelan susun atur untuk pembangunan perumahan dan perdagangan Tanjung Tokong dan pelan tersebut belum ditandatangani oleh Pengerusi Jawatankuasa Perancangan Negeri dan pihak kita telah meminta supaya pihak UDA mengkaji cadangan asal pembangunan dengan mengambil kira perubahan yang dicadangkan oleh kerajaan negeri iaitu pembangunan kampung warisan Tanjong Tokong dan saya rasa beberapa mesyuarat lagi perlu dijalankan untuk mencari satu penyelesaian yang lebih menyeluruh.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):


Y.B. Tuan Speaker.

Y.B. Tuan Speaker:


Teruskan.

Ahli Kawasan Seri Delima (Y.B. Tuan Sanisvara Nethaji Rayer a/l Rajaji):

Terima kasih Y.B. Air Itam.  Soalan saya adakah apa-apa master plan yang dibuat oleh Kerajaan Negeri Pulau Pinang sejak kita memerintah di sini.  Untuk menyemak semula semua projek-projek pembangunan yang telah diluluskan oleh Kerajaan Barisan Nasional yang kebanyakannya kita mendapati meminggirkan masyarakat di kawasan-kawasan tersebut. Umpamanya di kawasan saya sendiri terdapat sekumpulan nelayan Melayu yang berada di kawasan Sungai Gelugor di mana mereka telah dipaksa untuk berpindah ke tempat yang lain disebabkan oleh satu projek yang dipanggil The Light yang telah diluluskan oleh kerajaan Barisan Nasional yang saya percaya EXCO-EXCO sekarang telah menjadi pembangkang tanpa mengambil kira masalah-masalah yang dihadapi oleh mereka tetapi mujurlah dengan kita mengambil kira pemerintahan kerajaan masalah mereka ini telah ditandatangani.  
Jadi soalan saya ialah relevan, mungkin masa bertanding di Permatang Pauh tiada relevan tetapi relevannya sekarang adalah adakah satu master plan yang diambil oleh Kerajaan Negeri Pulau Pinang untuk melihat projek-projek pembangunan di semua kawasan yang kita dapatnya selalunya kita tidak mengambil kira masalah-masalah penduduk di situ tetapi cuma satu, dua koperasi gergasi dan satu, dua individu yang mempunyai kepentingan.  Adakah satu  master plan untuk kerajaan negeri Pulau Pinang untuk menyemak semula projek-projek tersebut?  Terima kasih.

Ahli Kawasan Air Itam (Y.B. Tuan Wong Hon Wai):

Berkenaan dengan projek pembangunan dalam kebanyakan pelan merancang atau pun pembangunan, kita telah menetapkan syarat supaya penempatan setinggan perlu diselesaikan oleh pemaju.  Oleh itu, pihak pemaju perlu mencari satu penyelesaian sebelum projeknya boleh dibangunkan. Dalam segi ini, penempatan setinggan merupakan satu isu yang sangat mencabar dan sangat rumit dan saya dengan menetapkan syarat tersebut kita dapat memberikan tekanan supaya mereka tidak mengambil undang-undang di tangan mereka.  Mereka perlu memberi bantuan secara kemanusiaan dan juga bantuan dari segi penempatan setinggan.  

Berkenaan dengan projek-projek yang telah diluluskan oleh pentadbiran lama dan sekiranya satu projek yang telah diluluskan mengikut prosedur undang-undang dan juga adalah bandingan ke atas pentadbiran yang baru dan kita perlu menghormati spirit binding tersebut.  Walau bagaimanapun, sekiranya projek tersebut mendatangkan kesusahan kepada keharmonian masyarakat mengikut Town and Country Planning Act terdapat satu peruntukan di mana PBT boleh menggunakan kuasanya untuk memanggil pemaju tersebut atau pun berunding dengan pemaju tersebut untuk membuat pindaan sekiranya terdapat gangguan terhadap environment atau pun keharmonian sosial.  Itu sahaja.

Y.B. Tuan Speaker:


Seterusnya soalan Y.B. Padang Lalang.

Ahli Kawasan Padang Lalang (Y.B. Tuan Tan Cheong Heng):

Y.B. Tuan Speaker, soalan saya 13.

13.
Walaupun berhadapan dengan rintangan untuk mengadakan Pilihan raya Kerajaan Tempatan, adakah kerajaan negeri merancang untuk mengadakan satu road map supaya rakyat tahu bahawa kerajaan negeri sedang berusaha untuk mencapai matlamat tersebut?
Ahli Kawasan Padang Kota (Y.B. Tuan Chow Kon Yeow):

Terima kasih Y.B. Tuan Speaker, sukacita saya menjawab soalan yang dikemukakan oleh Y.B. Padang Lalang iaitu Akta Kerajaan Tempatan 1976 sedia ada tidak memperuntukkan seksyen yang membolehkan pilihan raya Kerajaan Tempatan diadakan.  Sekiranya kerajaan negeri bercadang untuk mengadakan Pilihan Raya Kerajaan Tempatan, Seksyen 15, Akta Kerajaan Tempatan 1976 perlu dipinda.

Terdapat dua pandangan perundangan mengenai perkara ini.  Satu pandangan menyatakan pilihan raya Kerajaan Tempatan boleh dilaksanakan oleh Pihak Berkuasa Negeri tanpa pindaan kepada Perlembagaan Persekutuan atau Akta Kerajaan Tempatan, 1976.  Pandangan yang lain menyatakan Pihak Berkuasa Negeri dilarang melaksanakan pilihan raya Kerajaan Tempatan sehingga Kerajaan Persekutuan meminda Akta Kerajaan Tempatan dan memansuhkan Peraturan-peraturan Darurat.

Pada 16 Jun 2008, semasa perbincangan di Forum Perundingan Kerajaan Tempatan Pulau Pinang Bilangan 1 Tahun 2008, isu ini telah dibincangkan.  Berikutannya, satu Jawatankuasa Kerja Kerajaan Tempatan telah diwujudkan atas perakuan Unit Kerajaan Tempatan Negeri.  Jawatankuasa ini antara lain telah diminta meneliti sama ada pilihan raya Kerajaan Tempatan perlu diadakan.  Jawatankuasa ini telah dipengerusikan oleh Dato’ Dr. Anwar Fazal.  Laporan Jawatankuasa Kerja berkenaan telah dibentangkan di Mesyuarat Forum Perunding Kerajaan Tempatan Pulau Pinang Bilangan 2 Tahun 2008 pada 14 Oktober 2008. Laporan ini antara lain menyatakan bahawa Jawatankuasa Kerja berpandangan bahawa pilihan raya Kerajaan Tempatan perlu dikembalikan memandangkan ianya adalah a fundamental pillar for citizen’s participation, transparency and accountability.  Perbalahan untuk pilihan demokrasi telah dinyatakan dengan jelas dalam laporan Suruhanjaya Di Raja bagi Pihak Berkuasa Tempatan yang dikenali juga sebagai Laporan Athi Nahappan.

Laporan Jawatankuasa Kerja telah diumumkan di Mesyuarat Forum Perunding Kerajaan Tempatan Pulau Pinang berkenaan dan ianya akan diteliti secara terperinci oleh Pihak Berkuasa Negeri.  Ekoran Forum Perundingan Kerajaan Tempatan Pulau Pinang Yang Kedua, Kerajaan negeri telah mengarahkan agar ditubuhkan Local Government Election Working Group (LGWG) dengan diketuai Dr. Goh Ban Lee, seorang bekas Ahli Majlis dan bekas pensyarah USM.  Road Map to Local Government Elections telah dibentangkan dalam Forum Perunding Kerajaan Tempatan Pulau Pinang Bilangan 1 Tahun 2009 pda 31 Mac 2009.  Di antara langkah-langkah yang dicadangkan adalah seperti berikut:-

(i)
Kerajaan negeri harus meluluskan usul menyokong tujuan mengadakan pilihan raya kerajaan tempatan.

(ii)
Kerajaan negeri harus menyediakan bajet untuk menjalankan aktiviti-aktiviti dan kempen untuk pengundian Ahli Majlis dan presiden PBT,

(iii)
Kerajaan negeri harus membentangkan hasrat kerajaan negeri untuk mengadakan pilihan raya tempatan kepada Majlis Negara Kerajaan Tempatan.

(iv)
Kerajaan Negeri Pulau Pinang hendaklah melantik seorang peguam atau pakar dalam perlembagaan untuk mengkaji arah tuju pilihan raya tempatan dan merayu kepada Mahkamah Tinggi Pulau Pinang.

(v)
Kerajaan negeri mengkaji penstrukturan semula PBT.  Kerajaan negeri akan mempertimbangkan cadangan LGEWG di atas untuk dilaksanakan.

Y.B. Tuan Speaker:


Soalan tambahan, teruskan ya.

Ahli Kawasan Pantai Jerjak (Y.B. Tuan Sim Tze Tzin):

Terima kasih kepada Y.B. Tuan Speaker dan terima kasih kepada Y.B. Padang Kota kerana memberi satu jawapan yang komprehensif yang ditunggu-tunggukan oleh rakyat Pulau Pinang.  Selain daripada itu, saya berharap program ini dapat dijalankan secepat mungkin demi masa depan dan sistem demokrasi.  Selain daripada itu, saya juga ingin tanya Y.B. Padang Kota, adakah kerajaan negeri bercadang untuk membuat pilihan raya di peringkat JKKK yang telah dibuktikan dapat dijalankan di peringkat kampung di Perak?
Ahli Kawasan Padang Kota (Y.B. Tuan Chow Kon Yeow)

Terima kasih Y.B. Tuan Speaker atas soalan tambahan yang dikemukakan oleh Y.B. Pantai Jerejak.  Pilihan raya di peringkat PBT mahu pun di peringkat JKKK atau di peringkat Ketua Kampung adalah merupakan satu proses pendemokrasian masyarakat ke arah mengambil bahagian dalam proses membuat keputusan.  Di dalam Akta Kerajaan Tempatan walaupun seksyen 10 memperuntukkan seksyen di mana kerajaan atau pun PBT dan Ahli-ahli Majlis termasuk YDP perlu dilantik tetapi ini tidak bermaksud kerajaan negeri tidak boleh menggunakan cara-cara tertentu, cara-cara awalan untuk membolehkan pertubuhan-pertubuhan membuat cadangan-cadangan atau pun mengadakan pemilihan di peringkat zon-zon yang tertentu untuk memilih seorang untuk dicadangkan kepada kerajaan negeri sebagai ahli majlis.  Di Perak kita nampak perkara ini dilakukan di peringkat JKKK dan semestinya ianya bolehlah kalau dilaksanakan menyumbang kepada pendemokrasian di peringkat akar umbi dan ini akan dikaji.

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmed)

Soalan tambahan.

Y.B. Tuan Speaker:

Soalan tambahan, Bayan Lepas.
Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmed):

Terima kasih Y.B. Tuan Speaker, soalan saya memang tertarik tentang soalan yang dikemukakan oleh ADUN daripada Pantai Jerjak.  Cuma saya hendak tanya daripada Y.B. Padang Kota, adakah kita perlu mengadakan pilihan raya dahulu, which is the priority.  Keutamaan dahulu yang utamakan untuk menjadikan PBT sebagai kerajaan tempatan yang very efficient seperti yang 
dikatakan oleh CAT tadi.  Adakah kita perlu karier dahulu atau kita perlu pecah 



kawasan PBT dahulu seperti yang asal dahulu.  Dahulu Majlis Daerah Barat Daya, Majlis Daerah Timur Laut semua.  Adakah ini kita lihat sebagai keutamaan atau pilihan raya dahulu sebagai keutamaan.  Kalau sekiranya pilihan raya, dicadangkan tiap-tiap tahun atau dua tahun sekali atau macam mana.

Ahli Kawasan Padang Kota (Y.B. Tuan Chow Kon Yeow)

Terima kasih Y.B. Tuan Speaker atas soalan tambahan yang dikemukakan oleh Y.B. Bayan Lepas.  Antara penemuan daripada kumpulan kerja ini di peringkat PBT tidak semestinya menjamin  satu PBT yang lebih efisien dan berkesan. Itu satu perkara  yang dipersetujui oleh kumpulan kerja ini.  Namun atas prinsip bahawa no transaction, no reorientations, adanya perlu juga dihormati hak demokrasi pembayar-pembayar cukai untuk memilih Ahli-ahli Majlis untuk membentuk pihak berkuasa tempatan. Tadi saya pun ada menjelaskan bahawa di samping menunggu Kerajaan Pusat untuk meminda Akta Kerajaan Tempatan untuk membolehkan pilihan raya di peringkat PBT, kerajaan negeri perlu juga mengkaji penstrukturan semula PBT sekiranya mengikut struktur sekarang mungkin dianggap terlalu besar atau kalau distrukturkan semula mungkin PBT-PBT yang dibentuk kelak mungkin terlalu kecil dan tidak mampu dari segi  kutipan hasil, bilangan kakitangan dan sebagainya.  Ini saya rasa perlulah dilaksanakan secara serentak dan kerja-kerja atau pun perkara ini telah pun banyak kali dibahaskan dalam sesi-sesi tahun lepas dan ianya menjadi satu perkara yang perlu kita buat keputusan serentak dengan usaha untuk membolehkan pilihan raya di peringkat kerajaan tempatan.

Ahli Kawasan Bukit Tengah (Y.B. Tuan Ong Chin Wen):

Soalan Tambahan.
Y.B. Tuan Speaker:


Bukit Tengah.
Ahli Kawasan Bukit Tengah (Y.B. Tuan Ong Chin Wen):

Terima kasih pada Y.B. Tuan Speaker,  daripada jawapan Y.B. Kawasan Padang Kota tadi bahawa cadangan working committee tadi adalah membawa satu usul di dalam Dewan ini.  Jadi soalan saya adakah pihak kerajaan negeri bercadang membawa usul sedemikian di dalam sesi-sesi Dewan yang akan datang.

Ahli Kawasan Padang Kota (Y.B. Tuan Chow Kon Yeow):

Terima kasih Tuan Speaker atas soalan tambahan daripada Yang Berhormat Bukit Tengah.  Selepas mendapat penemuan daripada kumpulan kerja ini saya membawa cadangan-cadangan kepada Majlis Mesyuarat Kerajaan Negeri di mana satu usul oleh kerajaan negeri atau pun oleh Dewan Undangan Negeri Pulau Pinang terhadap hasrat kita untuk mengadakan pilihan raya di peringkat PBT ataupun menyuarakan hasrat kepada Kerajaan Pusat untuk 
mengadakan pilihan raya itu pun sudah saya bawa kepada EXCO tetapi memandangkan masa untuk mengemukakan usul itu pun sudah tamat tempoh dia, kita akan cuma bolehlah melakukan perkara ini dalam sesi yang akan datang.

Y.B. Tuan Speaker:

Sudah tiga soalan tambahan. Yang Berhormat saya akan lanjutkan hingga pukul 5.15 petang, masih dalam ruang yang dibenarkan.  Jadi kita ada satu soalan lagi dan  saya jemput Ahli Kawasan Seberang Jaya.

Ahli Kawasan Seberang Jaya (Y.B. Datuk Arif Shah bin Haji Omar Shah):


Yang Berhormat Tuan Speaker, soalan saya soalan nombor 14.
14.
Apakah pencapaian kerajaan negeri sekarang yang boleh dibanggakan berbanding dengan kerajaan terdahulu. Sila nyatakan kelemahan-kelemahan kerajaan negeri terdahulu. Apakah langkah-langkah pembaikan yang telah dilakukan oleh kerajaan negeri sekarang bagi mengatasi kelemahan-kelemahan tersebut?
Y.A.B. Ketua Menteri:

Y.B. Tuan Speaker, terima kasih ucapan yang dibuat oleh Y. B. Seberang Jaya. Y.B. Tuan Speaker, semenjak kerajaan baru mengambil alih pentadbiran negeri, pelbagai inisiatif dan langkah penambahbaikan telah dilakukan bagi memperkemaskan dan meningkatkan Service Delivery System. Berteraskan konsep CAT, setiap inisiatif yang dilaksanakan menitikberatkan perkhidmatan yang cekap, akauntabiliti dan telus.  Di antara perubahan-perubahan dan juga langkah-langkah pembaikan yang telah dijalankan adalah seperti berikut:

i.
Pelancaran e-Perolehan pada 17 Julai 2008 bagi mengurangkan salah guna kuasa, amalan rasuah dan penyelewengan dalam pentadbiran dan ini adalah sistem e-Perolehan pertama di Malaysia yang diusahakan oleh Dato’ Pegawai Kewangan Negeri.  

ii.
Kerajaan negeri berjaya menarik pelaburan di sektor perindustrian ke Pulau Pinang sebanyak RM10.2 bilion di mana bukan sahaja dari segi kuantiti tetapi dari segi mutu dan kualiti pelaburan boleh dilihat dengan kemasukan syarikat-syarikat ternama atau syarikat–syarikat kenamaan seperti Ibiden Electronics Sdn. Bhd., Honeywell Aerospace Avionics Sdn. Bhd. dan St. Jude Medical Operations (M) Sdn. Bhd.

iii.
Kerajaan negeri telah mewujudkan Taman Industri Halal di Pulau Pinang melibatkan kawasan seluas 131 ekar di kawasan  Taman Sains Bukit Minyak bersebelahan Lebuh raya Utara-Selatan iaitu satu tempat yang begitu menonjol sekali dan memberi keutamaan kepada industri halal ini dapat melebihi bidang-bidang lain dengan harapan bahawa Negeri Pulau Pinang akan memimpin dalam aspek industri halal.

iv.
Kerajaan negeri telah berjaya melaksanakan secara berperingkat pelan pemulihan semula KOMTAR.  Antaranya pelaksanaan kerja-kerja menaik taraf pintu masuk ke KOMTAR di Lebuh Teik Soon, penukaran/naik taraf lif-lif secara berperingkat-peringkat dan berjaya meyakinkan pelabur Pacific Hypermarket & Departmental Store untuk membuka gedung di KOMTAR...(tepukan) serta melaksanakan projek KOMTAR Walk di kawasan hadapan Jalan Lim Chwee Leong. Ini terbukti sekarang apabila keceriaan KOMTAR telah kembali semula selepas menjadi bandar raya ....(ketawa)... bandar raya tidurlah selama ini.  Kalau kita lihat dari segi perbezaan dahulu dan sekarang, Y. B. Tuan Speaker yang dahulu tidak ada aktiviti, sekarang kita lihat dari segi apa itu aktiviti perniagaan dari segi KOMTAR Walk, saya rasa semua pun ada pernah lihat.  Ini begitu menyerikan kawasan persekitaran dan saya rasa itulah perubahan yang amat jelas sekali di antara yang dahulu dan sekarang yang kita harap akan menjadikan selama-lamanya (tepukan).

v.
Selain dari itu kerajaan negeri juga berjaya menyelesaikan masalah bantahan terhadap penternakan khinzir di Batu Maung dengan tindakan menutup kolam rawatan najis khinzir di kawasan yang terlibat memberhentikan penternakan khinzir secara bermusyawarah dan seterusnya merancang untuk mengembalikan tanah kolam rawatan najis tersebut kepada kegunaan perindustrian yang begitu meruncing sekarang yang saya rasa tidak pernah berjaya dilakukan oleh yang dulu.

vi.
Kerajaan negeri sangat prihatin dan memberi keutamaan untuk kebajikan rakyat Negeri Pulau Pinang dengan mencapai matlamat yang kita telah tetapkan kepada diri sendiri iaitu menjadi negeri pertama di Malaysia melepaskan diri daripada belenggu miskin tegar  ......(tepukan).... di mana Negeri Pulau Pinang boleh begitu bangga menjadi negeri pertama yang ada miskin tegar sifar  (tepukan).  Seramai 728 keluarga miskin memperoleh pendapatan sekurang-kurangnya RM500.00 sebulan dan ini adalah melebihi 324 buah keluarga yang telah dikenal pasti oleh kerajaan yang dahulu.  Oleh kerana kita hendak pastikan bahawa semua keluarga miskin tegar dapat dikenal pasti dan tidak ada sebuah keluarga pun yang tercicir dan ketinggalan kita buat survey semula termasuk di kawasan-kawasan pembangkang. Di sini kita mendapati bahawa bukan 324 mungkin masa itu kerja tidak cukup rapi tetapi dengan kerja yang lebih teliti kita dapati ada 728 buah keluarga dan kebanyakannya ialah di kawasan Parlimen Kepala Batas dan Tasek Gelugor ...(tepukan) dan ini menunjukkan Y. B. Tuan Speaker, bahawa Kerajaan Pakatan Rakyat tidak mengamalkan apa-apa diskriminasi bukan sahaja tidak ada diskriminasi kaum, tidak ada diskriminasi agama, tidak ada diskriminasi jantina tetapi yang penting sekali tidak ada diskriminasi fahaman politik ...(tepukan)... di mana kebanyakan miskin tegar di SPU, kawasan Kepala Batas dan Tasek Gelugor pun telah diberi bantuan dan sekiranya ada ahli-ahli pembangkang boleh menunjukkan ada keluarga-keluarga  miskin yang ada, sila berikan maklumat kepada Ahli Y. B. Sungai Puyu, kita akan gerakkan mekanisme untuk berikan bantuan dengan segera supaya mereka sekurang-kurangnya dapat menikmati pendapatan RM500.00 sebulan ..(tepukan). Manakala bagi keluarga miskin tegar yang produktif, manakala bagi keluarga miskin yang produktif, kerajaan negeri akan mencari peluang perniagaan atau peluang pekerjaan serta menganjurkan kursus motivasi bagi tujuan peralihan minda untuk mengeluarkan mereka daripada kumpulan miskin tegar.  Bantuan bulanan ini untuk top-up supaya ianya tidak kurang daripada RM500 akan diberikan selama yang mereka perlukan, bukan 3 bulan.  Ini ialah untuk tinjauan, jadi ini saya rasa mungkin salah faham oleh pihak pembangkang.  Kita bukan hanya beri bagi 3 bulan sahaja, kita akan bagi selagi Kerajaan PR ada (tepukan).   Kalau lima  tahun, lima tahun, kalau sepuluh tahun, sepuluh tahun tetapi bukan 3 bulan.  Tiga bulan bermaksud kita akan buat kajian.  Kita akan buat kajian supaya keadaan ekonomi sekarang tidak menentu.  Kita pun akui mungkin ada keluarga yang sebelum ini bukanlah miskin tegar tetapi kerana ekonomi yang tidak menentu mereka mungkin tercicir dan terjatuh ke dalam peringkat atau kategori miskin tegar.  Kita hendak bantu semua mereka, itu sebab kita buat review setiap 3 bulan.  Ini kerja bukan senang.  Nasib baik Y. B. Sungai Puyu dia kerja keraslah.  So dia buat review setiap 3 bulan tetapi bantuan ini bukan hanya untuk tempoh 3 bulan. Itu kalau baca surat khabar Utusan Malaysia tentulah.  Ini semua kelentong punya tentulah tetapi yang kita bagi selama yang kita ada tiap-tiap bulan, dia cakap 3 bulan.  Apa boleh buat itulah Utusan Malaysia.   

vii.
Melancarkan inisiatif  Penang@Wireless yang memberikan liputan WiFi penuh di seluruh Negeri Pulau Pinang sebagai negeri yang pertama berbuat di Malaysia dalam masa 2 tahun dan perkhidmatan ini adalah diberikan percuma kepada semua warga Pulau Pinang.

viii. Mengamalkan perbelanjaan secara berhemah di mana kita telah menjimatkan wang yang begitu banyak dalam semua aspek perjalanan keluar negeri, tiket penerbangan adalah dibuat melalui internet dan juga untuk peringkat ekonomi sahaja, tambang kapal terbang, tiket kapal terbang adalah ekonomi dan juga menggunakan perkhidmatan penerbangan kos rendah.  Untuk misi perdagangan buatlah secara rombongan, tambangnya murah dan saya rasa dengan usaha-usaha ini kerajaan negeri sama ada jimatkan wang, kurangkan perbelanjaan telah berjaya mendapat balik sebanyak RM11,038,632.17 ...(tepukan).  
Di antaranya ialah selain daripada kurangkan perbelanjaan telah dapat balik imbuhan RM4.2 juta daripada MMC-Gamuda kerana tidak mematuhi arahan memberhentikan kerja sementara bagi pembinaan landasan kereta api berkembar sebanyak RM12.5 bilion dan denda RM4.2 juta dibayar oleh MMC-Gamuda kepada MPSP. Penang Port Sdn. Bhd (PPSB) selepas berusaha telah berjaya mendapat balik bayaran royalti pasir sebanyak RM6.6 juta dan juga tidak lain lagi kena selama ini yang tidak dapat dikutip tunggakan  cukai pintu daripada UMNO dan MCA …(tepukan), sebanyak RM238,636.17 hampir 10 tahun tidak bayar tetapi terima kasih kepada UMNO lah dan MCA akhirnya bayar juga.  
Sungguhpun selama ini dia tidak bayar tidak ada tindakan undang-undang dijalankan tetapi sekarang kerana kita patuhi dan tegakkan kedaulatan undang-undang, UMNO pun mesti akur ...(tepukan), menjimatkan RM330,533 dalam pembaikan Kereta api Bukit Bendera dengan memastikan ia diberikan kepada kontraktor yang paling rendah dengan kualiti yang sama-sama bermutu.  Saya rasa agak panjang dan saya rasa masa mungkin tidak cukup dan secara ringkas saya rasa dalam aspek-aspek ini yang penting ialah kita telah berjaya menjimatkan wang-wang sedemikian.  
ix.
Kerajaan Negeri mengamalkan penjimatan dalam apa-apa jua pentadbiran termasuk:

a) telah menjimatkan RM330, 533.63 dalam proses membaiki kabel Bukit Bendera yang jauh lebih murah (RM589, 466,37) dalam tempoh yang lebih pendek (2 bulan) berbanding dengan tender sebut harga yang terendah (RM920, 000) yang memerlukan 6 bulan untuk kerja-kerja pembaikan.

b) menjimatkan RM500,000.00 Pembayaran insurans premium PBA setiap tahun setelah meminta syarikat insurans untuk menawarkan Non Claim Bonus (NCB)

c) membatalkan tempahan 5 buah Proton Perdana, iaitu penjimatan RM500,000.00
d) semasa APTIC Korea (Mesyuarat dan Expo Perlancungan Pelaburan Asia Pasifik) yang diketuai YAB Lim Guan Eng pada November 2008, Kerajaan Negeri hanya membelanjakan 1/3 daripada perbelanjaan untuk lawatan setara oleh Kerajaan Negeri lama ke India, penjimatan sebanyak RM51,291.00.

ix. Membuka Jambatan Merah di Fasa 3 Bayan Lepas untuk mengurangkan kesesakan trafik

x. Papan-papan tanda jalan dalam dwi-bahasa iaitu Bahasa Melayu dengan Bahasa Mandarin, Bahasa Melayu dengan Bahasa Inggeris, Bahasa Melayu dengan Bahasa Tamil dan Bahasa Melayu dengan Bahasa Jawi/Arab dalam lingkungan Zon Warisan George Town

xi. Usaha menarik pelaburan asing dengan menubuhkan Petugas Khas yang diketuai oleh Y.A.B. Ketua Menteri untuk setiap pelaburan yang melebihi RM1 bilion dan juga melicinkan pentadbiran kerajaan negeri seperti dasar “bina dulu, lulus kemudian”

xii. Pengambilan pekerja asing di sektor pembuatan, terutamanya sektor elektrik dan elektronik, tekstil dan pakaian serta sektor perkhidmatan dibekukan

xiii. Penubuhan Pusat Bantuan dan Latihan Kerjaya (CAT Centre) untuk membantu golongan yang hilang kerja

xiv. Menyediakan peruntukan tahunan sebanyak RM8.5 juta bagi sekolah-sekolah agama rakyat, sekolah-sekolah jenis kebangsaan Cina dan Tamil, sekolah-sekolah menengah jenis kebangsaan Cina, sekolah-sekolah mubaligh dan sekolah-sekolah menengah persendirian. Peruntukan RM1.5 juta adalah tambahan daripada RM3.7 juta yang diperuntukkan untuk tujuan pendidikan agama bagi tahun 2009 oleh kerajaan negeri.

xv. Membatalkan pembelian note book dan pencetak untuk ADUN sebanyak RM300 ribu untuk tahun 2008-2009

xvi. Mengecualikan semua sekolah milikan bukan kerajaan yang didaftarkan dengan Kementerian Pelajaran dan bukan berasaskan keuntungan daripada membayar cukai tanah dengan membayar nominal fee RM1.00

xvii. Memberi wang ihsan RM100.00 kepada lebih 170,000 buah keluarga miskin yang membelanjakan RM17 juta

xviii. Siaran Langsung Persidangan Dewan Undangan Negeri melalui internet, Web TV

xix. Cadangan penukaran hak milik daripada pajakan kepada pegangan 99 tahun untuk tanah industri/komersial dan hak milik kekal untuk kediaman rumah pangsa/rumah kos rendah dan sederhana demi memulangkan tanah kerajaan kepada rakyat

xx. Had masa larangan kenderaan berat atas Jambatan Pulau Pinang dan pengeluaran pas khas untuk mengatasi masalah kesesakan di jambatan Pulau Pinang.
xxi. Menetapkan bantuan bencana alam dikeluarkan dalam masa 24 jam kepada mangsa-mangsa

xxii. Mengurangkan elaun Pengerusi dan Setiausaha JKKK kepada RM350.00 dan RM250.00 sebulan daripada RM600.00 dan RM500.00 masing-masing

xxiii. Memberikan penganugerahan pingat dan bintang berdasarkan sumbangan masyarakat atau prestasi pencapaian dan bukannya latar belakang politik di mana buat pertama kali tidak ada seorang Ahli Exco, ADUN ataupun Ahli Majlis Kerajaan Tempatan menerima pingat yang menyebabkan bilangan Dato’ Seri Utama, Dato’ Seri dan Dato’ dikurangkan daripada 82 pada tahun 2007 kepada 38 pada tahun 2008

xxiv. Melarang semua ahli pentadbiran dan ADUN kerajaan daripada membuat permohonan baru untuk tanah kerajaan

xxv. Pemberian rebat RM5-RM10 sebulan untuk rumah beribadat sebanyak RM64,000.00 setahun.

xxvi. Peruntukan RM1 juta untuk tujuan Rukun Tetangga yang akan dikenali sebagai Pasukan Rondaan Sukarela (PRS) demi mengawal keselamatan awam dan mempertingkatkan usaha memerangi jenayah 

xxvii. Penghargaan dan pengiktirafan kepada para hafiz secara kewangan terhadap penghafal dan pengajar Al-Quran yang perkhidmatan di Negeri Pulau Pinang.

xxviii. Pembatalan saman atas penjaja kecil dan saman kesalahan letak kereta

xxix. Kenaikan elaun guru KAFA sebanyak RM50 sebulan

xxx. Menubuhkan Tabung Modal Pusingan Peniaga dan Penjaja Kecil Negeri Pulau Pinang dengan jumlah pinjaman maksima sebanyak RM10,000.00 dengan tempoh bayaran balik maksima 5 tahun bagi setiap pemohon;

xxxi. Menubuhkan Penang Global Tourism Sdn. Bhd. untuk mempromosi dan menggalakkan pembangunan sektor pelancongan.

xxxii. Membenarkan warga media menggunakan pas media sebagai pas keselamatan dalam KOMTAR

xxxiii. Pemberian bantuan beras percuma kepada penerima bantuan kebajikan

xxxiv. Penubuhan Jawatankuasa Kebebasan Maklumat (CAT) – ke arah kebebasan akhbar dalam suasana pengetahuan tanpa kekurangan dan kekangan. 

Kerajaan negeri berusaha melaksanakan urus tadbir baik CAT berdasarkan prinsip 5K, iaitu Kebebasan, Keadilan, Kebenaran, Kebajikan dan Ketakwaan kepada Tuhan.

Selain daripada itu kita pun telah memberikan banyak insentif seperti bayaran kepada guru-guru KAFA, tambahan elaun sebanyak RM50 sebulan dan juga Y.B. Tuan Speaker, apabila kita lihat tentang elaun Pengerusi dan Setiausaha JKKK tidak dapat bertanding dengan JKKKP yang jauh lebih tinggi. Kita hanya bayar Pengerusi JKKK sebanyak RM350.00 sebulan, Setiausaha RM250.00 sebulan berbanding dengan bayaran RM600.00 atau RM500.00 sebelum ini dan saya rasa mungkin JKKKP mungkin lagi tinggi sekarang dan juga memberikan penganugerahan pingat dan bintang berdasarkan sumbangan masyarakat atau prestasi pencapaian dan bukannya latar belakang politik di mana buat pertama kalinya tidak ada seorang Ahli EXCO, tidak ada seorang 


ADUN malah tidak ada seorang Ahli Majlis Kerajaan Tempatan menerima pingat Dato’, DJN dan sebagainya yang menyebabkan bilangan dikurangkan daripada 82 Dato’-Dato’  pada tahun 2007 kepada 38 pada tahun 2008 dan di samping itu bantuan secara langsung diberikan oleh kerajaan negeri adalah memastikan dalam masa 24 jam untuk semua mangsa bencana mesti mendapat bantuan daripada Jabatan Kebajikan iaitu dalam tempoh 24 jam selepas bencana api, air atau apa-apa berlaku dan juga pembelian rebat RM5.00 hingga RM10.00 sebulan untuk rumah beribadat yang akan memakan belanja RM64 ribu setahun dan juga pemberian RM100.00 menerusi rebat air menerusi semua keluarga yang dalam kelas menengah atau dalam pendapatan sederhana yang akan memberikan manfaat kepada hampir 170 ribu buah harga yang memakan belanja RM17 juta.  Oleh kerana masa yang suntuk saya akan hentikan di situ dan ucapkan terima kasih kepada Y. B. Seberang Jaya kerana berikan bola tanggung untuk tunjukkan kelebihan Kerajaan Pakatan Rakyat  ...(tepukan), Sekian terima kasih.

Ahli Kawasan Seberang Jaya (Y.B. Datuk Arif Shah bin Haji Omar Shah):


Nak bahas tidak boleh dah, masa tidak ada.

Y.B. Tuan Speaker :


Ahli-Ahli Yang Berhormat, 3 jam untuk soalan lisan sudah tamat.  Bagi soalan yang tidak sempat dijawab diminta Y.A.B. Ketua Menteri memberi jawapan secara bertulis kepada Ahli yang bertanya selaras dengan sub peraturan 26(7)  peraturan-peraturan Majlis Mesyuarat Dewan Undangan Negeri Pulau Pinang.  

Setiausaha:


Soalan Bertulis

Y.A.B. Ketua Menteri:


Yang Berhormat Tuan Speaker, jawapan-jawapan kepada soalan-soalan bertulis akan dibentang atas meja Ahli-ahli yang bertanya dan akan dimasukkan dalam penyata rasmi persidangan.

Y.B. Tuan Speaker:


Ahli-ahli Yang Berhormat, Dewan ditangguhkan dan Dewan akan bersidang semula pada hari Selasa 21 April jam 9.30 pagi.

Dewan ditangguhkan pada jam 5.15 petang.

JAWAPAN BERTULIS KEPADA SOALAN-SOALAN LISAN

Ahli  Kawasan Tanjung Bunga (Y.B. Tuan Teh Yee Cheu):
15.
Jikalau "Freedom of Information Act" tidak dapat digubal di peringkat Dewan Undangan Negeri maka bolehkah atau adakah  satu "Freedom of Information Guidelines/Directives" diperkenalkan oleh Kerajaan Pulau Pinang untuk mempertingkatkan nilai konsep CAT supaya hasrat menjadikan Negeri Pulau Pinang sebagai satu bandar raya antarabangsa (international city) dapat dicapai? Nyatakan.

Y.A.B. Ketua Menteri:

15.
Jawatankuasa Kebebasan Maklumat telah mengadakan beberapa inisiatif dan perjumpaan dengan pelbagai pihak bagi mendapatkan pendapat dan pandangan orang ramai tentang kebebasan maklumat sebelum ”Freedom of Information Act” dikuatkuasakan.  Antara pihak-pihak yang terlibat di dalam sesi perjumpaan tersebut  termasuklah pihak media, badan-badan bukan kerajaan dan ahli-ahli akademik. Tujuan perjumpaan tersebut adalah bagi membincangkan kesesuaian dan keberkesanan ”Freedom of Information Act” sekiranya dikuatkuasakan di Pulau Pinang. 

Walau bagaimanapun, sebelum keputusan untuk menguatkuasakan ”Freedom of Information Act” dilaksanakan, beberapa perkara perlu dikaji dengan teliti dan perlu dibuat penilaian secara berperingkat.  Sebagai permulaan, kerajaan negeri telah membuat beberapa penambahbaikan terhadap kebebasan maklumat,  contohnya mewujudkan ruangan khas di dalam Tabloid Suara Rakyat yang membolehkan rakyat mengemukakan pendapat, kritikan dan cadangan serta membuat siaran langsung (Web Streaming) persidangan Dewan Undangan Negeri.

Justeru itu, penguatkuasaan “Freedom of Information Act”, akan diputuskan selepas pelaksanaan beberapa inisiatif dan kesan daripada pelaksanaan tersebut dikaji dengan teliti.

Ahli Kawasan Bayan Lepas (Y.B. Tuan Syed Amerruddin bin Dato` Syed Ahmad): 
16.
Dalam Projek Pembinaan Jambatan Kedua Pulau Pinang, adakah kerajaan negeri telah menentukan tempat untuk pembuangan selut (mud)?

(a)
Apakah tindakan yang akan diambil terhadap pihak kontraktor yang tidak akur seperti tindakan kontraktor membuang selut (mud) di kawasan penangkapan ikan nelayan pantai?

(b)
Jabatan manakah yang bertanggungjawab untuk memantau aktiviti-aktiviti sedemikian?

Y.A.B. Ketua Menteri:

16.
Tapak pelupusan selut bagi Projek Jambatan Kedua Pulau Pinang telah ditetapkan oleh Kerajaan Negeri pada kedudukan  9 batu nautika di Barat Daya Pulau Kendi dengan lokasi sebenarnya di dalam latitud dan longitud seperti berikut :

(i) Latitud  5 darjah 10 minit  Utara;  Longitud  100 darjah minit Timur; 

(ii) Latitud  5 darjah 10 minit Utara;  Longitud 100 darjah 4 minit  Timur; 

(iii).
Latitud  5 darjah  9 minit  Utara;  Longitud 100 darjah 4 minit  Timur;  dan

(iv).
Latitud  5 darjah  9 minit Utara;  Longitud 100 darjah 2 minit  Timur;

(a)
Sehingga kini, Pemaju / kontraktor bertanggungjawab yang menjalankan kerja pengerukan, pengangkutan  dan pelupusan  selut tersebut mematuhi syarat-syarat kelulusan yang dikeluarkan oleh Jabatan Alam Sekitar Pulau Pinang. Sekiranya pemaju gagal mematuhi syarat Jabatan Alam Sekitar, arahan memberhentikan operasi boleh dikeluarkan dan seluruh operasi dihentikan. Selain itu, pihak kontraktor berkenaan juga boleh dikenakan tindakan membayar ganti rugi ke atas kerosakan alam sekitar dan aktiviti nelayan yang terjejas.  Sehingga kini pihak pemaju/ kontraktor projek mematuhi syarat-syarat  tersebut dan memasang sistem pemantauan  pengurusan selut atau Automatic Identification System (AIS). Alat-alat ini dihubungkan melalui komputer secara online di antara Jabatan Alam Sekitar Pulau Pinang dan kapal-kapal (barges) kontraktor berkenaan.  Makluman juga dibuat melalui Khidmat Pesanan Ringkas (SMS) secara terus kepada telefon bimbit pegawai-pegawai terlibat dan Pengarah Jabatan Alam Sekitar.  Setakat ini pihak Jabatan Alam Sekitar yang melaporkan sistem pemantauan ini secara online melalui komputer tidak ada mengenakan sebarang tindakan terhadap pemaju terlibat.  

(b)
Sebelum memulakan sebarang kerja pengerukan, pengangkutan dan pelupusan selut, mana-mana kontraktor terlibat perlu terlebih dahulu mendapatkan kelulusan dari  Jabatan Laut Semenanjung Malaysia, Jabatan Perikanan, Jabatan Alam Sekitar (JAS), Jabatan Pengairan dan Saliran (JPS), Polis Marin dan Suruhanjaya Pelabuhan Pulau Pinang (SPPP) manakala Agensi Penguatkuasaan Maritim Malaysia (APMM) sebagai agensi yang berperanan memantau aktiviti tersebut. Satu Jawatankuasa Teknikal Khas Pelupusan Selut Pulau Pinang juga telah ditubuhkan yang terdiri daripada  jabatan-jabatan tersebut.

Ahli Kawasan Sungai Bakap(Y.B. Tuan Maktar bin Haji Shapee):
17.      (a)
Apakah langkah persediaan kerajaan negeri bagi membantu mereka yang terlibat dalam pembuangan pekerja dan pengurangan pendapatan akibat penjadualan masa kerja?

(b)   
Sehingga kini, berapa buah kilang yang telah mengurangkan pekerja dan berapa ramaikah pekerja yang terlibat?

(c)
Apakah nisbah di antara pekerja tempatan dan asing yang terlibat?

Y.A.B. Ketua Menteri:

17.
(a)
Kerajaan negeri telah mengambil beberapa langkah persediaan bagi membantu mereka yang terlibat dalam pembuangan kerja kesan 
daripada kemelesetan ekonomi global. Antara langkah-langkah yang
diambil oleh kerajaan negeri ialah :

(i) 
Meluluskan dana berjumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan, para graduan, belia lepasan sekolah dan penganggur;

(ii) 
Menubuhkan Pusat Kerjaya dan Latihan Negeri Pulau Pinang (Penang Career Assistance and Training Centre [CAT]). Pusat CAT ini telah dirasmikan oleh YAB Ketua Menteri pada bulan Mac 2009; dan

(iii) 
Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Sehingga 24 Mac 2009, seramai 851 orang telah berdaftar dengan pusat CAT. Dalam tempoh yang sama juga, sejumlah 2,683  kekosongan jawatan turut didaftarkan dengan pusat ini. Kebanyakan jawatan-jawatan kosong ini adalah untuk sektor perkilangan. Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka.  

Selain itu, kerajaan negeri juga telah mengambil langkah-langkah berikut bagi membantu mereka yang terlibat dalam pembuangan kerja akibat dari kemelesetan  ekonomi :

(i)
Menawarkan Program Bimbingan EKS. Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC). Program ini memberi bimbingan dan pemonitoran perniagaan kepada mereka yang ingin memulakan Syarikat Enterprise Kecil Sederhana (EKS) di samping meningkatkan daya saing syarikat-syarikat EKS ini; 

(ii)
Menawarkan Program Intervensi EKS di mana kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan diberi fokus di bawah program ini untuk memperkembangkan EKS  tempatan;

(iii)
Menubuhkan Pusat Latihan dan Reka Bentuk Barangan Kemas untuk meningkatkan kualiti pembuatan barangan kemas bagi mereka yang berminat untuk menyertai bidang ini melalui infrastruktur perisian; 

(iv)
Mengadakan seminar dan dialog kepada mereka yang ingin memulakan syarikat EKS yang memberi fokus kepada strategi dan langkah-langkah untuk  maju dalam perniagaan; dan

(v)
Selain itu, kerajaan negeri juga telah mengambil inisiatif untuk mengadakan dialog antara institusi-institusi kewangan, badan-badan kerajaan dan syarikat-syarikat EKS untuk membuka jalan perundingan bagi mereka yang memerlukan bantuan kewangan dan modal perniagaan. 

(b)
Menurut maklumat yang diperoleh daripada Jabatan Tenaga Kerja Negeri Pulau Pinang, sehingga bulan Mac 2009, sebanyak 32 buah kilang telah terlibat dengan pemberhentian pekerja melibatkan  1,547 orang pekerja. 821 orang adalah pekerja warga tempatan manakala 726 lagi adalah pekerja warga asing.

(c) 
Nisbah antara pekerja kilang tempatan dan pekerja warga asing ialah 1:1.1.

Ahli Kawasan Pinang Tunggal (Y.B. Dato' Haji Roslan bin Saidin):
18.
Kerajaan Negeri Pakatan Rakyat telah memerintah Negeri Pulau Pinang selama setahun dan sambutan meraikan Ulang Tahun Pertama Pemerintahan telah diadakan pada 8.3.2009 yang lalu. Apakah projek pembangunan atau prasarana yang telah dilaksanakan oleh Kerajaan Negeri Pakatan Rakyat bagi membangunkan Negeri Pulau Pinang sepanjang tempoh tersebut?

  

Y.A.B. Ketua Menteri:

18.
Kerajaan negeri pada tahun 2008 telah menyediakan peruntukan pembangunan sebanyak RM162,527,330.00 yang digunakan untuk projek pembangunan dan penyediaan prasarana dan kemudahan kepada rakyat Pulau Pinang.  Ianya turut meliputi peruntukan kepada 9 jabatan kerajaan iaitu:-


(a)
Pejabat Ketua Menteri dan Setiausaha Kerajaan Negeri;

(b)
Jabatan Pengairan dan Saliran;


(c)
Jabatan Perhutanan;


(d)
Jabatan Taman Botani;


(e)
Jabatan Kerja Raya;


(f)
Jabatan Agama Islam Pulau Pinang;


(g)
Jabatan Kewangan Negeri;


(h)
Jabatan Perkhidmatan Veterinar; dan


(i)
Jabatan Pertanian.

Daripada jumlah tersebut, sebanyak RM151,943,975.11 atau 93.49% telah digunakan untuk penyediaan prasarana di KADUN-KADUN yang terlibat. Baki peruntukan yang tidak dibelanjakan adalah sebanyak RM10,583,354.89 atau 6.51% peratus sahaja.

Kesemua 40 KADUN Negeri Pulau Pinang telah mendapat manfaat daripada jumlah perbelanjaan yang digunakan pada tahun 2008 dalam menaikkan taraf pembangunan dan penyediaan infrastruktur di kawasan masing-masing. Senarai projek pembangunan/prasarana yang telah dilaksanakan akan dikemukakan kepada Ahli Yang Berhormat secara bertulis.

Ahli Kawasan Bertam (Y.B. Puan Hajah Zabariah binti Wahab):
19.
Berapa ramaikah ibu tunggal yang termasuk dalam kelompok keluarga miskin tegar? Sila jelaskan bilangannya mengikut daerah, keturunan dan tanggungannya dan apakah bentuk bantuan yang dihulurkan oleh kerajaan negeri dan apakah sumber pendapatan yang dijana sendiri dan jumlahnya setiap bulan?

  Y.A.B. Ketua Menteri:

19.
Di Pulau Pinang,  terdapat seramai 728 golongan miskin tegar dan daripada jumlah itu, seramai 283 orang ketua isi rumah adalah terdiri daripada ibu tunggal. Pecahan ibu tunggal mengikut  daerah, keturunan dan tanggungannya adalah seperti di Jadual di bawah yang akan diletakan di atas meja Yang Berhormat. 

Pada bulan Mac 2009,  sumbangan kewangan telah pun disalurkan kepada semua bilangan Ketua Isi Rumah (KIR) ini bagi memastikan mereka terkeluar daripada garis kemiskinan. Kerajaan negeri bercadang untuk meneruskan bantuan kewangan ini pada setiap bulan agar golongan ini dapat meneruskan survival hidup seterusnya memperbaiki taraf kehidupan mereka. Selain itu, kerajaan negeri juga berusaha mengadakan pelbagai program bagi membuka ruang serta peluang kepada mereka agar mampu menjana ekonomi sendiri dalam bidang pertanian, perniagaan dan sebagainya. 

Bagi golongan ini, antara sumber pendapatan yang mampu dijana sendiri adalah seperti berniaga kecil-kecilan, mengasuh kanak-kanak, dan tidak kurang juga yang mendapat bantuan daripada agensi-agensi berkaitan seperti Jabatan Kebajikan Masyarakat (JKM), Pusat Urus Zakat (PUZ) dan juga Jabatan Pelajaran (JP).   

        JADUAL
BILANGAN IBU TUNGGAL DAN TANGGUNGAN  MENGIKUT

BANGSA DAN DAERAH

	Daerah
	Melayu
	Cina
	India
	Jumlah

	
	Ibu
Tunggal

	Tanggungan

	Ibu
Tunggal

	Tanggungan

	Ibu
Tunggal

	Tanggungan

	

	SPS
	13
	27
	0
	0
	4
	12
	56

	SPT
	68
	125
	7
	12
	11
	9
	232

	SPU
	101
	61
	0
	0
	2
	10
	174

	DTL
	19
	15
	1
	2
	1
	2
	40

	DBD
	52
	78
	4
	2
	0
	0
	136

	JUMLAH


	53


	306


	12


	16


	18
	33


	

	JUMLAH KESELURUHAN
	638


Ahli Kawasan Paya Terubong (Y.B. Tuan Yeoh Soon Hin):
20.
Sila nyatakan jumlah projek dan bilangan unit bagi semua blok perumahan kos rendah serta kos sederhana di seluruh Negeri Pulau Pinang secara am dan di KADUN Paya Terubong secara khususnya.

Y.A.B. Ketua Menteri:

20.
Mengikut rekod yang diterima dari Majlis Perbandaran Pulau Pinang (MPPP) dan Majlis Perbandaran Seberang Perai (MPSP), dari tahun 2005 sehingga kini secara amnya, terdapat 51 projek dengan bilangan unit sebanyak 10,553 bagi rumah kos rendah dan 24 projek dengan bilangan unit sebanyak 8,713 bagi rumah kos sederhana rendah bagi seluruh Negeri Pulau Pinang.

Bagi KADUN Paya Terubong, mengikut rekod yang diterima dari MPPP, terdapat 2,450 unit rumah kos sederhana rendah dan 490 unit rumah kos rendah telah di bina dari tahun 2005 hingga Mac 2009.  Jumlah keseluruhan adalah sebanyak 2,940 unit.

Ahli Kawasan Telok Ayer Tawar  (Y.B. Dato' Hajah Jahara binti Hamid):
21.
Berapakah penguncupan ekonomi Pulau Pinang pada tahun 2008 dan berapakah unjuran pertumbuhan ekonomi Pulau Pinang pada tahun 2009?  Bagaimanakah kerajaan negeri akan bertindak untuk mengatasi masalah ekonomi yang melanda sekarang? 

Y.A.B. Ketua Menteri:

21.
Pertumbuhan ekonomi Pulau Pinang pada tahun 2008 dianggar pada kadar 3.3%,  menguncup sebanyak 3.7% berbanding tahun sebelumnya.  Manakala bagi tahun 2009 pula,  ekonomi Negeri Pulau Pinang di unjur menguncup sebanyak 0.3% selaras dengan unjuran terkini pertumbuhan ekonomi Negara bagi tahun 2009 yang dijangka berkembang antara -1.0% hingga 1.0%. Bagi mengatasi masalah ekonomi yang melanda sekarang,  kerajaan negeri sedang dan terus mengambil beberapa langkah-langkah yang bakal mempercepatkan proses pemulihan ekonomi.  Antara  langkah-langkah yang sedang dijalankan ialah dengan menawarkan insentif-insentif untuk menggalakkan  pelaburan asing.  Ini termasuk menawarkan Skim Harga Tanah Perindustrian Perbadanan Pembangunan Pulau Pinang (PDC) yang kompetitif  kepada pelabur asing yang ingin melabur dalam projek-projek strategik di negeri ini.

Selain itu, Kerajaan negeri turut menawarkan fleksibiliti dalam skim pembayaran bagi tanah perindustrian PDC untuk membantu industri tempatan yang sedang menghadapi masalah dalam pemasaran dan operasi perniagaan mereka. Pemberian diskaun untuk pembayaran cukai tanah dan caj air sepanjang tempoh kemelesetan ekonomi juga dijangka dapat membantu mengatasi kesan kemelesetan ekonomi. Kerajaan negeri akan bekerjasama dengan Kerajaan Persekutuan untuk mendapatkan pakej insentif istimewa seperti “Matching Grant”, “Soft Loan” dan “Industrial Building Subsidy” untuk terus menggalakkan pelaburan asing di negeri ini di samping membolehkan pihak ketiga membeli tanah industri dan membangunkan bangunan industri.

Pada masa yang sama kerajaan negeri juga mengambil beberapa usaha untuk memastikan pembangunan Enterprise Kecil dan Sederhana (EKS) tempatan tidak terjejas dengan kemelesetan ekonomi yang melanda dunia.  Antara usaha-usaha kerajaan negeri ialah dengan mengadakan Program Bimbingan EKS. Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC).  Program ini memberi bimbingan dan pemonitoran perniagaan kepada syarikat-syarikat EKS yang dikenal pasti bagi meningkatkan daya saing syarikat-syarikat EKS ini. Melalui Program Intervensi EKS pula, kemahiran teknologi maklumat, penekanan kepada budaya berdaya kualiti dan pengurusan perniagaan yang berkesan akan diberi fokus di bawah program ini untuk memperkembangkan EKS tempatan.

Kerajaan negeri turut menubuhkan Pusat Latihan dan Reka Bentuk Barangan Kemas yang ditubuhkan khas untuk meningkatkan kualiti industri pembuatan barangan kemas melalui infrastruktur perisian. 

Selain itu,  kerajaan negeri juga mengadakan seminar dan dialog kepada EKS untuk memberi fokus kepada strategi dan langkah-langkah untuk  mengatasi krisis kemelesetan ekonomi.

Kerajaan negeri bercadang memulihkan klaster-klaster industri yang sedia ada seperti  PAC (Penang Automation Cluster), SCoPe (Software Consortium of Penang), PRFC (Penang Radio Frequency Cluster) dan  techBiz Penang  bagi merealisasikan hasrat kerajaan negeri untuk mewujudkan ekonomi mampan bagi Pulau Pinang.

Kerajaan negeri turut mengadakan  dialog dengan institusi-institusi kewangan,  badan-badan kerajaan dan EKS ekoran dari kesulitan beberapa EKS untuk memperoleh bantuan kewangan.  Kerajaan negeri telah mengambil inisiatif ini untuk membuka jalan perundingan bagi menjamin dana.

Dalam menghadapi krisis ekonomi,  kerajaan negeri telah mengambil langkah pro-aktif untuk mengurangkan kesan pengangguran yang dijangka akan berlaku di negeri ini.  Semasa pembentangan Bajet 2009 dalam Persidangan Dewan Undangan Negeri pada bulan November lalu,  kerajaan negeri telah mencadangkan dana sejumlah RM10 juta bagi tujuan mengurangkan kesan krisis ekonomi dengan menyediakan pekerjaan,  pekerjaan sementara,  peluang latihan serta peluang perniagaan kepada pekerja yang telah diberhentikan,  para graduan,   belia lepasan sekolah dan penganggur. 

Pada bulan Januari 2009, kerajaan negeri telah mengumumkan penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT]) yang telah dirasmikan oleh YAB Ketua Menteri pada bulan Mac 2009.  Pusat CAT ini bertanggungjawab memadankan pekerja yang telah diberhentikan kerja serta para penganggur dengan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT.  Di samping itu,  Pusat CAT ini juga memadankan pekerja yang telah diberhentikan kerja serta penganggur dengan program latihan yang bersesuaian selain bekerjasama dengan ahli-ahli pusat CAT untuk menyediakan peluang pekerjaan,  pembangunan usahawan dan perniagaan kepada golongan berkenaan. Pusat CAT diuruskan oleh investPenang dengan sokongan daripada Majlis Perbandaran Seberang Perai (MPSP),  Majlis Perbandaran Pulau Pinang (MPPP),  Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). Sehingga 24 Mac 2009, seramai 851 orang telah berdaftar dengan pusat CAT. Dalam tempoh yang sama juga, sejumlah 2,683 jawatan kosong telah didaftar dengan pusat ini. Kebanyakan jawatan kosong ini ialah untuk sektor perkilangan. Lanjutan daripada itu, seramai 471 pendaftar yang berkelayakan telah dipadankan dengan jawatan kosong daripada syarikat-syarikat yang menawarkan peluang pekerjaan. 

Ahli Kawasan Sungai Acheh (Y.B. Dato' Mahmud bin Zakaria):
22.
Kerajaan Negeri telah bersetuju untuk membaik pulih jeti nelayan di Tanjung Berembang tetapi sehingga sekarang jeti tersebut belum di baik pulih.  Bilakah sebenarnya kerja membaik pulih akan dilaksanakan?

Y.A.B. Ketua Menteri:

22.
Kerja membaik pulih jeti nelayan Tanjung Berembang dipertanggungjawabkan kepada Jabatan Pengaliran dan Saliran (JPS)  sebagai Agensi Pelaksana.  Sebut harga bagi kerja-kerja pembaikan telah pun dipanggil dan kerja-kerja tersebut bermula pada akhir bulan April 2009.  Tempoh masa diberikan kepada pemborong untuk menyiapkan kerja ini adalah selama 2 bulan.  Projek  dijangka siap pada awal bulan Julai 2009.

Ahli Kawasan Permatang Berangan (Y.B. Tuan Haji Shabudin bin Yahaya):
23.
Apakah perancangan kerajaan negeri bagi mengatasi masalah pencemaran najis babi  disebabkan oleh aktiviti penternakan babi di Kampung Selamat Tasek Gelugur.

(a)
Sila kemukakan pelan tindakan bagi mengatasi masalah tersebut.

(b)
Sejauh mana kesan ekonomi dan kerugian yang dialami oleh pesawah padi di Tasek Gelugur khasnya akibat pencemaran tersebut.

(c)
Apakah pandangan Mufti Kerajaan Negeri mengenai pencemaran najis babi kepada pesawah berkenaan.
Y.A.B. Ketua Menteri:

23. 
(a)
Bagi mengatasi masalah pencemaran najis khinzir akibat aktiviti penternakan khinzir di Kampung Tasek Gelugor, kerajaan negeri telah menguatkuasakan peraturan keperluan mematuhi air lepasan ladang khinzir tidak melebihi BOD 50 ppm.  Pemantauan ke atas ladang-ladang khinzir dilakukan setiap bulan. Semasa pemantauan dijalankan, sampel efluen akan diambil bagi menguji piawaian air lepasan.  Kompaun dikeluarkan kepada penternak yang gagal mematuhi syarat air lepasan ladang.

(b)
Di bawah program pengawalan pencemaran ternakan, kaedah yang dilaksanakan ialah:

(i)
Projek Perintis Rumah Tertutup Khinzir di Kampung Selamat.

(ii)
Penggalakan penggunaan Effective Microbes (EM) di ladang ternakan.

(iii)
Pewujudan Pusat Memproses dan latihan EM.

(c)
Mengikut Jabatan Pertanian, kesan daripada aktiviti penternakan khinzir 
di Kampung Selamat telah mencemarkan Sungai Kreh di Daerah Seberang Perai Utara.  Akibatnya, kawasan tanaman padi di dalam skim Pokok Tampang dan skim Sungai Kreh mendapati antara 20 hingga 30 peratus dari keseluruhan kawasan skim Pokok Tampang dan skim Sungai Kreh di seluas 396 hektar tercemar dan memberi kesan ekonomi dan kerugian kepada pesawah. Kesan daripada aktiviti penternakan khinzir ini juga mengakibatkan kandungan nitrogen dalam tanah melebihi kandungan daripada keperluan tanaman padi menyebabkan pengurangan hasil di antara 10 hingga 20 peratus daripada potensi hasil padi di kawasan tersebut.

(d)
Pandangan Jabatan Mufti Kerajaan Negeri Pulau Pinang ialah:

Hasil siasatan dan pemantauan yang telah dijalankan, pihak Jabatan Mufti mendapati laluan air najis khinzir dari Kampung Selamat telah memasuki Sungai Kreh dan bercampur dengan air sungai tersebut, sebelum dipam untuk kegunaan sawah di sekitar Kampung Air Melintas Kecil, Kampung Tok Bedu dan Pokok Tampang, Tasek Gelugor, Seberang Perai Utara.

Dari segi hukum, air tersebut telah menjadi suci apabila bercampur dengan air Sungai Kreh yang banyak dan mengalir kerana telah hilang tiga sifat iaitu bau, rasa dan warna.  Walau bagaimanapun, hasil daripada maklumat penduduk sekitar, apabila berlaku musim kemarau atau air sungai menjadi kurang, warna air tersebut akan bertukar menjadi sedikit hitam kerana bercampur air najis khinzir.  Maka dalam keadaan yang kedua ini air tersebut tidak lagi suci.

Merujuk kepada hasil laporan yang telah dikemukakan oleh pihak Jabatan Pertanian, kesan daripada najis khinzir tersebut telah mencemarkan Sungai Kreh dan mengakibatkan kandungan nitrogen dalam tanah melebihi kandungan daripada keperluan nitrogen tanaman padi, seterusnya menyebabkan kekurangan hasil padi di antara 10 hingga 20 peratus.

Maka dengan itu, Jabatan Mufti berpandangan pencemaran tersebut adalah memudaratkan dan perlu diatasi.  Hal ini adalah merujuk kepada Kaedah Feqh yang menggariskan keperluan kepada “Setiap kemudaratan perlu dihilangkan”, dan sabda Rasulullah S.A.W:  “Tiada kemudaratan dan tidak boleh memudaratkan orang lain”  (Hadis daripada Abu Said Al-Khudri, diriwayatkan oleh Ibnu Majah, Daruqutni dan Imam Malik.
Ahli Kawasan Telok Bahang (Yb. Dato' Seri Dr. Hilmi bin Haji Yahaya):
24.
Berapa pekerja kilang yang telah di berhenti kerja mengikut sektor dalam tahun 2008  sehingga hujung bulan Mac 2009 dan nyatakan berapakah jumlah pekerja tempatan dan pekerja asing?

Y.A.B. Ketua Menteri:

24.
Mengikut statistik yang dikeluarkan oleh Jabatan Tenaga Kerja Pulau Pinang, jumlah pekerja kilang yang diberhentikan bagi tahun 2008 adalah seramai 3,270 orang.  Seramai 3,137 orang adalah warga tempatan manakala 133 orang adalah warga asing.   Jumlah pemberhentian ini dilakukan oleh 64 majikan.   Bagi tahun 2009 sehingga bulan Mac pula, seramai 1,547 orang terlibat dalam pembuangan kerja yang membabitkan 32 majikan. Seramai 821 orang adalah warga tempatan manakala selebihnya ialah warga asing (iaitu seramai 726 orang). 

Jumlah pekerja kilang yang telah diberhentikan kerja mengikut sektor tidak diperolehi daripada Jabatan Tenaga Kerja Pulau Pinang. Walau bagaimanapun, pecahan mengikut sektor industri adalah seperti berikut:-
Data pemberhentian pekerja warganegara dan pekerja warga asing mengikut pecahan sektor industri bagi tahun 2008 dan 2009.

JANUARI – DISEMBER 2008

	
	
	Tempatan
	Asing
	Jumlah

	Sektor
	Bil Majikan
	L
	P
	L
	P
	Tempatan
	Asing
	

	Pembuatan
	64
	1363
	1774
	109
	24
	3137
	133
	

	Perniagaan
	31
	239
	193
	31
	0
	432
	31
	

	Perkhidmatan
	30
	268
	108
	0
	3
	376
	3
	

	Pembinaan
	5
	27
	2
	5
	0
	29
	5
	

	Pengangkutan
	2
	7
	0
	0
	0
	7
	0
	

	JUMLAH
	132
	1904
	2077
	145
	27
	3981
	172
	4153


JANUARI – MAC 2009

	
	
	TEMPATAN
	ASING
	JUMLAH

	Sektor
	Bil Majikan
	L
	P
	L
	P
	Tempatan
	Asing
	

	Pembuatan
	32
	301
	520
	96
	630
	821
	726
	

	Perniagaan
	15
	12
	18
	0
	0
	30
	0
	

	Perkhidmatan
	8
	51
	24
	4
	0
	75
	4
	

	Pembinaan
	2
	9
	5
	0
	0
	14
	0
	

	Pengangkutan
	1
	3
	0
	3
	0
	3
	0
	

	JUMLAH
	58
	376
	567
	103
	630
	943
	730
	1673


· pecahan mengikut kaum tidak dapat disediakan hanya mengikut jantina.
(ii)    Bilangan dan nama kilang yang tutup pada tahun 2008 dan 2009.

TAHUN 2008

	BIL
	NAMA KILANG

	1
	Lednium Sdn Bhd

	2
	Sincere Apparel (MFG) Co. Sdn Bhd.

	3
	BCL Packaging S/B

	4
	Sunrock Steel Centre (M) Sdn. Bhd

	5
	Seapack Food Sdn Bhd

	6
	E-Green Technology Sdn Bhd

	7
	BM Trans Services

	8
	Trim Technologies (M) Sdn Bhd

	9
	Sadasanwa Engineering (M) Sdn Bhd


TAHUN 2009 – TIADA

Ahli Kawasan Pulau Tikus (Y.B. Tuan Koay Teng Hai):
26.
Sebagai tapak pelancongan yang utama di Pulau Pinang, apakah rancangan kerajaan terhadap Gurney Drive?  Sila nyatakan rancangan jangka masa pendek, sederhana dan rancangan jangka masa panjang. 

Y.A.B. Ketua Menteri:

26.
Sehingga kini kerajaan negeri tiada rancangan jangka masa pendek,  sederhana dan panjang yang dirancang oleh kerajaan negeri di kawasan Persiaran Gurney selain daripada memastikan kawasan tersebut sentiasa bersih dan indah sebagai tarikan pelancongan.

Jajaran monorel dan cadangan Jalan Lingkaran Luar Pulau Pinang (PORR) turut dicadangkan berhampiran dengan kawasan Persiaran Gurney seperti yang terdapat dalam peta cadangan Draf Rancangan Tempatan Pulau Pinang 2020 (Pulau).  Sekiranya projek PORR dilaksanakan, kawasan Pantai Persiaran Gurney akan dihubungi dengan pengangkutan awam (rail) yang moden serta pertambahan kawasan lapang dan rekreasi. 

Di dalam Rancangan Struktur Negeri Pulau Pinang (RSNPP)  2020, Persiaran Gurney merupakan salah satu produk pelancongan yang dikenal pasti di Daerah Timur Laut di bawah kategori kebudayaan/makan.  Kawasan ini juga terletak di bawah Koridor Pembangunan Utama iaitu di bawah dasar DSU4 KORIDOR PEMBANGUNAN UTAMA AKAN MEMBERI TUMPUAN KEPADA PEMBANGUNAN PERBANDARAN.  Walau bagaimanapun dasar ini tidak menyatakan tentang rancangan jangka masa pendek, sederhana dan panjang.

DSU4 L1 menetapkan pembangunan di Koridor Pembangunan Utama seperti berikut:-

        
Bahagian Pulau

Pembangunan di Koridor George Town – Tanjong Tokong akan memberi tumpuan kepada pembangunan pelancongan berasaskan pantai .  Pembangunan yang dibenarkan di dalam koridor ini melibatkan pembangunan hotel, resort dan pangsapuri perkhidmatan, kediaman serta perniagaan yang menyokong pembangunan pelancongan, di samping menggalakkan pembangunan secara infil.

Di Bawah Dasar Ds15 Produk-Produk Pelancongan Dan Kualiti Perkhidmatan Akan Dipertingkatkan Selaras Dengan Piawaian Pelancongan Antarabangsa.
DS15 L3 membangun dan mempertingkatkan lagi Produk Pelancongan Pantai dengan cara  :-
Mengenal pasti Zon Pelancongan Pantai Utara yang merangkumi Batu Feringhi, Teluk Bahang, Tanjung Bungah, Pantai Tanjung Tokong dan kereta 
kabel ke Bukit Bendera sebagai zon pelancongan pantai;

DS15 L7 mempromosikan Pulau Pinang sebagai Pusat Pelancongan Berasaskan Membeli Belah dan Makanan dengan cara  :

Mempromosikan tarikan produk membeli belah dan makanan sebagai salah satu produk utama pelancongan negeri antaranya seperti di Penang Gold Bazar, Penang Road, Campbell Street, KOMTAR, Prangin Mall, Gurney Drive, Padang Kota, Little India dan lain-lain.

Ahli Kawasan Pengkalan Kota (Yb. Tuan Lau Keng Ee):
27.
Clans jetty” juga dikenali salah satu Tapak Warisan Dunia UNESCO.  Akan tetapi masalah sistem pengairan dan sistem pencegah api di jeti tersebut di dapati membimbangkan dan tidak memuaskan. Apakah langkah-langkah atau sebarang rancangan yang akan diambil oleh kerajaan negeri untuk menangani masalah tersebut?  Jika ada,  sila huraikan rancangan.  Jika tiada,   mengapa?

Y.A.B. Ketua Menteri:

27.
Di dalam Draf Rancangan Tempatan Pulau Pinang (Pulau) 2020 (DRTPPp), kawasan Clan Jetty dizonkan sebagai Zon Warisan.  Dengan mengekalkan kawasan tersebut sebagai salah satu Tapak Warisan Dunia  kedatangan pelancong ke sini akan dapat dipertingkatkan. 

Di antara langkah-langkah dan rancangan yang akan diambil oleh kerajaan negeri untuk menangani masalah sistem pengairan dan kebersihan di jeti,  tindakan yang dilakukan adalah melibatkan kutipan sampah di mana perkhidmatan kutipan sampah dijalankan tiap-tiap hari termasuk hari Ahad oleh Syarikat Hayara Sdn. Bhd. iaitu kontraktor yang dilantik oleh Majlis Perbandaran Pulau Pinang (MPPP).  Manakala sampah-sampah laut dibersihkan oleh Persatuan Nelayan Negeri Pulau Pinang (Pen. Mutiara).

Sementara itu,  bagi mencegah kebakaran,  Jabatan Bomba Dan Penyelamat Negeri Pulau Pinang telah merancang dan mempunyai pelan kecemasan bagi menangani sebarang kebakaran dan kemalangan yang berlaku di jeti seperti berikut:

(a)
Pasukan penyelamat Pertama yang melibatkan Balai Bomba dan Penyelamat Lebuh Pantai Dan Butterworth adalah balai bomba yang terdekat dengan kedua-dua jeti. Jarak Balai Bomba dan Penyelamat Butterworth ke Jeti Sultan Abd. Halim sejauh 500 meter dengan masa yang diambil untuk sampai ke jeti adalah 2 minit pada waktu puncak.  Jarak Balai Bomba dan Penyelamat Lebuh Pantai ke Jeti Pangkalan Raja Uda atau Weld Quay juga sejauh 500 meter dengan masa yang diambil untuk sampai ke jeti adalah 2 minit.

(i)
Pelan Tindakan Kecemasan dibuat oleh balai kawasan jagaan iaitu Balai Bomba dan Penyelamat Lebuh Pantai dan Butterworth bagi kawasan jeti yang mengandungi maklumat berikut:

(a)
Jarak,  masa dan laluan balai-balai bomba yang terdekat dengan kawasan jeti untuk sampai ke jeti jika berlaku kecemasan.

(b)
Senarai dan kedudukan sistem kebombaan yang terdapat di bangunan jeti yang boleh digunakan oleh pekerja dan pengguna jeti semasa berlaku kecemasan.  (Lokasi pili bomba dan akses jentera bomba)

(c)
Cara dan teknik yang akan digunakan semasa melaksanakan kerja-kerja pemadaman kebakaran dan penyelamatan, serta bilangan jentera dan anggota yang mungkin terlibat.

(d)
Kajian risiko-risiko yang mungkin berlaku dan cara bertindak.

(e)
Masalah yang mungkin dihadapi dan cara mengatasinya.

(f)
Nombor telefon dan alamat agensi bantuan yang lain untuk dihubungi.

Pelan ini sentiasa dikemas kini maklumat di dalamnya pada setiap tahun bagi memastikan tidak berlaku sebarang kelemahan semasa operasi. Untuk makluman, kelengkapan peralatan kebombaan yang disyaratkan untuk diadakan di dalam bangunan di kedua-dua jeti adalah sistem pasif sahaja.

(ii)
Memastikan sumber air yang mencukupi di mana Bomba tidak menghadapi masalah berkaitan dengan punca bekalan air kerana boleh menggunakan air laut dan 4 unit pili bomba yang terdapat di dalam kawasan jeti.  Pemeriksaan dan penyelenggaraan pili bomba sentiasa dijalankan oleh Unit Pili Bomba Balai bagi memastikan airnya dapat digunakan semasa kecemasan.

iii)
Jabatan Bomba juga mempunyai kelengkapan menyelamat di air seperti Unit SCUBA dan Unit Bot Dolphin.

(a)
Unit SCUBA - ditempatkan di bawah pengurusan Balai Bomba Perai di mana kekuatan anggota seramai 18 orang yang dilatih khas dalam bidang ini.

(b)
Unit Bot Dolphin dan Kevler (berkuasa tinggi) - ditempatkan di bawah seliaan bahagian Operasi Negeri dan akan diaktifkan sekiranya terdapat kemalangan besar di kawasan perairan Selat Melaka khususnya Negeri Pulau Pinang dan juga kawasan yang berdekatan.

(c)
Unit Jet Ski/ Bot-bot kecil - bertindak segera berdasarkan kemalangan di air dan ditempatkan di Balai Bomba Bagan Jermal, manakala Unit-unit bot kecil ditempatkan di kedua-dua belah bahagian Pulau dan Tanah Besar iaitu di balai-balai bomba yang strategik bagi mengawal kemalangan yang berlaku di sekitar negeri Pulau Pinang. Setiap anggota yang mengendalikan unit-unit ini telah mendapat pendedahan dan latihan yang baik/khas dalam bidang berkaitan.

(iv)
Jabatan Bomba dan Penyelamat Malaysia sedang membina pangkalan udara bagi mewujudkan Unit Bantuan Udara, Zon Utara iaitu di Bertam,  Kepala Batas,  Pulau Pinang yang hampir siap sepenuhnya dan dijangka akan mula beroperasi pada awal Julai 2009.

(a)
Unit SCUBA - ditempatkan di bawah pengurusan Balai Bomba Perai di mana kekuatan anggota seramai 18 orang yang dilatih khas dalam bidang ini.

(b)
Unit Bot Dolphin dan Kevler (berkuasa tinggi) - ditempatkan di bawah seliaan bahagian Operasi Negeri dan akan diaktifkan sekiranya terdapat kemalangan besar di kawasan perairan Selat Melaka khususnya Negeri Pulau Pinang dan juga kawasan yang berdekatan.

(c)
Unit Jet Ski/ Bot-bot kecil - bertindak segera berdasarkan kemalangan di air dan ditempatkan di Balai Bomba Bagan Jermal, manakala Unit-unit bot kecil ditempatkan di kedua-dua belah bahagian Pulau dan Tanah Besar iaitu di balai-balai bomba yang strategik bagi mengawal kemalangan yang berlaku di sekitar negeri Pulau Pinang. Setiap anggota yang mengendalikan unit-unit ini telah mendapat pendedahan dan latihan yang baik/khas dalam bidang berkaitan.

(v)
Jabatan Bomba dan Penyelamat Malaysia sedang membina pangkalan udara bagi mewujudkan Unit Bantuan Udara, Zon Utara iaitu di Bertam,  Kepala Batas,  Pulau Pinang yang hampir siap sepenuhnya dan dijangka akan mula beroperasi pada awal Julai 2009.

Selain dari itu, rancangan untuk memperbaiki Sistem Pengairan tetap diutamakan. Saliran dari aliran hujan dari bumbung binaan-binaan di “Clans jetty” tidak mendatangkan pencemaran kepada air laut. Apa yang dibimbangkan adalah masalah pembetungan atau air basuhan yang tidak dibenarkan sama sekali dilepaskan ke laut. 

Sehubungan dengan itu setiap pembangunan yang akan dan telah dilaksanakan di kawasan tersebut disyaratkan untuk membuat sambungan pembetungan ke daratan melalui sistem paip dan disambungkan ke sistem pembetungan sedia ada.  Pada masa kini, keutamaan Jabatan Pembetungan untuk membuat demikian bagi ”clans jetty” adalah rendah memandangkan peruntukan adalah terhad serta kawasan jeti ini dihuni oleh lebih kurang 50 keluarga sahaja. 

Walau bagaimanapun, ADUN kawasan ini disarankan untuk memohon secara rasmi kepada Jabatan Perkhidmatan Pembetungan dan memberi justifikasi kenapa kawasan ini perlu disegerakan kerja penyambungan pembetungan ke sistem sedia ada. 

Ahli Kawasan Pulau Betong (Yb. Tuan Haji Sr. Muhamad Farid Bin Saad):
27.
Nyatakan syarat-syarat dan peraturan-peraturan yang dikenakan terhadap setiap projek  perumahan dari segi syarat pembinaan rumah-rumah ibadat Islam dan bukan Islam seperti yang digazet dalam Rancangan Struktur Negeri dan Pelan-Tempatan.  Senaraikan jumlah projek perumahan sekiranya ada dan telah diberikan pengecualian daripada syarat-syarat tersebut  terutama syarat membina rumah ibadat Islam dan jelaskan sebab-sebab mulai dari April 2008.

Y.A.B. Ketua Menteri:

27.
(a) 
Rancangan Struktur Negeri telah mengenakan syarat dan peraturan iaitu setiap projek perumahan berkaitan dengan  pembinaan rumah-rumah ibadat di bawah dasar DS42 (Penyediaan Kemudahan Keagamaan Yang Terancang Dan Mencukupi Akan Disediakan Selaras Dengan Peningkatan Penduduk dan Keperluan Piawaian Perancangan) perlu mematuhi:-

(i)
0.1 mp ruang tanah tapak surau bagi setiap penduduk                                 

(ii)   
0.1 mp ruang tanah untuk tempat ibadat agama lain.

Bagi menentukan keperluan tempat ibadat orang Islam pula, setiap skim perumahan yang melebihi 5 unit akan dirujuk kepada Majlis Agama Islam Negeri Pulau Pinang (MAINPP) untuk diberi ulasan mengenai keperluan tersebut.

Manakala bagi keperluan rumah ibadat bukan Islam, ianya akan ditentukan berdasarkan garis panduan iaitu satu tapak ibadat bukan Islam diperlukan bagi setiap 2600 penduduk bukan Islam atau 5000 orang penduduk.

Kerajaan negeri boleh meluluskan cadangan pemajuan tanpa penyediaan kemudahan masyarakat, jikalau dibuat bayaran sumbangan kewangan oleh pemaju, iaitu bagi kes-kes berikut di mana:

(i) 
Tapak yang sesuai untuk kemudahan-kemudahan masyarakat  tidak 
dapat disediakan secara fizikal pada keseluruhannya atau sebahagian 
disebabkan kawasan tanah yang tidak baik atau sebab-sebab lain.

(ii) 
Cadangan pemajuan adalah terlalu kecil untuk membolehkannya memenuhi had minimum kawasan keluasan tanah atau keluasan bangunan yang perlu diperuntukkan untuk menyediakan kemudahan-kemudahan masyarakat.

Jumlah sumbangan kewangan bergantung kepada jumlah keluasan tanah yang diperlukan untuk setiap kemudahan masyarakat.

(b) Senarai projek perumahan yang diberi pengecualian  pembinaan surau mulai April 2008 adalah seperti di Lampiran yang akan di letakan di atas meja Yang Berhormat.
LAMPIRAN

SENARAI PROJEK PERUMAHAN DI SEBERANG PERAI YANG DIBERI PENGECUALIAN PEMBINAAN SURAU OLEH MAJLIS  AGAMA ISLAM NEGERI PULAU PINANG

	BIL
	NAMA PEMAJU
	LOKASI
	SYARAT MAINPP

	1
	Tetuan Asia Green Properties Sdn. Bhd
	Jalan Ara, Raja Uda SPU
	Pemaju dikehendaki membayar sumbangan sebanyak RM 54,120.00 kepada MAIPP sebagai ganti tidak membina bangunan surau dan membayar wang sumbangan bagi pengecualian penyediaan tapak surau (4,520 kp) berdasarkan nilai semasa 



	2
	Tetuan Desa Temamaju Sdn.Bhd
	Bandar Putra Bertam, Kepala Batas SPU 
	Pemaju perlu sedia tapak surau dengan keluasan sekurang-kurangnya 4,520kp dan menjelaskan wang sumbangan sebanyak RM 54,108 sebagai gantian pengecualian daripada membina bangunan surau



	3
	Tetuan Profile Index Sdn.Bhd.
	Berhadapan Megamall Jln. Baru Perai SPT
	Pihak pemaju dikehendaki membayar wang sumbangan sebanyak RM60,120.00 sebagai gantian tidak membina surau



	4
	Tetuan Bermojaya Sdn.Bhd
	Taman Alma SPT
	Pihak pemaju dikehendaki membayar wang sumbangan sebanyak RM54,120.00 sebagai gantian tidak menyediakan tapak dan membina bangunan surau 



	5
	Tetuan GIM Standard Sdn.Bhd
	Alma SPT
	Pihak pemaju dikehendaki membayar wang sumbangan sebanyak RM49,000.00 sebagai gantian tidak membina surau dan membayar sumbangan sebanyak RM 126,000.00 sebagai gantian pengecualian penyediaan tapak surau



	6
	Tetuan Billion Scale Sdn.Bhd
	Berdekatan Taman Kota Permai SPT
	Pihak pemaju dikehendaki membayar wang sumbangan sebanyak RM54,120.00 sebagai gantian tidak membina surau dan membayar sumbangan sebanyak RM 117,520.00 sebagai gantian pengecualian penyediaan tapak surau



	7
	Tetuan  Ivory Horizon
	Juru SPT
	Pihak pemaju dikehendaki membayar wang sumbangan sebanyak RM60,120.00 sebagai gantian tidak membina surau dan membayar sumbangan sebanyak RM 158,200.00 sebagai gantian pengecualian penyediaan tapak surau




Nota  : MPSP tidak mempunyai maklumat mengenai alasan-alasan ke atas rayuan pengecualian tersebut kerana rayuan berkaitan dipohon secara terus oleh pemaju kepada MAINPP

Ahli Kawasan Batu Uban (Y.B. Tuan Raveentharan A/L V. Subramaniam):

28.
(a)  
Kenapakah lesen penjaja-penjaja dibekukan oleh Majlis Perbandaran Pulau  Pinang  (MPPP) oleh  kerajaan lama?

(b) 
Apakah kriteria untuk memperolehi lesen tersebut?

(c)  
Berapakah jumlah penjaja tanpa lesen di Daerah Timur Laut?

Y.A.B. Ketua Menteri:

28.
(a)
Majlis Perbandaran Pulau Pinang (MPPP) tidak pernah membekukan lesen penjaja-penjaja.  Walau bagaimanapun, hanya Lesen Penjaja Beredar sahaja dibekukan sejak tahun 90-an.  Ini adalah bertujuan untuk mengurangkan penjaja-penjaja beredar di atas jalan dan menggalakkan mereka berniaga dalam pasar-pasar awam, kompleks-kompleks dan Tapak Penjaja Sementara yang disediakan oleh MPPP.

MPPP telah mengeluarkan beberapa jenis lesen seperti berikut:-

(i)
Lesen Penjaja Statik Sementara;

(ii)
Lesen Gerai Kompleks/Pasar/Tapak Penjaja Sementara (TPS);

(iii)
Lesen Gerai Di Atas Tanah Prebet; dan

(iv)
Lesen Penjaja Bermusim (Pasar Ramadhan, Tahun Baru Cina, Thaipusam, “Kew Ong Yeah”, Buah-buahan Bermusim, Jualan Penghabisan Stok/Promosi). 

(b)
Kriteria-kriteria untuk memperoleh lesen adalah seperti berikut:

 (i)
Warganegara Malaysia yang bermastautin di Negeri Pulau Pinang;

(ii)
Pemohon hendaklah berumur tidak kurang daripada 18 tahun;

(iii)
Dikehendaki menjalani pemeriksaan kesihatan, jika perlu; dan

(iv)
Mematuhi Undang-undang Kecil Penjaja MPPP 1979, Undang-undang Kecil Pasar MPPP 1980 dan Undang-undang Kecil Pengendali Makanan  MPPP 1983 serta Undang-undang Kecil MPPP yang berkaitan.

(c)
Jumlah penjaja tanpa lesen di Daerah Timur Laut adalah sebanyak 2,461 orang.

Ahli Kawasan Bagan Dalam (Y.B. Tuan Tanasekharan A/L Autherapady):

29.
Apakah langkah-langkah yang telah diambil atau dirancangkan oleh kerajaan negeri untuk membawa atau menarik lebih banyak pelancong ke Pulau Pinang  pada tahun 2009 bagi menjadikan Pulau Pinang sebagai destinasi pelancongan utama di Malaysia.

Y.A.B. Ketua Menteri:

29.
Langkah-langkah yang telah diambil oleh kerajaan negeri untuk menarik lebih banyak pelancong ke Pulau Pinang dan menjadikannya sebagai destinasi pelancongan utama di Malaysia adalah seperti berikut: 

(a)
Merancang pelbagai promosi dan juga publisiti. Misalnya bekerjasama dengan syarikat penerbangan antarabangsa, hotel-hotel dan agensi-agensi pelancongan bagi mewujudkan penjualan pakej-pakej istimewa kepada MICE seperti  mengadakan penerbangan tambang murah terus ke Pulau Pinang.  Promosi-promosi ini juga boleh disalurkan melalui media,  Internet,  hotel-hotel dan sebagainya;

